
Л.МАМЫТБЕКОВА,

ПРОФЕССОР ҚҰЛАМҚАДЫР 
МАМЫТБЕКОВТІҢ  

«ҚҰРМАЛАС СӨЙЛЕМІ»
 

 Сонау жетпісінші жылдардың басында қазақ тіліндегі құрмалас 
сөйлемнің ерекшеліктерін ғылыми тұрғыда зерттеу енді-енді қолға 
алына бастап еді. Белгілі ғалымдар Н.Сауранбаев, С.Аманжолов, 
М.Балақаев, Т.Қордабаевтардың санаулы зерттеулері болмаса, 
ғылыми негіздің бәрі орыс тіліндегі еңбектерге сүйенді. Осы 
тұста тыңға түрен салғандай, тілші-ғалым Әмеди Хасеновтің 
жетекшілігімен ғылым кандидаты атағын алу үшін «Қазіргі қазақ 
тіліндегі салалас құрмалас сөйлемдер тақырыбында» диссертация 
қорғалды. Зерттеуші-Мамытбеков Құламқадыр ағамыз. Жалпы 
құрмалас сөйлем туралы еңбектер мектеп оқулықтары мен 
жекелеген мақалалар деңгейінде болғандықтан, Қ.Мамытбековтің 
зерттеу жұмысы салалас құрмаластың табиғатына талдау жасай 
отырып, құрмаластың жүйелік сипатына айқындама береді. 
Бүгінгі таңда жан-жақты сараланып, нақты ережеге тұрақтап, 
тиянақты қағидалармен айшықталған құрмалас сөйлем тілдік 
қолданыста Мамытбеков Құламқадыр ағамыз ұсынған кейбір 
тұжырымдарды қажетсініп тұрады. Өйткені «...кемінде екі жай 
сөйлемнен тұрып, күрделі ойды білдіретін» құрмалас сөйлеміміз 
(қазіргі барлық оқулықтағы ережесі осылай берілген), шынтуайтқа 
келгенде, кез келген жай сөйлемнен біріге салмайды екен. 
Мамытбеков ағамыздың құрмаласы басқаша: ...кез келген жай 
сөйлемдер құрмалас сөйлем компоненті бола алмайды. Құрмалас 
сөйлемнің компоненті болу үшін жай сөйлемдер арасында тек 

мағыналық жақындықтың болуы жеткіліксіз, құрмалас сөйлем 
компоненттері арасында семантикалық бірлікпен қоса, оларды 
бір-бірімен байланыстыратын, ұштастырып тұратын «көген» - 
түрлі грамматикалық және лексикалық амалдардың болуы шарт 
[1]. Құрмалас сөйлемдерді құрамындағы жай сөйлемдерінің 
байланысу тәсіліне қарай үш түрге (салалас, сабақтас және аралас 
құрмалас) бөліп оқытып келеміз. Академик Н.Сауранбаевтың 
еңбегінде құрмаластың екі түрі беріледі. Аралас құрмалас туралы 
айтылмайды [2]. Ал Қ.Мамытбеков те өз зерттеуінде кұрмаласты 
салалас және сабақтас түрінде екіге бөліп, араласты шартты түрде 
салалас пен сабақтастың қатар келуі ретінде сипаттайды. Себебі 
араластың құрамындағы жай сөйлемдердің бір-бірімен байланысу 
тәсілдері салаластың ережесіне сай келе бермейді. Ғ.Әбухановтың 
оқулығында аралас құрмаласқа Шала тұтанған от өшіп барады 
екен, тықсырмалай үрлеген сайын күл бұрқырап, түтін көзді 
ашқызбайды деген мысал беріліп, бірінші мен екінші салаласа, 
екінші мен үшінші сабақтаса байланысқаны айтылады [3]. Сонда  
Шала тұтанған от өшіп барады екен, тықсырмалай үрлеген сайын 
күл бұрқырап,.. сөйлемдері салаласа байланысқан болып шығады. 
Салаластың құрамындағы жай сөйлемдердің сыңарларының 
бәрі басыңқы тұлғада болатынын ескерсек, мысалымыз ережеге 
көнбей тұр. Ал ережеге сай Шала тұтанған от өшіп барады екен, 
түтін көзді ашқызбайды десек, жай сөйлемдердің семантикалық 
байланысы үзіледі. Бұндай жаңылтпашты қағида профессор 
С.Исаевтың оқулығында да қайталанады: ...аралас құрмаластың 
құрамындағы жай сөйлемдердің бір-бірімен мағыналық 
қарым-қатынастары, байланысу тәсілдері сабақтас құрмалас 
пен салалас құрмаластың құрамындағы жай сөйлемдердей 
болып келеді: бағыныңқы мен басыңқы арасындағы байланыс 
сабақтас та, басыңқы мен бағыныңқы, басыңқы мен басыңқы 
сөйлемдер арасындағы байланыс салалас болып келеді [4]. 
Бізді жаңылдыратыны - басыңқы мен бағыныңқы арасындағы 
байланыстың салалас болуы. Аралас құрмаласты шартты түрде 
ерекшелеудің мәні осындай сәйкессіздіктердің болуынан туындаса 
керек.

    Ғалым ағамыз салалас құрмаластың сабақтас құрмаластың 
пайда болуына себін тигізгендігін ерекшелей отырып, екеуіне 
ортақ ұқсастықтарды да жаңа сипатта ұсынады. Бәрімізге белгілі 
тұжырым: қазақ тілінде тек салалас құрмалас сөйлем ғана 
жалғаулықты, жалғаулықсыз болады, ал сабақтас құрмалас сөйлем 
компоненттерін байланыстыратын грамматикалық көрсеткіш - 
сабақтастырушы жалғаулықтар жоқ. Тілдік қолданыста көрініс 
тапса да, сабақтастың құрамындағы жай сөйлемдердің жалғаулық 
шылаулармен байланысқан нұсқасын оқытпаймыз. Профессор 
Қ.Мамытбеков: ...қазақ тілінің фактілеріне қарағанда, кейбір 
жалғаулықтар тек салалас құрмалас компоненттерін бір-бірімен 
байланыстырып тұратын грамматикалық амал, тәсіл ғана емес, 
олар сонымен бірге сабақтас құрмалас сөйлем компоненттерін 
де бір-бірімен синтаксистік байланысқа түсіретін амал ретінде 
жұмсалады, - дейді[1]. Нақты мысалдар ұсынады: Бұл тұста да соны 
істеп, «Алыстан сермеп» дейтін өлеңін біресе сол өлеңнің әнімен 
айтып, біресе желдірте,жорыта, қара сөзбен соқтырып, ұзақ айтып 
кетті; Соны кейде домбырамен қосып айтса, кейде Сейіт қарадай 
төгіліп, езіп, ағызып айта береді (М.Ә.). Осыған ойы талпынса да, 
қолы бармай желкесінен кежегесі кейін тартып жүргенде күн райы 
өзгерді (Ә.Н.). Осыған орай, құрмалас сөйлем компоненттерін 
байланыстыратын жалғаулықтарды салаластырушы жалғаулықтар 
демей, тек құрмаластырушы жалғаулықтар деуді ұсынады. 
Мысалдардың дәлдік мәнділігі сондай, берілген сабақтас 
құрмаластардың құрамындағы жалғаулықтарды алып тастаса, жай 
сөйлемдердің семантикалық та, грамматикалық та байланыстары 
жоғалады. Ал салаласта бұндай құбылыс тек мағыналық реңк 
өзгерісінен байқалады. Сондықтан жалғаулықты сабақтастардың 
аталмыш нұсқаларын оқулыққа енгізіп, синтаксистік құрылымның 
сипатын аша түссек, тіл білімінің дамуын жетілдіре түскен болар 
едік. Тілдік бірліктің қайсысы болса да қолданыстағы қарекеттің 
жемісі тұрғысында танылады. Құрмалас сөйлемнің түрлері де 
сол қолданыста кездесетін құрылымдық үлгілердің сұрыпталған 
жиынтығы. Зерттеушінің «Қазіргі қазақ тіліндегі салалас құрмалас 
сөйлемдер» атты диссертациялық еңбегі де күрделі ойды білдіретін 

күрделі сөйлемдердің қолданыстағы формалық және мазмұндық 
тұрақтылығын айшықтаудан тыс қалмайды: ...тіліміздегі айтайық 
деген ойымызды құрмаластың салалас, сабақтас түрлерінің 
қайсысымен берсек те, оларда семантикалық қарама-қарсылық 
болмайды: Едіге талай қызды талай жігіттің алып кеткенін көрді, 
бірақ бір де бір қыздың ашу шақырғанын аңдамады (М.М.). Едіге 
талай қызды талай жігіттің алып кеткенін көрсе де, бір де бір қыздың 
ашу шақырғанын аңдамады [1]. Сонымен қатар, өзге зерттеушінің  
пікірімен келіспеу көзқарасын жеткізу проф.Қ.Мамытбековтің 
«мәдениетті қарсылығынан» көрініс табады: ...жай сөйлем 
синтаксисі құрмалас сөйлем синтаксисіне негіз, тірек болатынын 
ескерсек, олар «сөйлемдік қасиеттен айырылады» деген қағида  
(Т.Қордабаевтың пікірі) шартты түрде айтылса керек. 

  Демеуліктер сөздерді, сөйлемдерді байланыстыру үшін қызмет 
етпейді (Р.Әміров пен Т.Қордабаевтың пікірі) деген тұжырымға 
да тікелей қарсы шықпай, ...кейбір демеулік шылаулар да салалас 
сөйлем компоненттерін байланыстыратын дәнекерлік қызмет 
атқарады дейді де, олардың дәнекерлік сипатын баяндай келе, нақты 
мысалдар ұсынады: Да демеулігі арқылы құрмаласқан салалас 
компоненттерінің баяндауыштары тұлғалық жағынан бір-бірімен 
сәйкес келеді; я бір баяндауыш әр компонентте қайталанып тұрады: 
Артиллерия да үнсіз, атқыштар да үнсіз; Махамбетке қылыш та 
жетпеді, оқ та жетпеді (Ә.Әл). Оларды да өлімге апарады, бізді де 
өлімге апарады (С.С.). Демеуліктердің күшейтпелі түрі ғана емес, 
-ма,-ме сұраулық шылаулары да салалас сөйлем компоненттерін 
құрмаластыра алатындығын дәлелдейді: Әнебір шеткі прапорщик 
ұйықтамаған ба, мең-зең (З.Ш.); Баланың аты бала емес пе, әке- 
шешесінің мазасын кетірді (Ә.Әл); Ел құлағы елу деген емес пе 
- бәрі біледі екен (Ә.Нұрш.). Проф.Қ.Мамытбековтің «құрмалас 
сөйлемі» осы секілді оқшау пікірлерімен ерекшеленеді. Жаңалық 
лебі бар серпінді ойларымен оңашалана түседі. Мектепте де, 
жоғары оқу орындарында да салаластың құрамындағы жай 
сөйлемдерді тек жалғаулық шылаулар ғана байланыстыратындығын 
қайталаудан жалықпайтын қасаң қағидалардан арылатын уақыт 
жеткен секілді. Кешегі ережені бүгінгі тілдік қолданыстың 

өзгеріске ұшырататыны - ақиқат құбылыс. Ережеге бағынбайтын 
қолданысты түсіндіру үшін дәлелді пікірлерді негізге алған жөн. 
Құрмалас сөйлемге қатысты көкейкесті мәселелердің көптеген 
шешімін «Қазіргі қазақ тіліндегі салалас құрмалас сөйлемдер» 
тақырыбындағы диссертациялық жұмыстан табуға болады. 
Құрмаластың өзіне берілген анықтамалардың кейбір тұстарына 
күмәнмен қарағандардың екіұшты пікірлеріне де нақты жауап, 
дәлелді мысал келтіре аласың. Сондықтан өткен ғасырдың 
жетпісінші жылдарының басында жазылып,ғылыми кеңесте 
қорғалған проф. Қ.Мамытбековтің «Құрмалас сөйлемі» күні бүгінге 
дейін жаңалығын жоймаған ғылыми еңбектердің бірегейлері 
қатарынан орын алады. Тіпті құрмалас сөйлемнің күрделі 
ойды білдіретіндігіне талғампаз түсінікпен қарауды ескертеді: 
Қазақ тілі туралы еңбектерде құрмалас сөйлемдерді қалыпты 
жай сөлемдерден ерекшелейтін айырым белгілерінің бірегейі 
құрмалас сөйлемдердің әр уақытта күрделі ойды білдіретіндігі 
туралы қағида кең етек алған. Бірақ тілдік фактілер күрделі ой тек 
құрмалас сөйлемдермен ғана емес, күрделенген жай сөйлемдер  
арқылы да берілетінін көрсетіп отыр: Ерте бір кездерде аждаһа 
сонау Ұлытау жағында да бар екен деген сөз тарап жүрді. Ал 
жалаң ой кейде құрмалас сөйлем үлгісімен берілетін жайттардың 
да тілімізде кездесетінін тілдік фактілер жоққа шығармайды. 
Әсіресе, бірыңғай мүшелі жай сөйлемдерде ортақ баяндауыштың 
қайталанып келуі жай сөйлемді құрмаласқа айналдырады: Қара тас 
та үнсіз, қарақшылар да үнсіз (Ғ.Мұст). Синтаксистік құрылымы 
жағынан бұл-құрмалас сөйлем, мағыналық жағынан жалаң бір 
ғана ойды білдіріп тұр. Мұны Қара тас та, қарақшылар да үнсіз 
деп қайта құрсақ, бірыңғай бастауышты жай сөйлемге айналады. 
Құрмалас сөйлемнің құпиясын өзге тілдегі зерттеулерден емес, өз 
тіліміздегі қолданыстан іздеудің де үлгісін зерттеуші өз еңбегінде 
айқын көрсеткен. Оны ешбір тілде кездеспейтін, тек қазақ тілінде 
ғана салалас құрмалас компоненттерінің байланысу тәсілі ретінде 
берілген 11 түрлі таптастыруынан-ақ зерделеуге болады. Бұл 
туралы әңгіме - жеке тақырып.

 Сонымен, құрмалас сөйлемге берілген анықтамадан 

бастап, олардың құрамындағы жай сөйлемдердің байланысу 
ерекшеліктерін саралау, күрделі ой ұғымының жай сөйлемге де 
ортақтығын, сабақты құрмалас компоненттерінің де жалғаулықпен 
байланысатындығын, жалғаулықты салалас құрмалас сыңарларын 
байланыстырудағы демеулік шылаулардың қызметін, аралас 
құрмалас  сөйлемнің шарттылығын – бәрін профессор 
Қ.Мамытбеков ұсынған ғылыми негіздегі тұжырымдар деңгейінде 
жеке-жеке қағидаға айналдырдық. Ұстанымы жоғары ғылыми 
зерттеу ұтымды әдістеменің де қалыптасуына әсерін тигізеді. Қазіргі 
тұста құрмалас сөйлемді оқытудың күрделі тұстары жеткілікті. Бір 
ғана ал жалғаулығын бірде ыңғайлас салаласқа, бірде қарсылықты 
салаласқа теліп оқытамыз. Біз талдаған зерттеуде ол екеуіне де 
ортақ жалғаулық ретінде беріліп, көңілге қонымды мысалдармен 
дәлелденген. Ғылыми еңбектің өміршеңдігі – түйткілді мәселенің 
нақты жауабын алу үшін ізденушіні өзіне жүгіндіруі. Құламқадыр 
ағамыздың «Қазіргі қазақ тіліндегі салалас құрмалас сөйлемдер» 
тақырыбындағы зерттеуі-дәл сондай өміршең еңбек. 

  Бес мүшел жастың белесіне шығып қана үлгерген ғұмырының 
тең жартысынан астамын Құламқадыр ағамыз кафедра 
меңгерушісі қызметін атқарумен өткізген екен. Кафедра болғанда 
да - шет тілдері кафедрасы. Ұстаздығы мен ғалымдығы өзгеге үлгі 
бола білген жан өмірінің соңғы жылдары әл-Фараби атындағы 
Қазақ ұлттық университеті қоғамдық ғылымдар факультеттеріне 
арналған шет тілі кафедрасын басқарып, ағылшын тілін меңгерген 
қазақ жастарының нарық экономикасындағы ролін дәріптейтін 
бірнеше мақалалар жариялап үлгерді. Біздің соңғы жылдары 
сөз етіп жүрген ағылшын тілін жетілдіре оқыту төңірегіндегі 
ұсыныстарымызды ол кісі бұдан жиырма жылдай уақыт бұрын 
көпшілікке жариялап еді. Ортамызда жүргенде биыл 80-нің 
сеңгіріне шығатын Құламқадыр ағамыздың ұрпағына ұзақ ғұмыр 
тілеп, ғылымдағы жасампаздығына тәнті боламыз.   

Бейнеу ауданы

ҚАЗІРГІ БАЛАЛАР 
ӘДЕБИЕТІНДЕГІ ДӘСТҮР ЖӘНЕ 

ЖАҢАШЫЛДЫҚ 

Балалар әдебиеті – балалар өмірінің энциклопедиясы. Ең 
бастысы – балалардың рухани мәдениетін байытып, туған елі 
мен жерін сүюге, ата-анасын сыйлау, үлкенге құрмет көрсету, 
имандылыққа тәрбиелеу. 

Балалар әдебиеті жас ерекшеліктеріне байланысты 
бірнеше салаға бөлінеді. Балаларға арналған шығармалар 
жасөспірімдердің ой-өрісін, сана-сезімін дамытып, оларға 
заман талабына сай тәлім-тәрбие беруге бағытталады.

Балалар әдебиеті – жас буынның сана-сезімін оятып, ақыл-
есін дамытатын, оларды адамгершілік қасиеттерге баулитын 
өмір оқулығы. Оның өзектілігі – мектеп жасына дейінгі 
балбөбектен бастап, жасөспірімдік жасқа дейінгі мектеп 
оқушыларына әдеби тілде жазылған қызықты шығармалар 
ұсынатындығымен ерекшеленеді.

Өзінің қалыптасу, даму барысында бірнеше жүз 
жылдықтарды қамтитын қазақ балалар әдебиетінің өз тағылымы 
бар, уақыт пен қоғамда болып жатқан өзгерістер, сол кездердегі 
идеялогиялық қағидалардың әдеби шығармаларға тигізген 
әсерлері бүгінгі күні біраз әдеби шығармаларға басқа қырынан 
қарауды талап етеді. Тарихи кезеңдердегі әртүрлі әдеби үдеріске 
байланысты қай шығарманы қалай оқыту керектігі жөнінде 

сөз ету – уақыт талабы. Өйткені балалар әдебиеті – қазақтың 
мәдениеті мен әдебиетінің құрамдас бір бөлігін құрайтын 
халықтың озық ойлы, терең де тамырлы әдебиеті.

Бүгінгі балалар поэзиясының назар аударуды қажет ететін 
тағы бір саласы – балалардың өздері жасаған поэзия, яғни 
балалардың төл поэзиясы. Бұл үлгідегі поэзияның пайда 
болуы ұлттық баспасөзіміздің тарихында балаларға арналған 
«Қазақстан пионері», «Балдырған», «Пионер» сияқты газет-
журналдардың жарық көруімен тікелей байланысты [1, 11].

Қазіргі таңдағы ұлттық балалар поэзиясы – аталмыш 
талаптардың қай-қайсысына да толыққанды жауап бере алатын 
қабілетке ие поэзия. 

Қазіргі таңда  балаларға арналған  «Балдырған»,  
«Айгөлек», «Бала би», «Мөлдір бұлақ», «Ақ желкен», «Ұлан» 
атты  басылымдар жоғарыда аталған газет-журналдардың ізгі 
жалғасы ретінде жарық көріп келеді. 

Тәуелсіздік алған жылдардан бері имандылық мәселесін 
жырлаған өлеңдер балалар әдебиетін қосылған болып 
есептеледі. 

Әр қоғам әдебиетінің өзіне тән тақырыбы мен бағыты 
болады. Тәуелсіздік кезеңінде дамып, жетіліп келе жатқан 
бүгінгі қазақ балалар әдебиетінің бір сипаты – діни сарындағы 
жырлармен толығуы – бұл кезеңдегі әдебиетіміздің өзгеше 
бір даму сатысын көрсетеді және мұны жаңалық негізінде 
қарастырамыз.

Ы.Алтынсарин баланы адамгершілікке тәрбиелеудегі негізгі 
сара жол деп ислам дінін атайды. Досы Н.И.Ильминскийге 
жазған хатында оқушыларды тәрбиелеу ісі туралы ой бөлісетін 
тұсы мол. Соның бірінде «... оларға адамгершілік жағынан әсер 
етуге де бар күшімді салып жатырмын. Күлсеңіз, күле беріңіз, 
мен кейбір оқытудан бос уақытымда оларға ресми түрде молда 
болып та қоямын, сөйтіп, оларға дін тарихынан білгенімді 

айтып, одан басқа да пайдалы және түсінікті әңгімелерді қосып 
айтамын», - деп жазады [2, 274].

Бүгінгі қазақ балалар әдебиетіндегі ислами көріністер 
– исламның эстетикалық дамуын әдебиетімізге сіңіре 
бастағанына сәтті анықтауыш болады. Қ.Төрәлі қазақ әдебиеті 
ислам діні келген соң, бұрынғы қарқынынан  да жоғарылап 
дами түсті деген пікірді қолдайды. М.Әуезовтің өз сөзінде 
«мұсылманшылдыққа ауысқан соң, қазақ биік белден асып 
кеткендей болды», деген сөзін негіз етіп, «мұнда, ғаламның 
«мұсылманшылдыққа ауысқан соң, қазақ биік белден 
асып кеткендей болды», – деп, ислам діні келген соң қазақ 
әдебиетінің биік асулардан асып кеткенін астарлап болса да, 
жеткізіп тұрғанын аңғару қиын емес. Батыс шығыстанушысы 
А.Бомбачидың «исламды қабылдамаған түркі халықтарының 
жазба әдебиеті өте кеш дамығанын ерекше атап өтуі нен 
әдебиетші ғалымның ойларының арасындағы үндестікті 
аңғаруға болады. Себебі мұсылман түркілердің жазба мұрасы 
Сібір мен Алтайдағы бауырларының әдебиетіне қарағанда ерте 
дамыды. Әрі исламтану кезінде олар өздерінің түп негізінен 
ажырап қалған жоқ», – деп жазады [3, 36].

Бүгінгі қазақ балалар поэзиясының көрнекті өкілдері 
Өтепберген Ақыпбекұлы мен Ермек Өтетілуовтың соңғы 
жылдарда жарық көрген шығармаларының көбі ислам дінінің 
шеңберінде жазылды. Балаға тән қызықты тілімен, көркем 
суретімен шариғат заңдарын жеткізуге тырысқан екі автордың 
бұл дүниелері қазақ балалар әдебиетіндегі үлкен жаңалық. 
Әдетте, ислами өлеңдер дегенде, біз бұл жырлардың барлығының 
қайнар көзі Құран болып табылғанмен де, жақсылық пен 
имандылыққа үндегенімен де, қазақ әдебиетінде ұшырасып 
отыратын діни қисса-дастардан мүлдем аулақ қарастырамыз. 
Оқиғасы араб фольклорынан алынған, ислам діні мен өзге 
діндердің арасындағы тартыс пен жанжал, мұсылмандардың дін 

жолында жасаған жорықтары мен пайғамбарлар оқиғасын арқау 
ететін діни қисса, дастандар мен ислам фетишін жырлайтын 
шығармалар біз қарастырып отырған дүниелерден отауын алыс 
тіккен. Ғ.Ақпанбек «Адамды Алла жаратты» аңыз поэмасында 
Ұлы Тәңірдің адамды еңбекпен, махаббатпен жаратқанын бала 
танымына түсінікті оймен, жатық тілмен жеткізген:

Рух пен таза мөп-мөлдір
Нұр толтырған әлемді.
Жаратып Алла көгілдір
Жерді берді әдемі.
Көк күмбезде күн жүзді,
Ай қалқыды аспанда.
Жымыңдаған жұлдызды
Көрсетті күн батқанда.
Жебірейіл періште
Пәрмен алып Алладан,
Текті іздеп келісті,
Әрбір затты таңдаған [4, 329].
Поэма оқиғасының  өрбуі мен шешілуі де ойнақы.  

Ғ.Ақпанбектің «Адамды Алла жаратты» аңыз поэмасы да аты 
айтып тұрғандай адам баласының жаратылуы, нәсілдердің 
таралуы мен  Жаратушы  әлемді, адамды ұлы махаббатпен қоса, 
ұлы еңбекпен жаратқанын, еңбектің алғашқы иесі де екендігін 
ұғындыра  келіп, ақын аңыз поэманы былайша түйіндейді: 

Дүниені жүйелеп,
Ғарышты Алла таратты.
Бар әлемге ие деп,
Адамзатты жаратты.
Мәңгі тірі, бар Рух,
Ол Адамның санасы.
Желіктірер жел тұрып,
Ет пен тері арасы.

Топырақтың белгісі,
Сүйек пенен шеміршек.
Кімнің келсе білгісі,
Болмау керек еріншек [4, 331].
Балалар поэзиясына діни сипатты жырлардың қажеттілігі 

қанша деген де сұрақ туындауы мүмкін. Қазақ балалар 
поэзиясы ұзақ жылдар бойы бала психологиясын, бала 
пайымын мейілінше дәл көрсетіп келді. Баланың танымы мен 
түсінігін ізгі мақсаттарға аударып, осы желімен тәрбиелеуге 
ұмтылды. Бұл тұста қаламгерлеріміз кеңестік идеяның бағыт-
бағдарына жүгініп, негізгі ұлттық, гендік тамыры болған 
нысанасынан айырылып қалғандай еді. Ал, еліміз тәуелсіздік 
алып, әдебиетімізде ғасырға жетеқабыл уақыт жабық жатқан 
ислам діні түсініктердің бой көтеруі – қазақ мәдени танымына 
келген  үлкен рухани жаңалық деңгейінде қабылданды. Мұндай 
түсініктің қазақ балалар әдебиетіне де араласуы құптарлық 
жәйт.

Тәуелсіз әдебиет тұсында дүниеге келген жаңаша 
тақырыптардың бірі – наурыз мерекесіне арналады. Ұлттық 
мерекеміздің тойланбауы, уақытында ескерілмеуі кейінгі 
жас ұрпақтың өз салт-дәстүрін жас жеткіншектерге наурыз 
айының берекелі ай екендігін түсіндіріп жырлайтын балалар 
ақындарының шығармалары жарияланды. Солардың бірі – 
балалар ақыны Құл-Керім Елеместің «Наурыз күнді айналды» 
топтамасындағы жырлары. Ақын: 

Наурыз келді – әз келді,
Наурызға еріп жаз келді!
Наурыз құтты болса екен,
Жерге ырыс толса екен!
Наурыз келді еліме,
Құт дарытып жеріме! –
деп  толғай келіп, балаларға  «Наурызкөже» өлеңінде наурыз 

көженің  ерекше жеті түрлі дәннен жасалатындығына назар 
аударады.

Қазақ әдебиетінде санамақтың сан түрлі формасы бар. Ал, 
Е.Өтетілеуовтің санамақты балаларға арналған діни түсінік 
шеңберінде жеткізуі – өзіндік жаңалық.

Ақын мұсылман баласының бес парызын санамақтың 
үлгісіне икемдеп, сәтті үлгі таба білген:

«Біріншісі – Алланы
Бар деп, кәміл сенуі.
Жүрекпен құп алғаны,
Күдікті ойды жеңуі,
Екіншісі – тоқуы,
Көңілге дін діңгегін:
Бес уақыт оқуы,
Намазды үзбей күнбе-күн.
Үшіншісі – кәмелет.
Жастан санға кіруі:
Әр жыл сайын бір мезет
Пітір-зекет беруі.
Төртіншісі – бойында,
Қуат барда, боп риза,
Рамазан айында
Бір ай тұту ораза.
Бесіншісі – құдірет.
Ғұмырында бір рет.
Қажылыққа баруы» [5, 143].
Ақын мұнда үлкен парыздарды баланың оңай түөсінуіне, 

үйлесімділікпен жеткізуіге назар аударады.
Балалар әдебиеті жайында балалар ақыны Қ.Баянбай 

былай дейді: «Балалар әдебиеті барша әдебиеттің бастауы 
болуы керек. Балалар әдебиетіне қатынаспаған жазушылар 
жақсы дүниелер тудыруы мүмкін. Бірақ балалар әдебиетін 

парақтамаған жазушының бір кемшілігі сезіліп тұрады. 
Шынында әдебиеттің қайнар бастауы, әрі балаларды әдебиетке 
әкелетін шығармалардың сапасыз болуға хақысы жоқ».

Қазіргі  қазақ балалар әдебиеті  кейіпкерлерінің   бүгінгі  
заман   адамы болуы, дамыған  техника  жетістіктерінің  
шығарма  сюжеттерінде  көрінуі, жаңа  заманға  сай маман  
иелерінің  шығарма  кейіпкеріне  айналуы  және  тұлғалардың  
табиғилығы  арқылы балалардың  өзіндік  ойлау  жүйесі  мен 
көркемдік   қабылдау  ерекшеліктеріне  ықпал  ете  алуы  балалар  
әдебиетінің  даму  үстінде  екендігін  көрсетеді.   

Еліміздің тәуелсіздікке қол жеткізуі, тәуелсіздік идеяларынан 
бастау алатын Отан, туған жер ұғымдары, Астана туралы 
жырлар, бүгінгі күн батырлары – Т.Әубәкіров, Т.Мұсабаевтар 
және спорт саңлақтарымыздың бейнесі, тәуелсіздікпен бірге 
келген құндылықтарымыз – қазақ тарихындағы батырларымыз, 
хандарымыз  бен  билеріміз,  шешендеріміз секілді 
тұлғаларымыздың әдеби тұрғыда қайта тіріліп жырға қосылуы 
және ислам дінінің қайта салтанат құруына байланысты пайда 
болған имани жырлар – әдебиетіміздің үлкен табысы. 

Р.ӘЛІМ, 
Дарынды балаларға арналған 
қазақ-түрік лицей-интернаты.

Қостанай қаласы

ОҚУ МЕН ЖАЗУ АРҚЫЛЫ 
ОҚУШЫЛАРДЫҢ ТІЛІН ДАМЫТУ

   «Еліміздің ертеңі бүгінгі жас ұрпақтың қолында, ал жас 
ұрпақтың тағдыры ұстаздың қолында» [1],- деп ҚР білім 
қызметкерлерінің ІІ құрылтайында сөйлеген сөзінде Елбасымыз 
Нұрсұлтан Әбішұлы Назарбаев атап көрсеткеніндей, дәстүрлі 
оқытудағы үйретуші ұстаздың орнын бағыт беруші, бағыттаушы 
ұстаздар басып келе жатыр. Себебі, бұрындары тек мұғалімнің 
түсіндіруімен ғана қолжетімді болатын танымдық-іс-тәжірибелік 
мағлұматтар, икемділіктер мен дағдыларға заманауи техникалық, 
ақпараттық құралдардың, технологиялық дамуы арқасында 
оқушының өз бетімен игеруіне мүмкіндік туып отыр.

Оқушылардың жеке тұлға ретінде қалыптасуына зор ықпалын 
тигізетін оқыту технологиясы – «Сын тұрғыдан ойлауды дамыту» 
бағдарламасы.

Сын тұрғысынан ойлау – Қазақстандағы білім беруді дамыту 
үшін маңызды болып табылатын қазіргі ең басты педагогикалық 
түсінік. Бұл модуль оқушылардың да, мұғалімдердің де сын 
тұрғысынан ойлауды дамытуды саналы және оймен қабылдауын 
көздейді. 

Сын тұрғысынан ойлау «ойлау туралы ойлану» деп сипатталған. 
Ол маңызды мәселелерді талқылау және тәжірибені ой елегінен 
өткізуді қамтиды. [2, 41-б.] 

Оқу мен жазу арқылы сыни тұрғыда ойлауды меңгеру үшін 
оқушы бойында мынадай қасиеттері болуы шарт:

- жоспарлауға дайын болуы;
- бейімделгіштігі (басқалардың пікірін қабылдай алуы);
- қайсарлығы (қиын тапсырмаларды кейінге қалдырмауы);
- жете түсінуі (өзінің және басқа адамдардың пікірін қадағалау);

- ымыралы келісімді іздеуі;
- коммуникативтілігі.
Оқушылардың сын тұрғысынан ойлауды дамыту шарттары:
- Оқу мен Жазу арқылы сыни тұрғыдан ойлау жобасын сын 

тұрғысынан ойлауда тәжірибе жинау үшін уақыт және мүмкіндік 
беру;

- оқушылардың ойлауына жағдай туғызу;
- әр түрлі идеялар мен пікірлердің тууына мүмкіндік жасау;
- оқыту үредісінде оқушының белсенділігін қолдау;
- әрбір оқушы сын тұрғысынан ойлауға қабілетті;
- оқушының өз пікірін білдіруге жетелеу және оның пікірін 

бағалау.
Оқу мен Жазу арқылы сыни тұрғыдан ойлау жобасы бойынша 

әр сабақ үш кезеңнен тұрады: 1)қызығушылықты ояту; 2)мағынаны 
ашу; 3)ой толғаныс.

Бірінші кезең - «Қызығушылықты ояту»кезеңі. Бұл кезеңнің 
мақсаты:

- оқушы өзінде қалыптасқан білімі мен түсініктерін өзектендіру;
- оқылатын тақырыпқа танымдық қызығушылықты ояту;
- оқушының белсенділігін ояту.
Оқушылардың іс-әрекетіне қолдануға болатын әдістер мен 

тәсілдер оқылатын мәселелер бойынша не білетінін еске түсіреді, 
ақпаратты жүйелейді, жауап алуға қажетті сұрақтар қояды. «Белгілі 
ақпараттар» тізімін түйін сөздер бойынша - әңгіме, кластерлер, 
дұрыс және дұрыс емесін мақұлдау және т. б. 

Бірінші кезеңде алынған ақпараттар тыңдалады, жазылады, 
талқыланады, жеке, жұпта және топта жүргізіледі.

Екінші кезең «Мағынаны ашу» деп аталады. Бұл кезеңде:
- жаңа ақпаратпен танысу;
- жаңа ақпараттармен, өз білімімен арақатынас белгілеу;
- мұғалім ұсынған белсенді оқыту әдістерін қолданып, жаңа 

тақырып материалдарын тыңдайды, оқиды;
- жаңа ақпараттардың мәнін түсіну барысында мәтін шетіне 

белгі қояды немесе жазып алады;
- қарастырылған материалдармен жұмыс істеу барысында өз 

түсінгенін қадағалайды, алдына қойған мақсаттарына жету үшін 

белсенді әрекет етеді.
Мағынаны тануда инсерт, екі жақты күнделік, қосымша 

журнал, сабақтың бірінші кезеңінде қойылған сұрақтарға белсенді 
түрде жауап іздеу, оқу әдістері жүзеге асырылады.

Бұл кезеңде жаңа ақпаратпен танысады, тиісті тақырыпқа 
байланысты кино көру, дәріс, әңгіме, тыңдау немесе тәжірибе - 
эксперимент жасау, мультимедиялық құралдарды пайдаланады. 
Сабақта жұмыс дара және жұппен болып орындалады.

Үшінші кезең - «Ой толғау». Кезеңнің мақсаты:
- қабылданған жаңа және ескі түсініктердің ара қатынасын ашу;
- оқылған материалды талдау және қорытындылау;
- тақырыпты мұнан әрі меңгеру бағытын анықтау.
Мағынаны тану кезеңінде білімге сүйене отырып, бұрын 

және сабақ барысында не үйренгенін салыстырады. Қарастырған 
тақырыптың мәнін толық түсіну және өзіне қойылған мақсатты іске 
асыру үшін жаңа тақырыпты талдайды, қажеттісін іріктеп алады. 
Өзіне қойған сұрақтарға мағыналы жауап алғандарын бағалайды. 
Алған білімдерін өмірмен байланыстырады, қорытынды нәтиже 
шығарады, өз бетімен жаңа идеяларды ойластырады. Кластер 
құрады, әр түрлі кезеңдегі ақпараттардың өзара қатынасын 
сипаттайтын кестелер толтырады, түйін сөздерге, дұрыс және 
дұрыс емесін мақұлдауға қайта оралады, рефлексивті сұрақтар 
ойластырады, пікір алмасады, шығармашылық жұмыстар жазады 
(синквейн, эссе) және т. б.

Оқылған ақпаратты талдау, түсіндіру, шығарманы өңдеу 
жұмысы топпен жүргізіледі. 

Оқу мен жазу арқылы сыни тұрғыдан ойлау жобасын жетік 
меңгеру үшін бірнеше тәсілдер қолданылады. Оқытуда жақсы 
нәтижеге жету үшін осы стратегияларды оқыту үрдісінің әр 
кезеңінде сабақтың мазмұнына қарай пайдаланған жөн.

Кластер (топтастыру). Бұл тәсілдің авторы американдық Гудлат. 
Стратегияның мәні оқу материалын график түрінде жүйелеу, 
яғни мәтіннің маңызды бөлігін бөліп, график түрінде белгілі бір 
тәртіппен шоқ тәрізді орналастыру. Сабақ барысында жай және 
күрделі кластер жасатуға болады.

Инсерт (түртіп алу) жүйесі. Бұл тәсіл бойынша оқу материалы 
дайын күйінде беріледі, таныс емес мәтінді оқып отырып оның 
бір жақ шетіне немесе кесте түрінде жазылады: «V» - білемін, «+» 
мен үшін жаңа, «-» басқаша ойлаймын, «?» - түсінбедім, тереңірек 
білгім келеді,

Кестені мәтіннің фрагменттері немесе толық абзац түрінде 
толтырады. Сонан соң оқушылар жұп болып немесе топпен 
өзара пікір алмасады. Түсініксіз болған ұғымдарды мұғалім 
түсіндіреді немесе басқа ақпарат көздерінен іздеуге үйге тапсырма 
ретінде беріледі. Мұнда оқушыларға таныс емес жаңа сөздерді 
іздеуге мүмкіндік туады, қызықты мәліметтер жаңа сөздік қорын 
толықтыратын болады. 

Венн диаграммасы – екі затты алып, олардың ерекшеліктері 
мен ұқсастықтарын салыстыру. Оқу мен Жазу арқылы сыни 
тұрғыдан ойлаудың өте тиімді жобасы - Венн диаграммасы. Мен 
өз сабағымда тиімділігіне қарай үнемі пайдаланып отырамын.

«Синквейн» тәсілі. Мұны бес жолдан тұратын өлең деп те 
атайды. Бұл әрбір ой толғау кезеңінде қолданылады. Ақындық 
қабілеті бар оқушының өлең жазуына да болады. Синквейн жазу 
ережесі:

1) Бірінші қатарға бір сөзбен тақырып жазылады (зат есім). 
2) Екінші қатарға тақырыпты екі сөзбен келтіруі (екі сын есім). 
3) Үшінші қатарға үш сөзбен осы тақырып бойынша іс - әрекет 

жазылады (етістік, көсемше). 
4) Төртінші қатарға төрт сөзден тұратын осы тақырыпқа 

қатысты сөйлем немесе сөз тіркесі. 
5) Соңғы қатарға тақырып мәнін сипаттайтын синоним 

жазылады. 
Эссе стратегиясын ой толғау кезеңінде қолданған тиімді. Мұнда 

оқушылар тақырыптық ішкі сырын терең түсініп, өз пікірін, өз 
ойын дұрыс жеткізіп, оқу материалының негізін анықтап, сол 
арқылы оларды өмірмен байланысын жазады. Сонымен қатар, 
Кубизм стратегиясы – кубик жасалынып, оның 6 қырына 6 түрлі 
тапсырма жазылады. Мұғалім кубті ортаға тастап, қай қыры түссе, 
оқушы сол қырындағы тапсырмаға жауап береді.

Білемін. Үйрендім. Білгім келеді. Бұл стратегияны 1984 

жылы Чикаго университетінің профессоры Донна Огл шығарған. 
Оның мақсаты – таным үрдісінде рефлексивтілікті дамыту. Бұл 
сабақта қызығушылықты ояту, ой толғау немесе сабақты бекіту 
кезінде қолданған өте ұтымды. Осы берілген кесте арқылы 
оқушылардың білім, білік дағдыларының қалыптасу деңгейін көре 
отыра баланы әрі қарай дамыту жолдарын қарастыруға болады. 
Топтың мүшелерін дамыту мақсатында уақытты үнемдеу арқылы 
оқушылардың барлығын тыңдауға мүмкіндік береді. Кестені 
толтыру барысында ұсыныстар және жаңа ойлар қосуға болады. 

Сонымен, Оқу мен жазу арқылы сыни тұрғыдан ойлау жобасы 
әдістемелік тәсілдерін оқу үрдісінде қолданғанның нәтижесінде 
оқушылардың қабілеттері жандана түседі және мынадай білім 
парагдимасы қалыптасады:

- мотивацияның артуы;
- дербес іс - әрекеттің артуы;
- ойлаудың белсенді болуы;
- оқушылардың білігі мен біліктілігінің жан - жақты дамуы;
- логикалық ойлаудың жүйелілігін меңгеру.
Осы орайда сабақты өткізу кезінде көбірек пайдаланатын 

стратегияларға тоқталып өттім. Бұл стратегиялар бұған дейін 
де өз шешімін тауып, өз межесінде орындалып келе жатыр 
десе де болады. Әйтсе де тіл үйренудегі маңызды стратегиялық 
жобалардың бірі - Оқу мен жазу арқылы сыни тұрғыдан ойлау 
жобасы.

Келешек ұрпақтың оқу мен жазу арқылы сыни ойлауда 
сөйлеу тілі дамыса, алар асуы зор болмақ! Олай дейтініміз 
әлемдік стандарттарға сәйкес білім беру талаптары оқу мен 
жазу арқылы сыни тұрғыда ойлауды дамытуға негізделген. Алда 
тұрған басты міндет пен талап - жас жеткіншек ұрпақтың саналы 
адамгершілік тәрбие мен сапалы сыни ойлайын жеке тұлға болып  
қалыптасуында.

Әдебиеттер
1 Назарбаев Н.Ә. Білім қызметкерлерінің ІІ съезінде сөйлеген 

ПІКІРТАЛАС ҮСТІНДЕ 
ҚОЛДАНЫЛАТЫН ТИІМДІ 

АМАЛДАР
Мақалада пікірталас барысында қолданылатын амал-

тәсілдердің түрлері көрсетіледі. Жұрт алдында сөйлеу кезінде 
мақсатты дайындық жасаудың тиімді жақтары сараланады. 
Қазіргі ғылыми, оқу және әдістемелік әдебиеттердегі сұрақтар 
мен жауаптардың түрлі жіктеліміне талдау жасалады. Шешендік 
өнердегі тапқырлық таныту жолдары көрсетіледі. 

Тірек сөздер: пайымдау, пікір, тезис, логикалық форма, ашық 
сұрақ, жабық сұрақ.

Өз пайымдауыңды дәлелдеу шеберлігі тек қана шындықты 
айғақтаудан емес, ол қарсыласыңның (оппоненттің) көзқарасын 
жоққа шығару, жөнсіз мақұлдағанын да әшкерелеуден тұрады. 
Сондықтан бұл жағдайда теріске шығару сияқты логикалық 
амалды пайдалана білген жөн. Ол тезис түрінде ұсынылған 
пікірдің жалғандығын немесе негізсіздігін айғақтап, алдын-ала 
дайындалған дәлелді бұзуға бағытталады.  Дәлелдеу мен теріске 
шығару әртүрлі қызмет атқарады. Дәлелдеу үшін қандай да бір 
ойды негіздеу басты назарда болса, ал теріске шығару сындық 
сипат алады. Теріске шығару үш түрлі амал арқылы жүзеге асады: 
тезис теріске шығарылады, дәлелдер сыналады, өзін көрсетуге 
қауқарсыздығы әшкереренеді. Бұл әрекеттердің барлығы 
қарсыласқа қолданылады [1]. 

Әлдеқайда өнімді әдіс болып жалған тезисті айғақтар арқылы 
теріске шығару саналады. Бұл сыналған әдіске пікірталасқа 
бұрыннан қатысып жүргендер жұрт алдында дәріс оқығанда, 
митингілер мен жиналыстарда сөз сөйлегенде, ашық пікірталастар 
кезінде  жиі жүгінеді. 

Шынайы оқиғалар, құбылыстар, статикалық деректер, тәжірибе 
жүргізілген зерттеулер нәтижелері, куәгерлердің сөзі жоққа 



22 23

шығарылмай тұрған «қирамайтын» пікірді әшкерелейді. 
Қарсыластың дәлелдемесін сынау да теріске шығарудың тиімді 

тәсілдерінің бірі болып табылады. Айғақтардың жалғандығын 
немесе негізсіздігін көрсете отырып, пікірталасқа түсуші адам 
тыңдаушыларды ұсынылған тезис дәлелденбеген деген ойға 
келтіреді. 

Пікірталас кезінде тағы бір тәжірибеден өткен әдіс - 
демонстрациялауды теріске шығару маңызды рөл атқарады. 
Бұл жағдайда қарсыластың тезисінде келтірілген деректердің 
қисынсыздығын анықтайды. Пікірталасқа түсушінің міндеті 
қарсыластың пайымын талдап, баяндағанының шындыққа 
жанаспайтындығын көрсету. 

Талданған сынау тәсілдері – қарсыластың дәлелдерін, 
көрсеткендерін  теріске шығару – дәлелдеудің құрылымын 
бұзады, тезистің негізсіздігін көрсетеді, бірақ тезистің өзін жоққа 
шығармайды. Пікірталас барысында тезистің өзі дұрыс болып, 
бірақ оны жеткізуші адамның шынайы айғақтарды дұрыс таңдап 
ала алмайтын жағдайлары да кездеседі. Кейде ол жеткілікті 
дәлелдерді келтіре алмауы да мүмкін. 

Тәжірибелі пікірталасқа қатысушылар, ереже бойынша, бір 
уақытта бірнеше теріске шығару тәсілдерін қолданады. Тезис 
сыны дәйектерді теріске шығарумен, көрсетіп дәлелдеудің 
болымсыздығымен сәйкес келуі мүмкін. 

Өз көзқарасын дәлелдеу және қарсыласының ойын теріске 
шығару үшін пікірталасқа қатысушылар басқа да амалдарды 
қолданады. Сондай тиімді құралдардың бірі болып әзіл-сықақ, 
ажуа-сықақ (мысқыл), мазақ ету (юмор, ирония, сарказм) 
болып табылады. Бұл амалдар сөздің сындық реңін күшейтіп, 
тыңдаушылар сезіміне тікелей әсер етеді, қиын жағдайды 
«сейілтеді», өткір мәселелерді талқылауда белгілі бір дәрежеде 
дем береді, сөз таластыру барысында табысқа жетуге көмектеседі 
[2]. 

Әзіл араласқан ескерту қарсыласты ұялтып, оны қиын жағдайда 
қалдыруы мүмкін, тіпті бұл ескерту айтыс тақырыбына тікелей 
қатысы жоқ болса да, мұқият дайындаған дәлелдерін бүлдіруі 
де ғажап емес. Сондықтан пікірталас барысында абдырамай, 
адам өзін табиғи қалпыңда ұстаған жөн. Егер күлкілі нәрсе 
болса, басқалармен бірге күліп, содан кейін маңызды мәселені 

талқылауды жалғастырған дұрыс. 
Теріске шығарудың кең таралған тәсілдерінің бірі «жөнсіздікке 

дейін жеткізу». Бұл амалдың жай-жапсары – шындыққа сай 
келмесе де, тезистің немесе дәлелдердің  жалғандығын көрсету. 

Пікірталас кезінде «кері соққы беру» немесе бумеранг әдісі 
де жиі қолданылады. Айтысу барысында тезис немесе дәйек оны 
айтқандарға қарсы қару ретінде қолданылады. Осымен байланысты 
соққы күші бірнеше есе артады. Қарсыластың жеңілісі барлық 
қатысушылар үшін анық болады.

Кері соққы берудің тағы бір түріне «ілікпе сөзді қағып алу» 
болып саналады. Даулы мәселені талдау барысында пікірталасқа 
қатысушылар әртүрлі сипаттағы ілікпе сөздермен тап береді. 
Өз дәлелдеріңді күшейту мақсатында қарсыластың ілікпе сөзін 
қолдана білу, қарсыластың көзқарасы мен ұстанымын әшкерелеу, 
қатысушыларға психологиялық тұрғыдан әсер ету – пікірталаста 
қолданылатын оңтайлы тәсіл. Қарсыластың ілікпе сөзін съездерде, 
мәжілістерде, митингілер кезінде қолданады. 

Пікірталас кезінде сұрақтармен шабуыл жасау да дәстүрге 
айналған. Бұл әдістің мақсаты – қарсыластың жағдайын қиындату, 
оны қорғануға, ақталуға мәжбүрлеу, айтысу үшін өзіне әлдеқайда 
жайлы жағдай туғызу. 

Кейде бір жағдайды, тақырыпты талқылаудың орнына 
қатысушы адамның жетістігі мен кемшілігін бағалай бастайды. 
Айтысу кезіндегі бұл амал «адамдарға дәлелдеу» деп аталады. Ол 
адамға күшті психологиялық әсер етеді. 

«Адамдарға дәлелдеу» пікірталас тәсілі ретінде басқа да нақты 
және негізделген дәлелдермен бірге қолданылу керек. Бұл амалды 
өздігінен қолдану логикалық қате болып саналады.

«Адамдарға дәлелдеу» тәсілінің бірі «көпшілікке аппеляция 
жасау»  (шағымдану)   болып табылады. Бұл тәсілдің мақсаты 
тыңдаушылар сезіміне әсер ету, олардың пікірін, мүддесін, 
айтысушы жақтың ығына бағындыру.  

Бұл тәсілдерді орынды пайдалану пікірталас барысында 
қарсыласыңды тұқыртып, пікірталасты жемісті өткізуге жетелейді. 

«Ақылды сұрақ қоя білу дегеніміз - адамдағы қажетті 
ақылдылық пен тіл табыса алушылықтың белгісі. Егер сұрақ 
өз-өзінен мән-мағынасыз болып пайдасыз жауаптарды талап 
етсе, онда ұялудан басқа сұрақ қойған адам үшін тағы да бір 

кемшілік шығады. Бұл аңғал тыңдаушыларды жөнсіз жауап беруге 
итермелеп, күлкілі жағдай туғызады: біреуі ешкі сауып тұр (ежелгі 
әдебиеттен), ал басқасы оның астына елек ұстап тұр», - деп жазады 
неміс философы И.Кант  [3,159]. 

Пікірталасқа түсушілердің сұрақтарды дұрыс тұжырымдап 
қоя білуі және оларға епті жауап беруі көбінесе көпшілік алдында 
айтысудың тиімділігін байқатады. Дұрыс қойылған сұрақ 
қарсыластың көзқарасын анықтауға, одан қосымша мәліметтер 
алуға, оның талқыланып отырған мәселеге қатысын пайымдауға 
мүмкіндік береді. Сәтті жауап пікірталасқа түсушінің өзіндік 
ұстанымын бекітеді, ұсынылған тезистің дәлелдемесін күшейтеді 
[2]. 

Сұрақ логикалық формалардың бірін көрсетеді. Ереже 
бойынша ол білімнің белгілі бір жүйесіне сүйенеді. Әрбір сұрақ, 
бәрінен бұрын, сұрақтың негізі немесе шарты деп аталатын 
бастапқы ақпарат береді. Сұрақ пайымдау болып табылмайды, 
сондықтан ол ақиқат немесе жалған да болмайды. Сұрақ қою үшін 
талқыланатын нәрсе жайында қандай да бір ақпаратты білу керек. 
Сұраққа жауап беру үшін де білім керек, сұрақтың мазмұны мен 
сипатын дұрыс бағалау қабілеттілігі  болу керек. Қазіргі ғылыми, 
оқу және әдістемелік әдебиеттерде сұрақтар мен жауаптардың 
түрлі жіктелімі бар. Логикалық құрылымына байланысты, әдетте, 
сұрақтардың екі түрі – айқындаушы және толықтырушы – бөліп 
алынады. Айқындаушы (жабық) сұрақтар ондағы пайымдаудың 
ақиқаттығын немесе жалғандығын анықтауға бағытталған. 
Мысалы: «Біздің қаламызда спорт кешені ашылатыны рас па?»; 
«Студенттер жатақханасы шындығында жөндеуден өтті ме?». 
Жабық сұрақты сөйлемдерде сұраулық шылаулар мен қыстырма 
сөздер қолданылады. Бұндай сұрақтарға жауаптар да шектеулі 
түрде «иә» немесе «жоқ» түрінде келеді. Толықтырушы (ашық) 
сұрақтар тыңдаушыларды қызықтыратын оқиғалар, құбылыстар, 
заттарға қатысты жаңа білімді анықтап алумен байланысты 
қойылады. Бұндай сұрақтардың грамматикалық белгісі ретінде 
кім, не, қайда, қашан, қалай, неліктен т.б. сұрау есімдіктері 
қолданылады. Жоғарыда  айтылған жабық сұрақтарды ашық 
сұрақтарға айналдыруға болады: «Біздің қаламызда спорт кешені 
қашан ашылады?»; «Студенттер жатақханасы қашан жөндеуден 
өтті?».

Құрамына қарай айқындаушы сұрақтар да, толықтырушы 
сұрақтар да жай және күрделі болып бөлінеді. Жай сұрақтар 
бөлуге келмейді және оған басқа сұрақтар жалғаспайды. Күрделі 
сұрақтарды жай және құрмалас сөйлемдер сияқты, екі немесе 
бірнеше жай сұрақтарға бөлуге болады. Күрделі сұрақтар жауап 
берушілерге қиындық тудырып, оларды шатастыруы мүмкін. 
Сондықтан пікірталас барысында жай сөйлеммен келген 
сұрақтарды қою ұсынылады.

Сұрақтар формасына қарай да ажыратылады. Егер олардың 
негізі, шарты болып шынайы пайымдаулар алынса, онда сұрақтар 
логикалық тұрғыдан дұрыс қойылған болып есептеледі. 

Логикалық тұрғыдан дұрыс қойылмаған, бұрыс деп негізі 
жалған немесе белгісіз пайымдаулар жататын  сұрақтарды айтады. 

Мысалы, бір пікірталас барысында бір қызға мынадай сұрақ 
қойылады: «Сіз айына түнгі клубқа неше рет барасыз?». Бұл 
сұрақтың бұрыстығы алдымен ол қыз түнгі клубқа бара ма, жоқ па, 
соны анықтап алып, содан кейін ғана барса, неше рет баратынын 
сұрау керек. 

Сұрақтарда сондай-ақ айтушы адамға қатысты қарым-қатынас 
та яғни, оның пайымдауларын қатысушылардың көзінше  не 
мақұлдау не жоққа шығару көрініс табады. 

Пікірталас барысында қойылатын сұрақтар сипатына қарай 
бейтарап, ниеттес және қарсылықты (жаман ниетті), жаулық 
ниеттегі, арандатушылық болып бөлінеді. Сондықтан өзіңді 
ұстаудың дұрыс тәсілін қолдану үшін сұрақтың тұжырымынан, 
адамның үнінен сұрақтың сипатын анықтауға болады. Бейтарап 
және ниеттес сұрақтарға айтылған жайды анығырақ түсінуге 
тырысып, сабырлы жауап беру керек. Сұрақ қоюшыға тіпті 
сұрағы нақты емес немесе оншалықты сауатты болмаса да 
ыстық ықылас және сыйластық білдірген жөн. Кейістік білдіріп, 
жақтырмаушылыққа жол бермеу керек [4]. 

Дегенмен пікірталас барысында сұрақтар істің мәнісін анықтау 
үшін ғана емес, қарсыласты ыңғайсыз жағдайда қалдырып, оның 
дәйектеріне күмән тудыру, оның ұстанымымен келіспеушілікті 
білдіру үшін, бір сөзбен айтқанда, қарсыласын жеңу үшін 
қойылатынын да ұмытпау керек. 

Жаман ниеттегі сұрақтарға жауап бере отырып, олардың 
арандатушылық мәнісін анықтау керек, қарсыластың ұстанымын 

әшкерелеп, лайықты тойтарыс беру керек. 
Талқылау барысында өткір сұрақтар да аз қойылмайды, яғни, 

өзекті, өмірлік маңызы бар, ымырасыз (принципиальные) сұрақтар. 
Пікірталасқа түсушіден бұндай сұрақтарға жауап беру белгілі бір 
дәрежеде жүректілік пен психологиялық дайындықты қажет етеді. 
Айтысушы қойылған сұрақтан жалтарып қашпай, әділетті және 
адал түрде жауап беру керек. 

Әрине, төтесінен қойылған сұрақ қарсыласты қиын жағдайда 
аз қалдырмай, онда абдыраушылық және қымсыну сезімін де 
тудыруы мүмкін. 

Қойылған сұрақтарға байланысты, жауаптар да әртүрлі болып 
жіктеледі. Мысалы, мазмұнына қарай дұрыс және дұрыс емес 
жауаптар болады. Егер жауаптар сұрақтың сипатына байланысты 
ақиқат және логикалық жағынан байланысқан болса, ол дұрыс 
деп есептеледі. Дұрыс емес, қате жауаптар сұрақпен байланысты 
өз мәнісінде шындықты дұрыс көрсетпеуімен байланысты. 
Егер жауап сұрақпен байланысты болмаса, ол мәнсіз болады да, 
қарастырылмайды. Бұдан басқа жауаптар ұнамды (позитивті) 
(қойылған сұрақтарға жауап беруге ұмтылушылық) және келеңсіз 
(негативный) (жауап беруден қашу) болып бөлінеді. Жауаптан 
қашқақтаудың себебі пікірталасқа қатысушының  құзырының 
жоқтығы немесе талқыланатын тақырып бойынша білімінің 
саяздығы болуы мүмкін [5]. 

Айтылатын ақпараттың көлеміне қарай жауаптар қысқа және 
кең түрде болады. Қандай да бір мәселені талқылауда бір сөзбен 
ғана жауап беру мүмкін бола қояр ма екен. Айтысу, пікірлесу 
барысында толық, кең түрдегі, дәлелденген, нақты, көз жеткізілген 
жауаптар талап етіледі. Білмейтінін жасыру мақсатында әркім 
ойына келгенін айтуға немесе нақты дәлелі жоқ болса да, 
білгішсініп өз жорамалын айтуға болмайды. 

Пікірталас барысында айтысушының тапқырлығы жоғары 
бағаланады. Пікірталасқа түсушінің амал-айласы, оның жағдайды 
дұрыс бағдарлай алуы, жағдаяттан шығу үшін дұрыс сөз таба 
алушылығы, шапшаңдығы қиын жағдайдан шығуға көмектеседі 
[6].  

Техникалық жоғары оқу орындарының студенттеріне 
пікірталасқа түсуден бұрын сұрақтардың жіктелімі туралы түсінік 
беріледі. Жыл басында мәтінді оқыту барысында әрбір сөзге, 

содан кейін сөйлемдерге сұрақтар қойылып, талданады. Қиындық 
келтірген жағдайда ол сұрақтарды жазып қойғызуға болады. 
Осымен байланысты жауап түрлері де талқыланып, дұрыс-
бұрыстығы тексеріледі. Әр сабақ сайын жүйелі жүргізілген жұмыс, 
әрине, өз жемісін берері сөзсіз. Студенттермен оқылым, айтылым, 
сөйлесім, жазылым әрекеттері бойынша  ұдай жұмыс жүргізілу 
нәтижесінде олардың белгілі бір дәрежеде сұрақ қойып, дұрыс 
жауап беру дағдыларының қалыптасқанын байқауға болады.      

              Эффективные методы проведения дискуссии
В статье рассматриваются виды методов и способов, 

используемых в процессе дискуссии. Проводится анализ 
различных классификаций вопросов и ответов в современных 
научных и учебно-методических трудах. Показываются пути 
освоения ораторского мастерства.

Ключевые слова: предположение, точка зрения, тезис, 
логическая форма, открытый вопрос, закрытый вопрос.

                           Effective methods of debate
Abstract. The article describes the types of techniques and methods 

used in the process of discussion.  Analyzes the different classifications 
of questions and answers in the modern scientific and educational 
works. Showing the path of development of public speaking skills.

Keywords: assumption, point of view, thesis,logical form, an open 
question,  a closed question.

ЕЖЕЛГІ ҒҰНДАР
"Біздің елдігіміз, қазақ жұртының арғы түбі ғұндардан 

басталады..."
(Нұрсұлтан Назарбаев, "Ұлытау төріндегі толғаныс", "Егемен 

Қазақстан" газеті, 2014 ж.).  
Ежелгі сақтардың, ғұндардың жазу мәдениеті, альфавиті 

болғаны ғылыми тұрғыдан дәлелденген. Алғаш оларда тас 
кітаптар пайда болған. Тасқа қашап жазатын жазу өнері дамыған. 
Оған дәлелдер көп. Соның бірі халық ауыз әдебиетінің асыл 
қазыналарының бірі - "Алып Бамсы" (Алпамыс) қиссасы. Осы 
қиссаның көне нұсқаларының бірінде Алып Бамсы Гүлбаршынға 
хатты тасқа қашап жазады. Ал, Алып Бамсы тарихи тұлға. Ол ежелгі 
ғұн дәуірінде өмір сүрген, қытайдың Тай Чу деген патшасымен 
(Қалмақтың Тайшық ханымен емес) соғысқан. Ғалымдар ғылыми 
еңбектерінде осылай деп жазады.

Белгілі ғалымдар Ә.Қоңыратбаев, Т.Қоңыратбаев «Көне 
мәдениет жазбалары» атты кітабында ғұндардың патшасы 
Еділ (Аттила) туралы былай деп жазады: «Біздің дәуірімізге 
дейінгі ІV ғасырда Сібірде сақтар, Арал, Каспий төңірегінде 
массагеттер, Алтай, Тянь-Шань аймағында хұндер  тұрған. Сақтар 
Иран, хұндер Қытай елдерімен көп жауласқан. Ақырында Саян 
хұндері Еділге, Ордос хұндері Орталық Азияға кетеді. Оларға 
Иран (Персофоль), Византия, Сасанид елдерінің құлдық тәртібі 
жайлы болмаған. Бұған біздің дәуірімізге дейінгі бес жүз жиырма 
тоғзыншы жылы Иран патшасы Кирдің Сыр елін шабу, оның 
Яксарт жағасында мерт болуы, ІУ ғасырда Ескендірдің келуі 
айғақ. Кейін Иран елімен татуласқан Рүстем батыр өзін сақ деп 
білген. Бұл «Шаһнама» жырында бар. Олар Орталық Азиядағы 
егін егіп, қой баққан шаруаларды айдап, Рим, Бабыл, Персефоль, 
Аққад, Византияға апарып құл ретінде сатқан. Құлдардың тамағы 

тайқазанда пісірілген арпа көже болды. Қытай дуалын салған осы 
тұтқындар еді. Олардың тегі түркі тектес хұндер болатын.

Иран, Византия елдеріндегі қанаушылық Қытайдан да асып 
түскен. Құлдар саны азайса, оларды мұнда жаңадан айдап әкеліп 
отырған. Осы негізде ата – анасы, бауыры, қызынан айрылған еркін 
көшпелі елдердің күні қараң, тұрақсыз болған. Спартак, Маздақ, 
Мұқанна, Хұрзад бастаған құлдар мен диқандар қозғалысы тегін 
емес. Батысқа ауған хұн тайпаларының басты жауы құлдық 
империялар болған еді.

Біздің дәуірімізге дейінгі ІІ ғасырда Ругила бастаған Алтай – 
Саян хұндері Шығыс Европаға қарай ағылады. Олар Қытай елінен 
зорлық көрген еді. Тан, Ся династиялары хұндерді жиі-жиі шауып, 
тұтқындайды. Ордос жері Қытайға өтіп, үйсін, (вэйчен) тайпалары 
қараборбай құлға айналады. Көшпелі елдер әрі – бері көшіп 
Азияның барлық түкпіріне барады. Үздіксіз соғыстар жүргізеді. 
Рим бүкіл Еуропаны қансыратса, Шығыс елдерін Иран, Сасанид 
патшалары билейді. Хұндер бірлесіп, енді сол империялармен 
шайқасады. Ругила Дон бойына орналасып, үлкен мемлекет 
жасайды. Орталығы – Сардин. Карпат, Днестр елі вестгот, остгот, 
Герман тайпалары деп аталған. Олар Скифияға ауыз салған. Бір 
жағынан Рим империясымен де жау болған. Ругила өлген соң билік 
оның інілері – Ахтар мен Мундзук қолына өтеді. Ахтардың баласы 
Бледа таққа отырады. Бірақ өзі қарымсыз, қызқұмар адам болған. 
Оның тұсында хұн ордасы әлсірей бастайды. Бледаны Мундзук 
баласы Атилла өлтіріп, таққа мінеді. Ол Папиония, Херсонес 
жорықтарын ашып, Рим әскерін жеңеді. Ең соңғы жолы Атилла 
Каталония соғысын бастайды.

 Бұл 451 жылы Карпат түстігінде болған жойқын соғыс еді. 
Каталония шайқасында бүкіл Батыс Европа елдері – Франк, Келт, 
Аморция, Литиция, Бургун, Саксон, Рипарцион, Рим бірлеседі. 
Рим әскерін Аэци бастаған. Ол басында Риммен жауласып келсе де, 
Атилла келгенде Римнің қол астына кірген. Соның бірі – аландар. 
Атилла одағына скифтер, вестготтардың шығыс қанаты, Азиядағы 
хұн тайпалары қосылады. Атиллада бес жүз мың әскер болған. 
Каталония қырғынында франк королі Теодор Рим әскерінің оң 
қанатында, алан патшасы Сангибан орталықта, Аэци бастаған Рим 
әскері сол қанатта тұрған. Хұндердің оң қанатында вестгот королі 
Баламер, орталықта Атилла, сол қанатында гепеиод королі Ардарих 

болған. Соғыс алдындағы Атилланың батыл сөздерінен соң хұн 
әскері тауды қоршап алады. Теодор ат тұяғында қалған. Рим, 
Галлия, Франк, Саксония әскері  де өте көп еді. Сол күнгі соғыста 
жүз алпыс бес мың хұн өледі. Теодордың баласы Тарисмунд түні 
бой әкесінің өлігін іздеп, хұндердің ахуалын байқайды. Ертеңіне 
Рим әскері шегінеді. Бір сылтауы корольді жерлеу болса, екіншісі – 
Рим әскерінде туған алаауыздық болған еді. Таң ата Атилла қалған 
қолымен Аквилен қаласын қоршайды. Қала төңірегінде ұя салған 
көкқұтанның (амет) балапандарын алып кетіп жатқанын ырым 
етеді де, Атилла қаланы бұзып кіреді. Одан әрі Милан (Медиан), 
Павиан (Гицин) қалаларын алып, Римге жол ашады.

Батыс тарихшылары Каталония соғысында Атилла жеңілді 
деп көрсетеді. Дұрысында олар теңбе-тең түскен. Рас, бұдан соң 
хұн тайпалары әлсірейді, ал Рим империясы алаңсыз күйрейді. 
Оған Рим құлдарының жаппай қозғалысы себеп болған еді. Қолға 
түскендерін Аттилла еліне қайтарып отырған. Бір қарт кемпір 
«жасағың қызыма зорлық көрсетті» деп шағым айтқанда, Атилла 
әлгі жасауылды өлтіріп, әскеріне «бейбіт елге тимеңдер» деп әмір 
еткен. Сонда жасауыл Атиллаға келіп, қыз үшін өзін өлтіруді 
өтінген. Ақыры, Атилла бұларды өз қолынан қосқан.

Атилла алып денелі, басы өгіздей батыр болған. Соғысқа өзі 
төтелей қатысып, найза асынған. Қоршауға түскенде арыстанша 
ақырып, шепті оп – оңай бұзып шыға берген. Атилла Рим королінен 
қызы Оноряны сұраса, ол бермеген. Содан соң Вестгот королінің 
қызы Илдионға үйленеді. Бұл Каталония соғысынан  үш жыл кейін 
болған оқиға еді. Оны батыс драматургтері Илдигун деп атайды. 
Атилла сол Илдигун қыздың  қолынан өлген деген лақап Корнель 
пьесасында бар. Ол 454 жылы өледі.

Атилла жойқын соғыстарымен бүкіл Батыс Европа елдерін 
өзіне қарсы қойған еді. Оның үлкен баласы Эллак Карпат пен Қара 
теңіз аралығын билеген.Эллакты вестготтар өлтірген. Атилланың 
кіші баласы Ернақ тұсында хұн ордасы құлайды. Ал хұндардың 
ортаазиялық (Тарбағатай) бұтағы аман қалады (Сілтеме 
Л.Н.Гумилевтің «Хунны в Китае» атты кітабынан алынған, М. 
Ә.). Атилланың Айбарыс деген баласы Византия патшасынан қыз 
сұраған. Онысы Румға вассал бол дегені болатын.

Атилла ордасына қараған елдер – сабир, отургур, кутургур, 
оногар, сарагур, авар, кутзагар, тарнияк, забен, мадияр, вархұн, 

қыпшақ, пешенег, бұлғар тайпалары. Хұн ордасы осы тайпаларға 
сүйеніп этникалық саясат қолданған ұлыс типіндегі мемлекет 
болған.Бұл тайпалардың бүгінгі сілемдерін анықтау қиын емес. 
Атилла сақ, скиф тайпаларының одағын жасаған. Тілі мен әдет – 
ғұрпы түркіше болған...

Расында, Атилла бастаған хұндер қозғалысының нәтижесінде 
көшпелі түркі тайпалары құлдық қоғамға душар болмай, аман 
қалған еді.Бұдан соң Европа мен Таяу Азияда феодализм туа 
бастайды...

ІV ғасырда Европаға барған Атилла хұндері мен ІІ ғасырда 
Орталық Азияға Ферғана арқылы келген Ордос хұндерін 
шатастыруға болмайды. Бұлардың этникасы бір де, қонысы бөлек. 
Орталық Азия хұндерін тарихшылар эфталид, кидарид деп атайды. 
Эфталидтер Бактрия, Кушан мемлекеттерін жасайды. Атилла 
Сарыарқа сақтарын басып алған. Солардан кейін бұлғар, пешенег, 
қыпшақ тайпалары туған. Хұн диалектісін қыпшақ тілі жеңген. 
Келешекте «Атилла» сөзінің семантикасын анықтаған жөн...» 
(Ә.Қоңыратбаев, Т.Қоңыратбаев, «Көне мәдениет жазбалары», 
Алматы, «Қазақ университеті» баспасы, 1991 ж ыл, 21 – 24 беттер).

Көне заманнан бүгінгі дәуірге дейінгі тарихи кезеңдерді 
қамтитын бес томдық «Қазақстан тарихының» бірінші томында 
былай деп жазады: «Б.з.б. І мыңжылдықта қазіргі Моңғолияның 
оңтүстігіндегі Ордостан Каспий өңіріне дейінгі Орталық Азияның 
ұлан-байтақ кеңістігін тегі мен этникалық құрамы жөнінен әр 
түрлі тайпалар мекендеген.

Шаруашылықтың біртіндеп дамуы, тұрмыстың біршама 
ортақтығы, этникалық жақындық, саяси тәртіп факторы  Орталық 
Азияда ертедегі таптық ірі бірлестіктердің құрылуына әкеп соқты. 
Олардың уақыты жағынан алғашқылары сюнну (ғұндар) болды. 
Б.з.б. ІІІ ғасырдың аяғында қытай деректемелерінде пайда болған 
сюнну (ғұн) атауы тегі әр түрлі тайпаларды біріктірген және 
Тынық мұхит пен Солтүстік Қытайдан Алтай мен Жетісуға дейінгі 
аумақта, ал кейіннен одан әрі батысқа  да ара – тұра таралып 
отырған саяси құрылымға қатысты болды.

Сюнну этнонимінің мазмұны мен нақты қалай айтылатыны 
әзірше айқын емес (Сюн – ну, хунну терминінің бүгінгі аталуы 
Н.Я. Бичуриннің алғашқы еңбектерінен алынды – осы кітаптағы 
сілтемеден). Зерттеулердің көрсетіп отырғанындай, оның 

ежелгі қытайлық транскрипциясы гректер мен ертедегі орыс 
шежірелерінің фруна (труна) деген түріне тіреліп жатыр (бұл да 
осы кітаптағы сілтемеден). Орыс шежіресі Еділ мен Дунайдағы  
өздерінің сюннуларға сабақтастығын сақтап қалған  ғұн – болғар 
ақсүйектерін сипаттай келіп, оларды трунове, яғни трундар деп 
атайды (Ашмарин, «Булгары и чуваши, Казань – осы кітаптағы 
сілтемеден алынды). Егер осылайша, «трун» деген  сөз бастапқыда 
«ғұн» тайпаларының ақсүйектеріне арналып айтылса, сюнну 
(хунну), яғни трундар ғұндар деп саналмағанын білдірмейді. Трун 
және ғұн терминдері  бір ғана этникалық  - саяси қауым жөнінде 
қолданылған, олардың таралған аудандары әр түрлі болғанымен 
ғұн термині әлдеқайда мол қауымды білдірді...

...Деректемелерде ғұндардың Саян–Алтай тайпаларына 
жасаған жорықтары туралы да айтылған. Шежіреші б.з.б. 201 
жылы  сюннулердің солтүстікке және оңтүстік – батысқа қарай 
жорығын жалғастырып, Хуньюи, Цюйшэ, Динлин, Гэкунь және 
Синьли елдерін бағындырғанын хабарлайды. Мәтінде берілген 
түсініктемеде  әлгі айтылған бес елдің сюннулердің солтүстік 
жағында жатқаны айтылады, сірә, ол батысында  Кем (Енисей) 
өзенінен Іле алқабына дейін созылып жатса керек (Шицзи 
еңбегінен сілтеме беріліп отыр. Сілтеме «Қазақстан тарихынан» 
алынды. Мұнан әрі оқулықта Атилла әр автордың әр түрлі жазуына 
орай Атилла – деген Еділ патшаның есімі «Атилла», «Аттила» 
болып екі түрлі жазылады). 

Б.з.б. 201 жылғы жорықта ғұндар Алтай тайпаларын түгелдей 
дерлік бағындырды, бірақ олар бұл аумақты толық қол астына 
қаратқан жоқ. Қалай дегенмен де, сол кезде осылай болғанын 
жазбаша деректемелер де, археологиялық  материалдар да көрсете 
алмады...» («Қазақстан тарихы» І том, Алматы, «Атамұра» 
баспасы, 2010 – жыл, 245 бет).

Ғұндардың зергерлік өнер ескерткіштерінің қалыпты жағдайда 
дамуы олардың білімге, өнерге құштарлығын арттырды. Қолөнер 
бұйымдары әлем халықтарының назарын аударды. Тұрғын үйлер-
киіз үйлері болды. Киіз үйлер көшіп-қонуға ыңғайлы болатын. 
Соғыс кезінде, ел шетіне жау келгенде қауіпсіз жерлерге тез 
қоныс аударуға ыңғайлы еді. Осындай жағдайларда  киіз үйлер 
тез жиылып, төрт дөңгелекті арбаларға, түйелерге, жылқыларға, 
сиырларға жүктелетін.

Ғұндар балалар мен жасөспірімдерге көшіп-қону мәдениетін, 
тасқа жазуды, аңшылық пен соғыс өнерін үйретті.

Ғұндар елін сыртқы жаулардан қорғау үшін балалар мен 
жасөспірімдерді  соғыс өнеріне бейімдеді. Соғыс майданындағы 
жаулармен соғыста ғұндардың жер қайысқан қалың қолының 
қырық пайызын балалар мен жастар құраған. Мысалы, ғұндардың 
патшасы Түменнің бала кезінде мың әскерге қолбасшы (мыңбасы) 
болғаны ел аузындағы «Бала Түмен туралы аңыздар» атты аңыз 
әңгімелерде сипатталады. Ал тоғыз жасар батыр қыз Ақтырна 
ел шетіне жақындап қалған қытай әскерлері туралы хабарды ғұн 
билеушісіне дер кезінде жеткізіп, ғұн елін жойқын апаттан аман 
алып қалады.

Белгілі ақын Жұмаш Көкбөрі қазақтардың арғы бабалары 
ғұндар  туралы:

  Баба жолы арайлы,
  Нұр шуағы тарайды.
  Ал Ғұндардан – Түріктер,
  Одан – Қазақ тарайды...» - деп жырлады                            

( Ж.Көкбөрі, «Мәдениет» журналы, №5, 2012, 14-бет).
Белгілі зерттеуші Ислам Қабышұлы көшпелі ғұндар туралы 

былай деп жазады: «Азия құрлығы адамзат баласының өсіп өнген 
алтын бесігі есептеледі.

Адам баласы алғашқы қауымдық қоғамнан таптық қоғамға 
қадам басқан кезде қоғамдық еңбек бөлінісі егіншілік және мал 
өсірушілік бағытта өркендеді. Қол өнер беріректе дамыды. Арғы 
заманнан бері егіншілікпен шұғылданып, күнделікті өмірге 
икемделгендер отырықшы елге айналса, өріс – қонысқа тәуелді 
мал өсірушілер  - көшпелілер болып қалыптасты. Олардың 
әлеуметтік тұрмысы – материалдық және рухани делініп екіге 
жіктелді. Материалдық тұрмыс, отырықшы елдерге әсер етті де, 
жабайы күркеден – алып зауыт, фабрикалар салуға дейін ілгері 
дамушылық жасалды.

Ал көшпелілер экономикалық жағынан көшіп – қонудан, үй 
тұрмысының қарапайым жабдықтарын жасаудан көпке дейін 
көтеріле алмай, бұл қарқын тым бәсең болды. Оның үстіне 
таптық қоғам үстем болған заманда олардың өміріне айрықша 
нұқсан келтірген жоғарғы таптардың өз маңайына «бүйідей 
тиіп» билікке таласуы елдің еңсесін көтертпеді. Айта кететін 

бір жай, көшпелілердің «сайда саны, құмда ізі жоқтығы» немесе 
«тұрақсыздығы» отырықшы елдерге үнемі қауіп төндіріп отырды 
деу қате. Керісінше отырықшылар көшпелілерді жер бетінен 
жойып жіберу үшін талай рет жойқын шабуылдар жасаған. Сондай 
соғыстар жөнінде қытай тарихнамасында мол деректер бар...» деп 
жазды (И.Қабышұлы, «Тұран әлемі», Алматы, «Санат» баспасы, 
10 – 11 – беттер).

Көшпелі ғұн халқы өз тәуелсіздігін сақтау жолында, ежелгі 
атамекенін шет ел шапқыншыларынан қорғауда кескілескен 
шайқастарды бастарынан кешіруге тура келді. Олар қытай 
басқыншыларымен болған соғыста аймақтың бүтіндігін қорғап 
отырды. Осындай аласапыран замандарда әскер қатарын балалар 
мен жасөспірімдердің толықтырып отырғанын атап айтуға тиіспіз.  

«Қазақстан тарихы» атты бес томдық кітаптың бірінші 
томында ғұндар бірлестігі туралы былай деп жазады: «Ғұндар 
бірлестігіне шыққан тегі әр түрлі тайпалар немесе этникалық – 
саяси құрылымдар кірген. Конфедерацияның қоғамдық өміріне 
бір орталыққа бағынғысы келмейтін қуатты күштер, кең – байтақ 
жердің әр түрлі аудандары арасында берік саяси және экономикалық 
байланыстардың болмауы зор ықпал жасады.Алғашқы кезде 
біршама бірлік ғұн қоғамындағы фратрияаралық ұйымның ерекше 
түрі болуы арқылы орнаған...» («Қазақстан тарихы», Алматы, 
«Атамұра» баспасы, 2010, 247-бет). 

Профессор Қалмақан Жұмағұлов «Дүниенің төрт бұрышын 
тітіренткен Аттила» атты  ғылыми-танымдық мақаласында 
былай деп жазды: «...ІV – V ғасырлардағы  Еуразия, Еуропадағы 
халықтардың Ұлы қоныс аударуына қуатты  серпін берген түркі 
тайпа ұйымдары – ғұндар, Қазақстан тарихында, әлем тарихында 
өте маңызды орын алады... Ғұндар Еуропаға Орталық Азиядан 
келді. Б.з.д. ІV ғасырда қытайлықтар оларды өздерінің қауіпті 
қарсыластары ретінде көрсетеді. Ғұндардың әскери көсемдері  
Хань империясымен соғыста бірталай жетістіктерге жетті. Б.з.ІІ ғ. 
Бірінші жартысында ғұн тайпаларының Шығыс Қазақстанға  және 
Жетісуға, кейін Батыс Сібір, Орал, Каспий жағалауларына  және 
Волганың арғы жағындағы далаларға көшіп-қонуы басталды. 
Бұл аймақтарда  ғұндардың жергілікті тайпа ұйымдарымен 
ассимиляция процесі жүрді. VІ ғасырдың ортасында олар Волга 
мен Дон аймағына енді. Азов аймағы Солтүстік Кавказдағы 

аландарды, Боспор патшалығын жаулап алып, Доннан өтіп, 
Оңтүстік-Шығыс Еуропадағы остгот патшасы Эрманарихтың  көп 
тайпалы державасын 375 жылы жеңіліске ұшыратты.

 375 жылы халықтардың Ұлы Қоныс аударуына алып 
келген бастама болды. Қазіргі таңда қазақстандық  жалпы тарих 
ғылымында мен бұл оқиғаларды  орта ғасырлар тарихы дәуірі мен 
өркениетінің бастамасы ретінде қарастырамын.

 Осы уақыттардан кейін ғұндар Шығыс Рим империясының 
Балқандық шеткері аймақтарына бірнеше мәрте тұтқиылдан бас 
салып отырды. Алғашында ғұндар мен Батыс Рим империясының 
қарым-қатынасы бейбіт негізде құрылды, себебі, ғұндардың 
жалдамалы жауынгерлері, әсіресе 20-жылдары Рим әскерлерінің 
белгілі бір бөлігін құрады. V ғасырда ғұндар Паннонияға 
орналасты да, бұл аймақ ғұн державасының орталығына айналды. 
40-жылдарда Еуропада сіңірген қолбасшылық өнеріне байланысты 
әскердің жоғарғы қолбасшысы құрметті атағын  алған ғұн 
билеушісі Аттила (Еділ, шамамен 395 жылы туылған, 453 жылы 
қайтыс болған) Батыс Рим империясына байланысты тәуелсіз 
саясат жүргізе бастады.

 Ол билеген 434-453 жылдар аралығында Ғұн мемлекеті 
барынша үлкен аймақтық кеңеюді басынан өткізіп, қуаттылыққа 
ие болды. Грек және Рим деректері Аттиланың бірнеше ұрпақ 
бойы ғұндардың билеген патша руынан шыққанын көрсетеді. 434-
жылы қаған Ругия (Руа) қайтыс болғаннан кейін ғұндарға ағасы  
Мудузуктың балалары Аттила және Бледа басшылық етті (кейбір 
деректер бойынша Аттила мен Бледа туған аға-іні емес, туыстас 
аға-інілер). 444-жылы Бледаның өлімінен кейін, Аттила бірден-
бір билеушіге айналды. Сонау 435-436 жылдары Аттила басқарған  
ғұндар Римге бағынышты болған Майн мен Рейн аралығындағы 
бургундтар патшалығын қосып алады. Бұл оқиғалар кейіннен 
Германияның белгілі эпикалық шығармасы  болып табылатын, 
Гомердің туындыларымен және «Ролланд туралы жыр», «Игорь 
полкі туралы сөз» сияқты танымал поэмалармен қатар орын алатын 
«Нибелунгтар туралы жырдың» көрінісіне негіз болды. Осы 
және өзге де герман эпосының шығармаларымен, Скандинавия  
сағаларында  Аттила (Этцель, Атли) Рим империясының 
қысымындағы халықтарды азат етуші ретінде сипатталады...» 
(Қалқаман Жұмағұлов, «Дүниенің төрт бұрышын тітіренткен 

Аттила», республикалық «Дала мен қала» газеті, №15, 21-сәуір, 
2006).

 Бесқала қазақтарының ауыз әдебиетінде Еділ (Атилла) 
патша туралы аңыз-әңгімелер, өлең-жырлар кездеседі. Еділ 
патшаның балалық – жастық шағы туралы аңыз - әңгімелерде 
оның соғыс өнерін тоғыз жастан бастап үйренгені сипатталады. 
Бала Еділді әкесінің аңшылық өнерге, соғыс өнеріне баулуы 
қызғылықты баяндалады.

Белгілі ғалым Н.Келімбетов «Қазақ әдебиеті бастаулары» деп 
аталатын кітабында: «Қазіргі Қазақстан аумағында әуелі таптық 
қоғамдардың қалыптасуына еуропалықтарға «ғұндар» деген атпен 
мәлім көшпелі тайпалар бірлестігінің ықпалы да күшті болды. 
Біздің заманымыздың бірінші ғасырында ғұндар Арал теңізі мен 
Каспий маңына шығып, ондағы аландар мен асарларды батысқа 
қарай ығыстырып жіберді. Кейінірек олар Шығыс және Орталық 
Еуропаға қоныс аударды...» - деп жазды (Н. Келімбетов, «Қазақ 
әдебиеті бастаулары», Алматы, «Ана тілі» баспасы, 1998, 13-бет).

Н.Келімбетов ғұндар жөнінде: «...Тарихи деректер бойынша, 
ғұндар-қазіргі Қазақстан, Орта Азия мен Шығыс Түркістанда 
біздің заманымыздан бұрынғы ІІІ-І ғасырларда жасаған түркі 
тілдес тайпалардың арғы тегі болып табылады.

Біздің жыл санауымызға дейін ІІІ-І ғасырларда ғұндар бір 
орталыққа бағынатын, аса қуатты мемлекет құрды. Олар Еділ мен 
Орхон өзендері аралығын, яғни Турфан, Бесбалық, Жетісу өңірінен 
бастап, Алтай мен Саян тауларына дейінгі даланы, Арал және 
Каспий теңізі жағалауларын мекен етті...» (Н.Келімбетов, «Қазақ 
әдебиеті бастаулары», Алматы, «Ана тілі» баспасы, 1998, 47 бет).

Ә.Марғұлан «Шоқан және Манас» атты ғылыми еңбегінде 
ежелгі ғұн дәуіріндегі халықтың тұрмыс-тіршілігі туралы, әсіресе 
Еділ (Аттила) патшаның ежелгі салт-дәстүр бойынша жерленетіні 
жөнінде деректер  келтіреді. Ислам дәуіріне дейінгі сақ, ғұн, 
үйсіндердің қайтыс болған адамды қалай құрмет тұтқаны туралы 
А.Н.Веселовскийдің «Собрание сочинений» атты еңбегіне сілтеме 
бере отырып былай деп жазады: «Шоқан нұсқасындағы келісті 
суреттің бірі – ежелгі дәуірдегі халықтың рухани тіршілігін көзге 
елестететін сол кездегі әлеуметтік-тұрмыс суреттері, олардың 
ішінде өлікті жерлеу, оны қадірлеумен байланысты басына белгі 
орнату ас беру, сауын айту, ат шаптыру суреттері. Бұлардың барлығы 

үлкен эпикалы сарынмен аса шалқыта берілген. Өлікті қадірлеу, 
оның тірі күнде пайдаланған қымбат бұйымдарын  (қазанын, 
киімін, ер-тұрманын, сүйген атын) өзімен бірге қою, болмаса бір 
тайпа ел болып жиналып, оны зор салтанатпен шығарып салу 
дала сахарасын қоныс еткен көшпелі елдердің ежелден келе 
жатқан дәстүрі болатын. Бұл дәстүрдің әдемі, салтанатты, көркем 
түрін Еділді (Атил немісше Аттила) қойғандағы Рұм жазушысы 
Иорданның барлауынан көруге болады. Иорданның жазуынша, 
Еділдің денесін мақпал жібекке орап, биік жерге қойып, алдымен 
оның даңқты істерін еске түсіріп жоқтау жырын айтады. Еділді 
жерлеп, оның үстінен зәулім дың орнатқан соң, сәйгүлік атқа 
мінген жас жігіттер дыңды бірнеше айналып тағы да жоқтау 
жырын айтады. Бірақ «жетісін», «қырқын» ойын – күлкі үстінде 
өткізеді».

Міне, осы сияқты ерте замандағы патриархал тұрмысты еске 
түсіретін тарихи жоралар «Көкетай» жырында тіпті аз емес.

Ол әсіресе Көкетайдың өсиет сөзінде көбірек кездеседі. 
Мәселен:

Менің көзім өткен соң, 
Қылышпенен қырдырып,
Қымызбенен жудырып,
Шарайнамен шаптатып,
Бұлғарымен қаптатып,
Ақ қазаным жастатып,
Қара мақпал бүктетіп,
Қара нарға жүктетіп,
Астыңғы жолдың үстіне,
Үстіңгі жолдың астына,
Айға баққан ақ сарай,
Ақ сарайлап қоя көр.
Күнге баққан көк сарай,
Көк сарайлап қоя көр.
Бұл айтылып отырған жерлеу қағидасы Ислам дінінің заңынан 

бүтіндей басқа, ол оған барлық болмысымен қиғаш келіп жатыр. 
Өйткені бұл жосындар Ислам дәуірінен анағұрлым бұрын Орта 
Азия сахарасын қоныстаған көшпелі тайпалардың салт-санасынан 
туған жоралар.

Жерлеудің бұл түрі жырда Манас туралы да айтылады. Манас 

қайтыс болғанда (В.В.Радлов жазуы бойынша):
Қарағайдан қалың табыт шаптырып, 
Ішкі бетін алтыннан,
Тысқы бетін күмістен
Манасты табытына салды дейді.
Астына жердің сызын өткізбей,
Үстіне күннің көзін тигізбей
Сарайға сөрелеп қойды дейді.
Тап осы сияқты жерлеу ерте заманда Жетісуды, Орталық 

Қазақстанды, Тарбағатай, Алтай, Саян тауларын қоныстаған 
көшпелі бір шектес елдердің (сақ, ғұн, үйсін, қыпшақ, қырғыз) 
бәрінде болған...» (Ә.Марғұлан, «Шоқан және Манас», «Жазушы» 
баспасы, Алматы, 1971, 47-48-беттер).    

А.Қыраубаева ғұндардың  батыры Еділ (Аттила) туралы: «Бір 
кезде Еділ (Аттила) бастаған түркілер  Шығыс Рим империясын 
құлатқаны да тарихи шындық. Тарихтың айтуынша (В. В. 
Бартольд), ғұндар Орталық Азиядан Еуропаға бірінші ғасырдың 
соңынан бастап қозғалған. Олар УІ ғасырдағы түркілердің атасы 
еді. Ғұндар V ғасырда Еуропаға кірген. Онда Геродот айтқан  
Борисфен (Днепр) өзенінде тұрған. Еділдің өлімінен кейін біразы 
Күншығысқа, өздерінің ежелгі мекеніне қайта оралған...» (А. 
Қыраубаева, «Ежелгі әдебиет», Алматы, «Өнер» баспасы, 2008, 
36-бет). 

Ежелгі ғұндар жөнінде қазақтың белгілі ақыны М.Жұмабаев 
«От», «Пайғамбар», айтыскер ақын Оразалы Досбосынов «Мен 
қасоқтың ұланымын!» атты өлеңдер жазғаны белгілі. Ал осы 
жолдардың туындыгері М.Әбілұлы «Бала Түмен туралы қисса», 
«Түмен хан туралы қисса», «Мөде батыр туралы қисса» атты 
шығармалар жазды.

 М.Жұмабаев «От» атты өлеңінде:
  Күннен туған баламын,
  Жарқыраймын, жанамын,
  Күнге ғана бағынам.
  Өзім-күнмін, өзім-от,
  Сөзім, қысық көзім де-от,
  Өзіме өзім табынам.
  Жерде жалғыз Тәңірі-от,
  Оттан басқа Тәңірі жоқ.

    
  Жалынмен жұмсақ сүйеді,
  Сүйген нәрсе күйеді,
  Жымиып өзі жорғалар.
  Ұшырағанды шоқ қылар,
  Шоқ қылар да жоқ қылар,
  Мұның аты От болар.
  Мен де отпын-мен жанам,
  От-сен, Тәңірім, табынам.

  Әдемі отпен аспанын,
  Бәрі жасық басқаның,
  Жалын жұтам-тез тоям.
  Әулием, ием, құтыма,
  Теңсіз Тәңірім-отыма
  Әлсін- әлсін май құям.
  Май құямын-өрлейді,

  Құлашын көкке сермейді...-дейді.   
        Міне, Мағжан өзінің өлеңінде ежелгі ғұндардың табиғи 
болмысын дәл осылай өлеңмен өрнектеген. Ежелгі ғұндардың 
Күнге табынатынын, жауынгер халық екенін: «Ұшырағанды шоқ 
қылар, шоқ қылар да жоқ қылар...» - деп тебірене жырлайды. 
Шынында ежелгі ғұндардың жауынгерлері жауға тасқындай лап 
қоятын мінезі бар екенін, ерегіссе жермен жексен ететінін өлең 
жолдарымен былайша жырлайды:

                        Жарқырап от боп туғаннан,
  Белімді бекем буғаннан,
  Қараңғылық-дұшпаным.
  Сол жауызды жоюға,
  Соқыр көзін оюға
  Талай заулап ұшқанмын.
  Әлпіге барғам Алтайдан,
  Балқанға барғам Қытайдан...

   Заулап, өрлеп аспанға,
   Әлпіден әрі асқан да,
   Отты Атилла, Баламер
   Мен едім. Тағы барғанда

   Ойран салып балқанға
   Жолбарыс Жошы, Сүбітай ер
   Шалғай-шалғай жер шалып,
   Басылдым біраз от алып...
   ...Күннен туған баламын,
   Жарқыраймын, жанамын,
   Күнге ғана бағынам.
   Өзім-күнмін, өзім-от,
   Сөзім, қысық көзім-от,
   Өзіме өзім табынам.
   Жерде жалғыз Тәңірі-от,
   Оттан басқа Тәңірі жоқ... 
   (М.Жұмабаев, көп томдық шығармалар жинағы, І том, 

Алматы, «Жазушы» баспасы, 2002, 39-41-беттер).
Аумалы-төкпелі заманды басынан кешіріп жатқан қазақ 

ұлтының маңдайына Күн болып, Ғұн болып келген Мағжан 
ақынның ерлік пен өрліктің алтын діңгегі, еуропалықтар Аттила 
деп атап кеткен Еділ патшаның атын айтып жалпақ әлемге жар 
салуы қазақ қоғамында бұлтсыз ашық аспанда жарқ етіп ойнаған 
найзағай еді. Сол найзағай қазақтың маңдайына біткен ұлан-
ғайыр даланы қазаққа қимай, қомағайлана, өршелене бауырына 
басып келе жатқан отаршылдардың мысын басып, жігерін құм 
қылған-ды. Енді сол мысықтабандап, қасиетті жерімізге еніп 
келген келімсектер елім деп еңіреген ақынның аузын жабуға бар 
күштерін салды... Қазақ аспанында найзағай тегін жарқылдаған 
жоқ.  Сол найзағай жарқылы елім деген талай ұрпақтарды дүниеге 
әкелді. Мағжанның сөзі санаға нұр болып құйылды. Қазақ рухын 
биіктетті, рухани байлық молайды...

Мағжан «Пайғамбар» атты өлеңінде:
  ...Ерте күнде жоқ бар еді түн туған,
  Қап-қараңғы түн ішінде Күн туған.
  Отты күннің сәулесінен от алтын,
  Отты көзді, отты жанды Ғұн туған.

  Ерте күнде отты Күннен Ғұн туған,
  Отты Ғұннан от боп ойнап мен туғам.
  Жүзімді де, қысық қара көзімді,
  Туа сала жалынменен мен жуғам.

  Қайғыланба, соқыр сорлы, шекпе зар,
  Мен-Күн ұлы, көзімде Күн нұры бар.
  Мен келемін, мен келемін, мен келем-
  Күннен туған, Ғұннан туған пайғамбар.
  ...Күншығыстан таң келеді-мен келем,
  Көк күңіренед: мен де көктей күңіренем.
  Жердің жүзін қараңғылық қаптаған,
  Жер жүзіне нұр беремін, Күн берем!

  Қап-қара түн. Қайғылы ауыр жер жыры,
  Қап-қара түн. Күңіренеді түн ұлы.
  Күншығыста ақ алтын бір сызық бар,
  Мен келемін, мен пайғамбар - Күн ұлы...- 
деп жазады (М. Жұмабаев, көп томдық шығармалар жинағы, І 

том, Алматы, «Жазушы» баспасы, 2002, 42-43-беттер).
Мағжан ақынның мұхиттың тереңіндей ой тереңдігінен 

буырқана  шыққан өлеңмен айтылған ойлары отаршылдардың 
жанын жегідей жегені анық. Ақынның қазақ ұлтының арғы тегін 
тартынбай, жалтақтамай, қорықпай жырлауы бұғауда бұлқынып 
жатқан қазақ ұлтына серпін әкелсе, отаршылдарды есеңгіретіп 
тастаған еді. "Жеңімпаз социализм" идеяларының бұрқ - сарқ етіп 
қайнап жатқан шағында қоғамның дәл ортасынан жолбарыстай 
атылып шығып: "Ғұн - менің бабам!.." - деп ақырған ақынның дәл 
сол заманда ажал оғына ұшырамауы мүмкін емес-ті.

Белгілі ақын Ахмет Жұмағалиұлы Мағжан ағасының қасиетті 
сөзіне ой қосты: 

 ...Иә, Біздер - 
 Тәңірі - Көк, Күннен - Гүннен таралған,
 Ұрпақтармыз - Жер жүзіне Нұр шашуға жаралған!
 Күркіреген сонау Гүн мен бұл Қазақтың арасы - 
 Зұлымдық пен Әділдіктің қан майданы - әр алуан...

 ...Гүн, Сақ, Түрік, Қыпшақ - бәрі, о бастан - ақ азат боп,
 Туылған-ды - Зұлымдықты қирататын жасақ боп. 
 Дәл солардың Ер Ұрпағы - Он Бесінші Ғасырда -
 Шықты тарих сахнасына қайсар халық ҚАЗАҚ боп!.. 

(А.Жұмағалиұлы, "Ақиқаттың рухы", Алматы, "Қазығұрт" 

баспасы, Алматы, 2014, 4-5-беттер).      
Ақын жырлағандай қазақ ұлты сан қилы шапқыншылықтарды 

басынан өткізіп, зұлымдық пен әділдіктің "қан майданында" 
пісіп-жетіліп, адамзат тарихынан өз орнын ойып алған, сөйтіп 
барып қайта жанған, мәдениетімен, әдебиетімен бүкіл әлемді 
таңдандырған халық болып саналады.  

Белгілі ғалым А.Қыраубаева ғұн дәуірінің батыры және 
ханы Мөде туралы былай деп жазады: «Түркі тайпасының арғы 
аталарының бірі-ғұндар. Олардың аса күшейіп, мықты болған 
кезі б.з.б. ІV-ІІ ғасырлар еді. Ғұндардың Мөде дейтін батыр ханы 
болған. Ол туралы аңыздар түркі елдерінде көп айтылады.

Ежелгі ғұндарда жас жігіттер өте күшті, ерлерше шайқаса 
алатын, соғыс өнерін терең меңгерген, ақылды һәм сабырлы, 
сұлу қыздарды таңдайтын болған. Бұл жөнінде белгілі ғалым 
Н.Келімбетов былай деп жазады: «Батырлығы, күш-қуаты 
күйеуінен кем түспейтін қалыңдық іздеу - ғұндар дәуірінде өмірге 
келген дәстүр болса керек. Ол дәстүр бойынша, қыз өзі ұнатқан 
жігітті жан-жақты сынап көретін болған. Жігіт көбінесе садақ 
тарту, ат жарыс, күрес арқылы сыналған. Мұндай сарын қазақтың 
ежелгі ертегі-аңыздарында кездеседі...» (Н.Келімбетов, «Қазақ 
әдебиеті бастаулары», Алматы, «Ана тілі» баспасы, 1998, 109-бет).

Алматыдағы «Аруна» баспасынан жарық көрген «Сен білесің 
бе?» атты энциклопедияда (құрастырғандар: Қазбек Райымбеков 
пен Қарлығаш Байғабылова) ғұндар туралы былай деп жазылған: 
«Ғұндар (б.з.ІІІ ғ. – б.з. V ғасырлары аралығында өмір сүрген) – 
ежелгі түркі тілдес тайпалар. Қытай жазбаларында кездесетін 
тарихи атауы  - гунну (хунну). Олар бастапқы кезде Солтүстік 
Қытай, Моңғолия, Байкал өңірлерін қоныс еткен. Б.з.б. ІІІ 
ғасырдың соңына таман ғұндар бірігіп, әскер түзеп, мемлекет 
құрған... Орталық және Шығыс Қазақстан жерлерін өздеріне 
қаратқан. Б.з. ІV ғасырында ғұндар басқа да көшпенді тайпалармен 
бірге оңтүстік орыс даласына жеткен. Дунайдан асып, Венгрияға 
дейін барып қоныстанған.

Ғұн мемлекетін билеген әміршіні «тәңірқұт», («қаған» немесе 
«шаньюй») деп атаған. Ғұндар 24 ру-тайпаға бөлінген.Ақсүйектер 
тайпасына осылардың тек төртеуі ғана жатқан. Шаньюйлердің 
барлығы – Мөде, Хуханье, Чжичжи (Шөже) және т.б. ең бай 
ақсүйектерден шыққан. Әр ру-тайпаны рубасылар билеген. 

Сондай-ақ әр рудан бір-бірден түменбасылар белгіленген. Олар 
тәңірқұттың ұлдары, інілері немесе жақын туысқандары болатын. 
Түмен басылар қағанға бағынған.

Ғұндарда лауазымдар мен жоғары шендер әкеден балаға мұраға 
қалдырылған. 

 Ғұндар соғыс тұтқындарынан және өздеріне тәуелді 
елдердің  тұрғындарынан құл ұстаған. Құлды үй шаруасына, 
мал бағуда, жер өңдеуде, күнделікті тіршіліктің бар саласында 
пайдаланған.

Олар жылқы, қой, сиыр, өгіз өсірген. Халықтың бір бөлігі егін 
шаруашылығымен  шұғылданып, тары, арпа еккен. Ғұндардың 
қалалары  мен қоныстары болған. Оларда әскери іс  жоғары 
деңгейде дамыған. Сансыз көп әскері қара, ақ, жирен, ала түсті өте 
мықты аттар мінген. Қылыш және қысқа семсермен қаруланып, 
садақты шебер атқан.

Ғұндар жыл сайын халық пен мал санағын жүргізіп отырған. 
Олардың өз жазулары, заңдары мен ұстанған  салт-дәстүрлері 
болған. Ғұндарда зергерлік өнер қарқынмен дамыған. Ғұн 
зергерлері өз бұйымдарын, негізінен, алтыннан жасаған. Олардың 
алтыннан әшекей бұйым жасау шеберліктерінің шыңдалғаны 
сондай, қолдарынан шыққан кейбір бұйымдар бүгінгі шеберлердің 
ең таңдаулы туындыларымен  бәсекеге түсе алады...» («Сен білесің 
бе?» энциклопедиясы, құрастырғандар: Қазбек Райымбеков пен 
Қарлығаш Байғабылова, Алматы, «Аруна» баспасы, 8-9-беттер).

   Жамбыл облыстық "Ар-стан" газеті 2015 жылғы 21 тамыздағы 
№25 санында былай деп жазды: "Қазақстан Республикасы 
Ұлттық мұражайының "Халық қазынасы" зерттеу институты 
және Ә.Марғұлан атындағы Археологиялық институтындағы 
филиалының қызметкерлері Кеген өзенінің аңғарын зерттеп, аңғар  
маңынан ғұндардың жерленген қорымдарын тапты.

Қазіргі уақытта 44 моланың 41-і зерттелді, ғалымдар атап 
өткеніндей, жерлеу рәсімі ғұндық болып табылады. Бас жағын 
солтүстікке қаратып, арқасымен созылған күйінде аса терең 
қазылмаған орға жерленген. Жерлеу орындарында бас киімдерінің 
алтын әшекейлері, алтын түйіндіктері және т.б. табылған. Табылған 
әшекей бұйымдары сақтардың стилінде жасалған.

Экспедиция жетекшілерінің бірі Ақан Оңғар  табылған 44 адам 
да бір уақытта жерлеу қорымы бір уақытта салынғандықтан, әскер 

болуы мүмкін деп атап өтті..." ("Алматы облысынан ғұн дәуіріне 
жататын 44 оба табылды", Жамбыл облыстық "Ар-стан" газеті, 
2015, 21 тамыз, №25).

«Қазақстан тарихы» атты кітапта ғұндардың шаруашылығы 
туралы былай деп жазған: «...Ғұндар отырықшылық пен егіншілікті 
де білген.Деректемелерде «солтүстік жерлерде суық ерте түседі, 
сондықтан тары себуге қолайсыз болса да, ғұндардың жерінде 
тары себіледі» деп жазылған (Сілтеме Н.Я. Бичуриннің «Собрание 
сведении» атты шығармасынан алынған)...Тары дәндері, шойын 
түрендер, темір орақ, тас дәнүккіштер және астық сақтайтын 
ұралар шықты. Адам жерленген ағаш қималар да ғұндарда 
отырықшылық болғанын дәлелдейді.

Ғұндар өмірінде аң аулау маңызды рөл атқарды. Бұл жөнінде 
деректемелерде былай делінген: «...балалар қойға мініп, садақ 
тарта алады және құстар мен тышқандарды ата біледі; біраз өскен 
соң олар түлкілерді және  тамақ етіп жейтін қояндарды атады...
Олардың арасында орнаған ғұрып бойынша, тыныштық кезде 
мал бағып, оған қоса құс пен аң аулайды, сөйтіп тіршілік етеді» 
(Сілтеме В.С.Таскиннен алынған).

Ғұндарда әскердің негізі тез орын ауыстыра алатын атты 
әскер болған. Салт атты жауынгердің қару – жарағы – садақ пен 
жебелер...» («Қазақстан тарихы», Алматы, «Атамұра» баспасы, 
2000, 258-бет).

Журналист Тасанби Тоқбергенов ғалым Шах-Мұрат 
Қуанғановтың «Арий гуны...Сквозь время и пространство» 
деп аталатын еңбегі туралы жазған «Таң шығыстан атады» 
деп аталатын танымдық мақаласында ежелгі ғұндар туралы: 
«Осыдан 30 мың жыл бұрын ғарыштық денелердің қозғалысының 
заңдылығын ашып, оны тасқа қашап, картаға түсірген біздің арғы 
аталарымыз дейді. Олар байлыққа қызықпаған, адамзатқа алғашқы 
мемлекеттік құрылымды ұсынған (Хун империясы, Шумер, 
Этруск, Никей), алғашқы руникалық жазуды сыйға тартқан, темір 
балқыту мәдениетін алғаш меңгерген (Ұлы Алтай мәдениеті), 
қос құрлықты тел емген «Еуразия» империясының шаңырағын 
көтерген. Алғашқы жазу бізден шықты дегенге шүбәңіз болмасын. 
Жазу-сызудың кемел бастауында біздің рулық таңбаларымыз 
тұрғанын, оның руникалық жазуға негіз болып қаланғанын 
ғалым нақты деректермен дәлелдейді. Сол сияқты, осы еңбекте 

олимпиялық ойындарға да мұрындық болғанымыздың бір шеті 
түрілді. Археологтар Олимпиаданың  алғашқы символы төрт 
шеңберден тұрғанын алға тартуда. Бұл «төрт көзің түгел болсын» 
дегенді білдіреді. Олимп деген сөзде «әлем» деген сөздің тұрғаны 
айдай анық.

1571 жылы туған Кеплердің Жердің Күнді айналатынын 
ашқаны бірнеше ғасыр бойы еуропалық ой-сананың шыңы болып 
келсе, осы жаңалықты он бір ғасыр бұрын зерделеген Ариабхата 
«үнділік ойдың жауһары» саналды. Сөйтсек, шын мәнінде, 
жасампаздық ойдың төрі біздің бабаларымыздікі екен ғой, олардың 
осы құбылысты осыдан отыз мың жыл бұрын дендеп бойлағанын 
енді біліп отырмыз.

 Жапон зерттеушілерінің мұхит жұтып ғайып болған 
көне өркениеттің ізін тапқаны жайлы жазылып жүр. Кітапты 
оқып отырып, бұл біздің бір кезде жоғалтқан тарихымыз болуы 
әбден мүмкін – ау деген ойға қаласың. Жоғарыда айтқанымыздай, 
бабаларымыз жаза да, оқи да білген. Бұған рулық, тайпалық 
таңбалар дәлел. Солардың негізінде жалпыға ортақ түрік тілі 
қалыптасты. Ол ұлан – ғайыр Күн империясының табанжұртының 
тіліне айналды. Яғни біздің байырғы балаларымыз Пірім Атей 
оқушы емес, оқытушы болған.

Бүгіндері археологтар көне киелі қорымдардан сол кездері 
ел билеген адамдардың бұзылмаған мәйіттерін табуда. Олардың 
үстіндегі киімдер, алтын мен асыл тастар өркениеттің хабаршысы 
іспетті. Қытайға дейін де ата – бабаларымыз жібектің жабайы 
түрінен киім киген. Жүн мен мақтадан тоқылған киімдерді 
пайдаланған. Құлобадан табылған құмыра,  Солоходан алынған 
алтын тарақ, т.б. жәдігерлердің де шертер сыры аз емес-ау?!.» 
(Т.Тоқбергенов, «Таң шығыстан атады», «Егемен Қазақстан» 
газеті, 26 қазан, 2013).

Уақыт көші алға жылжып барады. Ол көшті ешкім, ешқандай 
күш тоқтата алмайды. Ал уақыт көші алға жылжыған сайын 
тарихи құндылықтар көмескіленіп, ұмытыла бастайды. Арғы 
бабаларымыз ғұндар туралы ауыз әдебиеті, жазба әдебиеті 
жәдігерліктерін сана бесігінде тербетіп, өскелең ұрпақтарға тәлім-
тәрбие берерліктей дүниелерді қалыптастыру ұрпақ тәрбиесіндегі 
негізгі мәселелердің бірі болуы шарт. Бұл ұлттық идеологиямыздың 
тереңдей түсуіне септігін тигізері хақ.

Ыбырай Алтынсариннің туғанына -175 жыл!

ӘОЖ: 82.512.122.09

   Р.ТҰРЫСБЕК,
Л.Н.Гумилев атындағы 

Еуразия  ұлттық университеті.
Астана қаласы

                          
     ӨРНЕКТІ ӨРІС, ҮЛГІЛІ ҮРДІС

 (Халық ағартушысы Ы.Алтынсариннің «Қазақ  
хрестоматиясы» хақында)  

Ұлт ағартушысы, қоғам қайраткері Һәм қаламгер Ыбырай 
Алтынсариннің «Қазақ хрестоматиясы» («Киргизская 
хрестоматия») атты оқу құралы-Орынбор қаласында жарық 
көріп (1879), онда халық әдебиеті үлгілері, Еуропа классикасы, 
поэзия мен қарасөзден тұратын туындылар табиғаты тақырыптық 
ерекшелігі, идеялық бағыты, мазмұндық мәні, көркемдік 
мұраттары, тіл тұғыры тұрғысынан байыпты сараланып, жүйелі 
топтастырылғаны терең танылады.

 Тұңғыш оқу құралының («Қазақ хрестоматиясы») тәуелсіздік 
кезеңінде жарық көрген жаңа нұсқасының жалпы редакциясын 
басқарған, профессор С.Садырбаев: «...социализм кезіндегі 
идеологиялық саясатқа байланысты, автордың кейбір сөздері (Құдай, 
Пайғамбар, т.б.) алынып тасталды...орыс транскрипциясымен 
(әрпімен) басылғандықтан, бүгінгі алфавитке көшіру кезінде 
құрастырушыларға көптеген қиындықтар кездескен. Мәтінді әркім 
әр түрлі оқыды»,-деп жазады (3-бет). Құрастырушы келесі кезекте: 
«Бұған қарағанда, Ы.Алтынсариннің «Киргизская  хрестоматия» 
кітабының редакторы және корректорлары орыс азаматтары 
болғандығы байқалады. Өздері қазақ сөздерін қалай естісе, солай 
жазған. Бірақ, қазақ сөзінің бұрмалануына жол бермеген. Қалай 
болғанда да, бұл кітап қазақ кітап бастыру тарихында таза қазақ 
тілінде алғаш рет жарияланған еліміздің рухани алтын қорындағы 
әдеби мұра болып саналады. Сондықтан, аталған әдеби кітап 
қанша рет басылса да, мектептің негізгі оқу құралының бірі болып 

саналатыны сөзсіз» дегенді де анық-қанық айтады (4-бет). Туынды 
табиғаты мен тағылымына зор маңыз береді. Танытқыштық Һәм 
тәлімдік сипаттары айқындалады. Кеше мен бүгін байланысына 
мән беріп, кезең Һәм уақыт рухын кең көлемде ашады.

 Қазақ ағартушысы Ы.Алтынсариннің ұлтқа қызметі-мектеп 
жүйесінен, оқу мен оқыту ісінен, шығармашылық мұрасынан 
көрінетіндігі - «Шолпан» журналынан да кең түрде орын алғанын 
аңғарар едік [2, 359-373]. Бастысы, әрине аталған мақалада 
Ы.Алтынсариннің өмірі мен кезеңі, қоғамдық Һәм ұстаздық 
қызметі, ұлт пен ұрпаққа бағытталған ағартушылық миссиясы 
кең түрде орын алады. Әсіресе, Ы.Алтынсариннің Орынбор 
кезеңі, Торғай, Тобыл өңіріндегі мектеп ашу ісіндегі ерен еңбегі, 
ағартушылық Һәм демократтық бағыттағы мұраттары, елшіл-
қоғамшыл қырлары кеңінен көрініс береді. Сондай-ақ, мақалада: 
«...Ыбырай қазақ тілінде екі бөлімді қырағат кітабын жазады...Бұл 
кітапта 4 бөлім бар: 1-балалар тұрмысынан орыс кітаптарынан 
алған ұсақ әңгімелер, қазақ тіршілігінен түрлі әңгімелер, ертегілер 
оқудағы балалардың туысқандарына хат, 2-үлкендер тұрмысынан 
әңгімелер, 3-қазақ ақындарының өлеңдері мен өз өлеңдері, 4-қазақ 
мақалдары, тақпақтары.

 Ыбырайдың бұл кітабын хат танитын қазақ балаларының 
білмейтіні жоқ болса керек. Кітап Ыбырайдың  «Сөз басы» деген 
өлеңімен басталады. Ол өлең ойлап қарасақ, Ыбырай өзінен 
кейінгі қазақ халқының жасөспірім, жас ұланға салып кеткен 
азаны, ұраны. Бойы өспеген, бұғанасы қатпаған кітап боқшасын 
қолтықтап, мектеп табалдырығын аттағаннан, қазақтың жас 
ұрығы бисмилда орнына, оқуды Ыбырайдың ұранынан бастап 
жаттап алып мектептен кеткенде де ол өлең ешуақыт естен 
шықпаса керек»,-деп аталмыш өлеңнің тұтас мәтіні беріледі [2, 
364]. Тақырыбы, табиғаты айқындалады.

Ағартушы-қаламгер Ы.Алтынсариннің педагогикалық 
Һәм шығармашылық мұрасы өмір тәжірибесінен туындаған, 
тақырыптық табиғаты айқын әрі көркемдік көкжиегі кең, оқып-
үйренуге жеңіл, қысқа-нұсқа үлгіде берілгендіктен қабылдауға, 
танып-түсінуге де ыңғайлы әрі әсерлілігі мен тартымдылығы 
басым болғандықтан, әркімнің де жан дүниесіне жақын, көңілді де  
баурап алады. Айқын ой, жатық тіл, таныс көрініс-суреттер де өмір-
тұрмыстан алынып, уақыт шындықтарына сәйкес келетіндіктен, 

жас ұрпақ танымына да жүйелі жетеді. Бұдан басқа, алғашқы оқу 
құралын құрастырып («Қазақ хрестоматиясы»), ұлт  руханиятының 
көкжиегін кеңейтті. Ұлт пен ұрпақтың кемел келешегіне оқу құралы 
арқылы рухани көпір салып, мәңгілік қызмет етті. Оның үстіне: 
«Алтынсарин жаңа дәуірдегі қазақ әдебиетінің қалыптасуына 
қомақты үлес қосты. Жастарды өнер-білім, техниканы игеруге 
үндеу ақынның «Өнер-білім бар жұрттар» деген өлеңінде өз 
жалғасын тапқан. Табиғат көріністерін жеке алып, нақты суреттеу 
Алтынсариннің лирикалық өлеңдерінен басталады. Ақын өзінің 
«Жаз», «Өзен» атты өлеңдерінде жыл мезгілдерін шеберлікпен 
сипаттайды. Алтынсариннің төл әңгімелері қысқа да нұсқа 
құрылып, мазмұны жағынан ұтымды келеді. Осыған орай оның  
«Қыпшақ Сейітқұл», «Киіз үй мен ағаш үй» тәрізді новеллаларын 
тілге тиек етуге болады.Бұлармен үндес  «Аурудан аяған күштірек», 
«Асыл шөп», «Шеше мен бала», «Бай мен жарлы баласы», «Таза 
бұлақ», т.б. әңгімелері әсерлі де көркем шығармалар. Алтынсарин 
әлем әдебиетінен К.Ушинский, Л.Толстой, И.Крылов, И.Паульсон 
шығармаларын қазақ тіліне тәржімалап, қазақ әдебиетінде көркем 
аударма жанрын қалыптастырды» [3, 40-41].

Ақиқатында, ұстаз-ғалым Ы.Алтынсариннің «Қазақ 
хрестоматиясы» атты алғашқы оқу кітабы төрт тараудан тұрады. 
«Сөз басы» деген кіріспе бөлігінде бұрын-соңды ұлт тілінде 
мұндай еңбектің болмағанын, оны дайындау-құрастыру ісінде 
әр қилы қиыншылықтарға кезіккенін алға тартады. Тиісті тұста: 
«Жалпы бастауыш оқу құралдары, хрестоматиялар сияқты кітаптар 
шын білім беретін,пайдалы мәліметтер беретін ғылыми, күрделі 
оқу құралдарына жол салып беретіндігін, ал мұндай, жалпы білім 
беретін кітаптардың Азия халықтарының ешбірінде жоқ екенін 
еске алып, біз мұндай жетекші оқу құралдарын жақын жердегі 
орыс тілінен іздеуге мәжбүр болдық. Сондықтан, бұл шығарғалы 
отырған кітабымыз көздеген мақсатына сәйкес болып, орыстың 
ғылыми және  жалпы пайдалы кітаптарына тікелей жол салып 
беру үшін және сол орыс кітаптарына мағынасы жағынан да, әрпі 
жағынан да қайшы келмеуін көздеп, біз осы кітабымызды орыс 
әрпімен бастырғанды қолайлы деп таптық»,-деп еңбектің әуелгі 
мақсатына, мазмұн жүйесіне, тарауларына тоқталады. Артық-кем 
тұстарына да мән береді. Оқу кітабының қалың көпке арналғанын, 
өзіндік өзгешелігінің барын әрі маңызды да құнды қырларын  

нақтылы сөз етеді. Ағартушылық Һәм педагогикалық мұраттары 
кең орын алады [1,6-7].

  Алғашқы оқу кітабының беташары- «Сөз басы» деген өлең 
жолдарымен ашылады. Мектеп маңдайшасы мен арғы-бергі 
кезеңдердегі оқу құралдарынан бұрыннан таныс жыр жолдары 
ендігі кезекте толық әрі негізгі нұсқасы бойынша беріледі. Өлең 
өрімінен оқу-білім мәні, ұлт пен ұрпақ қамы, кеше мен бүгін 
байланысы, келелі келешек, кемел кезеңнің сыр-сипаттары кең 
түрде айқындалады. Оның кейбір тұстары төмендегіше өріс алады:

  Бір Құдайға сиынып,
  Кел, балалар, оқылық!
  Оқығанды көңілге,
  Ықыласпен тоқылық!

  Істің болар қайыры,
  Бастасаңыз Аллалап.
  Оқымаған жүреді-
  Қараңғыны қармалап.

  Кел, балалар, оқылық,
  Оқығанды көңілге-
  Ықыласпен тоқылық!
  Оқысаңыз, балалар,
  Шамнан шырақ жағылар.
  Тілегенің алдыңнан,
  Іздемей-ақ табылар.

  Мал-дәулеттің байлығы,
  Бір жұтасаң жоқ болар.
  Оқымыстының байлығы,
  Күннен күнге көп болар,
  Еш жұтамақ жоқ болар.
 Надандықтың белгісі,
 Еш ақылға жарымас.
 Жайылып жүрген айуандай,
 Ақ-қараны танымас.
 Аяңшыл ат арымас,
 Білім деген қарымас.

 Жөн білмеген наданға,
Қыдыр-ата дарымас.

Оқу деген шыны-ды,
Тұрған сайын шыныққан.
Оқу білген адамдар-
Май тамызған қылыштан.
Білмегенді білуге,
Есті бала тырысқан,
Есер бала ұрысқан.

Әлпештеген ата-ана,
Қартаятын күн болар.
Қартайғанда жабығып,
Мал таятын күн болар.
Ата-анаң қартайса,
Тіреу болар бұл оқу,
Қартайғанда мал тайса,
Сүйеу болар бұл оқу!

Оқу білген таниды,
Бір жаратқан Құдайды.
Танымаған Құдайды,
Неғылғанда ұнайды.
Шырағым, адам болғай деп,
Ата-анаң жылайды.
Баладан қайыр болмаса,
Баланы неге сұрайды?!

  Кел, балалар, оқылық,
  Оқығанды көңілге-
  Ықыласпен тоқылық!
 Ақын мұратынан, өлең табиғатынан, мазмұн жүйесінен-жас 

ұрпаққа қаратып айтылған оқудың мәні, бүгін мен болашақтағы 
маңызы айқын аңғарылады. Дүниенің тұтқасы, адам өмірінің мәні-
оқу екендігі алуан мысал-деректер негізінде айқындалып, маңызы 
бар қырынан жарқырай көрінеді.

 Осы бөліктен орын алған- «Өнер-білім бар жұрттар» деп 

басталатын өлеңі де оқу-білімнің маңыз-мәнін ашады. Оқу-білім 
Һәм өнер-адам өмірінің айнасы, қоғамның қуатты күші, дамудың 
даңғыл жолы екендігі кең түрде көрсетіледі. Адам мұраты, өмір 
мәні, оқу нәрі, еңбек күші-бар асылдан да жоғары қойылады. 
Игілікті іс, ізгілікті қадамдар – жасампаздыққа бастап, керісінше 
жамандық Һәм надандық жолының қысқа, мәнсіз де сиықсыз 
сипаттары алуан дерек, кереғар көріністер негізінде ашылады. 
Зиянды тұстары, кері әсері, басқа да көлеңкелі көріністер алуан 
мысал, деректер негізінде нанымды беріледі.

 Кітаптың- «Ұсақ әңгіме-ертегілер» атты алғашқы тарауында 
балалар өмірі, әрекет-қимылдары, көзқарас-танымы жас 
ерекшеліктеріне сай беріледі. Көлемі қысқа-нұсқа, қарапайым, 
тартымды әрі әсерлі сипаттарымен де мәнді болып табылады. 
Адамдық Һәм азаматтық борыш, жасампаздық мұраттар, өмірге 
құштарлық, еңбекке қызығушылық, үлкен-кішіге қамқорлық, 
өнерге сүйіспеншілік сынды белгі-ерекшеліктер де терең танылады. 
Осы орайда, «Өрмекші, құмырсқа, қарлығаш»-еңбек ету үлгісін, 
тұрмыс-тіршілік тынысын танытса, «Абылай хан», «Сатемир 
хан»-адам әлемін, өмір нәрін, еңбек мәнін, тұрмыс сипатын кең 
түрде ашады. Ел-жер, елдік пен ерлік мұраттары, татулық пен 
тұрақтылық мәні ашылып, бейбітшілік пен жасампаздық жолдары, 
азаттық пен тәуелсіздік мұраттарының кең өрісті, терең сипатты 
қырлары жан-жақты көрініс береді. Ал, «Әке мен бала», «Шеше 
мен бала», «Мейірімді бала»-жақсылық нұрын, сыйластық сырын 
ашса, «Жәнібек батыр», «Қара-батыр», «Бай мен жарлы баласы»-
елдік пен ерлік, ақыл-парасат, қарыз-парыз, қанағат пен сабыр 
мәнін кең көлемде көрсетеді. Сондай-ақ, «Түлкі мен ешкі», «Қарға 
мен түлкі», «Қарға мен құрт», «Жан-жануарлардың дауласқаны»-
ақиқат пен жалғанның,аңқаулық пен арамзалықтың, жамандық пен 
жақсылықтың, қулық пен сұмдықтың ара-жігін ашып, аң-құстың 
белгі-ерекшеліктерін, өзіндік өзгешеліктерін әрекет-қимыл, 
қозғалыс түрінде нанымды көрсетеді. Мәні, сипаты айқындалады. 
Өзіндік қыры нанымды сипат алады.

 «Үлкен кісілер турасындағы әңгімелер» топтамасынан-ақыл-
парасат  пен иман мәні («Ғалым кісі»), ар-намыс, кінә мен күнә 
сыры ашылады («Лұқпан әкім»). Ізденіс пен ізгілік, өмір, еңбек 
мәні, дүние дидары, мақсат-мұрат, тәлім-тәрбие, жақсы-жаман, дос-
дұшпан көріністеріне де кең орын беріледі («Зеректік», «Білгеннің 

пайдасы», «Дүние қалай етсең табылады», «Қыпшақ Сейітқұл», 
«Таза бұлақ», «Әдеп», «Қанағат», «Әділдік», «Жомарт», т.т.).

    Ал, «Әр түрлі өлең-жырлар»-ел-жер, бірлік-береке, өмір мәні, 
ақыл-парасат нұры, нақыл-өсиет сыры, ер-әйел орны, бай-кедей 
ара-қатынасы, қожа-молда сыр-сипаттары кең түрде,нақты үлгіде 
көрініс береді. Өмірдегі, тарихтағы, тұрмыс-тірліктегі орындары 
айқындалады. Өзіндік ерекшелік, сипаттары ашылады.

 «Мақалдар» топтамасында -хан-патша сипатын, ел-жер 
мәнін, адам өмірі мен еңбегін, бейнет пен зейнет сырын, ай 
мен күн арасын, бай мен сараң, жақсы-жаман сипатын, өмір-
өлім ақиқатын, жастық-достық жарасымын, дүние дидарын, 
қоғамдық орта көріністерін, өнер өрісін, тіл нәрін, ар-намыс пен 
қанағат, иман мен сабыр иірімдерін, ғалам ғажаптары мен табиғат 
тамашаларын көркем көрініс, дәлелді дәйек пен дерек, тіршілік 
тынысы негізінде нанымды, мәнді-нәрлі, қысқа-нұсқа түрде 
береді. Тәлімдік қырлары көрсетіледі (мысалы, «Ханда қырық 
кісінің ақылы бар», «Ай ортақ, күн ортақ, жақсы ортақ», «Байлық 
мұрат емес, жоқтық ұят емес», «Бейнетсіз рахат жоқ», «Өнерді 
үйрен де жирен», «Талапты ерге нұр жауар», «Басқа пәле тілден», 
«Зормын десең, зорларға жолығарсың», «Ұрлықтың түбі-қорлық», 
«Сараңның көзі тоймас», «Өлім тілегенге бейнет берер», «Өтпес 
пышақ-қол кесер», т.с.с.).

Асылы, Ы.Алтынсарин еңбектерінен: ағартушылық 
Һәм демократиялық бағыттағы идеялары, педагогикалық-
дидактикалық мазмұн, шығармашылық-көркемдік көкжиегі кең 
сыншыл-сыршыл сарын мол. Ы.Алтынсарин жаңашыл бағытты, 
батыл көзқарасты, көп қырлы, сан салалы, соны сипатты танымал 
тұлға. Бастысы, елдік мүддесі, ұлтқа қызметі айқын. Оған  қоса: 
«...білімпаздығы, жақсы педагогтығы үстіне ірі ақын-жазушы еді. 
Ол әлгі хрестоматияларына кіргізген өлең, әңгімелердің көбін өзі 
жазды, ел аузындағы кейбір өлең, ертек, аңыз, әңгімелерді жинап, 
өңдеді, орыс классиктерінен аударды. Ыбырай өлеңдерінде дінді, 
надандықты, ескі әдет-ғұрыпты, жаман салтты, жалқаулықты 
даттады; мәдениетті, өнер-білімді, адамгершілікті, кісілік, жақсы 
мінез-құлықты дәріптеді, халықты соған үндеді.

 ...Ыбырайдың хрестоматияларында басылған, өзі жазған, орыс 
тілінен аударған, халық арасынан жинаған өлең, әңгіме, мысал, 
ертектерінен басқа  қазақ халқының өмірінен жазған бірсыпыра 

ғылыми, саяси мақалалары, жолдастарына жазған толып жатқан 
хаттары бар. Ыбырай осы мақалаларында жолдастарына жазған 
бірсыпыра хаттарында қазақ халқының екі бірдей эксплуатацияда 
ауыр азап көріп келе жетқанын суреттеп, заманын-патша үкіметінің 
саясатын сынайды. Қазақ халқы қашан азат болып, ел қатарына 
қосылар екен, мәдениетті, ауқатты тұрмысқа қашан жетер екен деп 
арман етті» [4,159].

 Ы.Алтынсариннің ағартушылық қызметінен өзге, қаламгерлік 
қырлары да назар аудартады. Ол: «...өз шығармаларында қазақ 
халқының әлеуметтік өміріндегі қайшылықтарды ашып көрсетті. 
Өмір шындығын танытар көркем проза жасады. Қазақ балалар 
әдебиетінің негізін салды. Өзінің шығармалары арқылы қазақ 
әдебиетін жанр, түр жағынан да, мазмұн-идея жағынан да ілгері 
бастырды. Жаңалықтың жаршысы болды.

   ...Ол өз шығармаларында халықтық тілдің негізгі сөздік қорын 
шебер пайдалана білді. Әдеби тіл ұстанымын қатаң сақтады. 
Оқушылардың ұғымына жеңіл, әсерлі, қарапайым тілмен идеяны 
айқын беруі, тақырыпты таңдай білуі, оқиғаны түйіндеп, ойлы 
сөздермен баяндап отыруы жазушы стилінің негізгі ерекшелігі деп 
айтуымыз керек.

Ыбырай халықтық мақал, мәтел, нақыл сөздерді, аңыз-
әңгімелерді шебер пайдаланды. Өмір шындығын халықтық 
стильде жазды» [5,865].

Ы.Алтынсарин мұрасын ел мүддесінен, ұлт руханиятынан 
тыс қарау мүмкін емес. Бастысы: «Ыбырай Алтынсариннің халық 
ағарту ісімен тікелей шұғылдануы, мектептер ұйымдастыруы, 
орыс алфавиті негізінде алғашқы оқу құралдарын шығаруы, қазақ 
ауыз әдебиеті мен жазба әдебиет үлгілерін, өз шығармаларын оқу, 
тәрбие ісіне пайдалану, орыс әдебиетінің кейбір туындыларын 
қазақ тіліне аудару, т.б. игі жұмыстар, ағартушылық бағыттағы 
шетел әдебиетімен таныс болу, керегіне қарай пайдалану қажеттігін 
де туғызды» [6,431].

 Негізінен, Ы.Алтынсариннің  педагогтік қызметі мен 
ағартушылық идеялары-ұлттық білім-ғылым ісінде, атап айтқанда 
Ә.Сыдықов, Т.Тәжібаев еңбектерінде кең көлемде қарастырылды. 
Бұдан өзге, қоғамдық Һәм әлеуметтік көзқарастары- 
М.Ақынжанов, Қ.Бейсембиев, Б.Сүлейменов ізденістері мен 
зерттеулеріне негіз етілді.Әдеби-ғылыми Һәм шығармашылық 

арнасы- М.Әуезов, С.Мұқанов, Ә.Дербісәлин, Ә.Қоңыратбаев, 
М.Қаратаев, Қ.Жұмалиев, С.Қирабаев, Т.Кәкішев, Ш.Сәтбаева, т.б. 
еңбектерінен кең түрде орын алды.

Негізінен, Ы.Алтынсариннің «Қазақ хрестоматиясы» атты 
алғашқы оқу құралы сол тұстағы талап-тілектер тұрғысынан 
қажетті кітап болса, бүгінгі күн биігінен қарасақ: тақырыптық 
ерекшелігі мен жанрлық жүйесі айқын, көркемдік кеңістігі кең 
болғандықтан, маңыздылығы мен өзектілігін жоғалтпаған әрі 
тәлімдік мәні мол, тағылымдық сипаты жоғары елеулі еңбектер 
қатарына жататыны анық. Әрі бүгінгі білім-ғылым жүйесіндегі 
заманәуи үрдістермен,адамзаттық құндылықтармен де табиғи 
үндесетіні анық.Бастысы: оқу-ағарту ісі, ұлт пен ұрпақ қамы, 
мұғалім мәртебесі, тәлім-тәрбие мәселесі-бүгін де аса мәнді, 
өзектілігі де жоғары. А.Байтұрсыновша айтсақ: «Жұртқа тәртіпті 
мектеп керек. Мектепке сайлы мұғалім керек...». Ақын Мағжан 
ұстанымын былай білдіреді: «Алты Алаштың басы қосылса, 
төрдегі орын-мұғалімдікі». Ы.Алтынсарин мұраты мен тағылымы 
да осы.

Наследие Ыбырая Алтынсарина
В статье рассматривается творческое наследие Ы.Алтынсарина 

и роль художественного восприятия в современной литературе, 
некоторые методы жанра, тексты, стилизаций труда известного 
писателя-ученного.

Ключевые слова: тема, текст, искусство, стиль, творчество, 
поэтика.

Expression in the field, the best process
 (People educator Y.Altynsarin «Kazakh reader» is played on)

 The article discusses the artistic heritage and the role of I. Altinsarin 
artistic perception in contemporary literature, some of genre techniques, 
text, stylized work of the famous writer and scholar.

Key words: title, text, art, style, creativity, poetics.

Авторлық бағдарлама

Р.САБЫРБАЙ,  
 №172 мектеп-гимназиясы.

Алматы қаласы

ТІЛ ЗАҢДЫЛЫҒЫ ЖӘНЕ ТІЛДІ 
ДАМЫТУ

Тіліміздің өз деңгейінде, яғни шынайы мемлекеттік тіл ретінде 
қызмет атқаруы – тәуелсіз ел азаматының түпкі ұлттық мүддесі. 
Осы жолда мектеп мұғалімдерінің, соның ішінде қазақ тілі мен 
әдебиеті пәні мұғалімдердінің атқаратын іс-әрекеті аз емес, 
жүктелетін жауапкершілік жоғары.

Тіліміздің мәртебелі өз орнына лайықты орныға алмауына 
тіл білімінің кейбір мәселелерінің ғылыми ұғынықты түрде және 
тілімізге сай түрде болмауының да қатысы бар. Тіл табиғатын, 
бағын ашатын қасиет-қабілетін барынша танытуымыз керек-ақ. 
Қазақ тілінің өзіндік табиғатына сай тілдік-танымдық қасиетіне 
тоқталу, мән беріле, түсіндіріле айтылуы-тәуелсіздік рухының 
құрамдас бөлігі.

Сондай-ақ бұл бағдарлама оқушының тақырыптарды жаңа 
өзгеше бір қырынан қарап ұғынықты меңгеруіне зор әсерін 
тигізеді. 

Авторлық бағдарлама мемлекеттік стандартқа сүйене отырып 
жазылды. Осы бағдарлама арқылы оқушылардың әрі қарай 
дамыуна, сауаттылық, ұлттық деңгегйінің артуына кең жол 
ашылады. қазақ тілінің нақты тілдік-танымдық заңдылықтарын 
меңгеріп, тілге деген сүйіспеншілігін, саналы көзқарасын 
арттырады. 

Мақсат: мемлекеттік тіліміздің іштей ірімеуіне қол жеткізу, 
қажетті тұғырында табылуында тірек болатын заңдылықтарды 
таныту. 

Міндеті: қасиетті ұлттық тіліміздің сипатын аңғарып, оны 
бағалай, сақтай білуге баулу.

Күтілетін нәтиже: өзгеше ойлай білетін, рухани дүниені мәніне 
жете, талдап таразылай алатын азаматты қалыптастыру, мерзімді 

басылымдарға тіл тағдырына байланысты нақты дерек негізінде 
мақала жаза алатын тұлға дайындалады.   

Тіл заңдылығы және тілді дамыту
(34 сағат)

рет саны Тақырыптар Сағат 
саны

1 Қазақ тілінің тарихы тамырлары 1

2 Түбір  текті, түркілік жаңа тілдердің бірі 1

3 Қазіргі қазақ әліпбиі, оның жай-күйі 1

4 Қазақтың латынша әліпбиі 1

5 Дауысты және дауыссыз дыбыстар 1

6 Айтылым және жазылым 1

7 Алаш арыстары тіл заңдылығы туралы 2

8 Мектеп оқулықтарындағы тілдік ережелері заңдылықтары 2

9 Ы мен і дыбысы, оның өзіндік орны 1

10 Заңдылық. Буынның түрлері, дыбыстық үндесім 2

11 Үндестік. Буынның түрлері, дыбыстық үндесім 2

12 Тілдік заңдылық. Буынның дыбыстық үндесім заңдылығы 2

13 Екпін, оның шынайы сипаты 1

14 Жазу мен оқылым. Тілдер ерекшелігі, сипаты 1

15 Тілдік-танымдық өзге заңдылықтар. Жиі
қолданыс тілдік-танымдық ұқсастырмау заңдылығы

2

16 Тілдік-танымдық ұқсастыру заңдылықтары 2

17 Ерін үндестігі немесе айтылым мен жазылым алшақтығы 
орфоэпиялық сөздік

2

18 Сөз тіркесі және бунақ 1

19 Тілді дамыту. Есімің - ұлттық есің 2

20 Кісіге қарата айтылатын туыстық атаулар 1

21 Тіл және дәстүрлі ара қатынасы 1

22 Тілдік әдебиетпен байланысы. Оқулықтағы сипаты 1

23 Тілдің өзге ғылым салаларымен байланысы
(Оқулық бойынша)

1

24 Тілді сақтау, дамыту-азаматтық, ұлттық борышымыз 1

25 Тақырыптарды жүйелеп қорытындылау 1

Жас маманға жәрдем

М.МҰСАҚЫЗЫ, 
Макинск №5 орта мектеп.

Ақмола облысы,
Бұланды ауданы 

Ж.НӘЖІМЕДЕНОВ.
 «СЕН АҚЫЛДЫ БОЛСАҢ ЕКЕН...» 

(5-сынып)
Жалпы мақсаты Оқушылар Жұмекен Нәжімеденовтің өмірі мен 

шығармашылығы туралы білім алады, «Сен ақылды 
болсаң екен...» өлеңінің мазмұнын  меңгереді.

 Міндеттер Оқушылардың белсенділігін арттыру;  оқушылардың 
білетін білімін жаңғырту;   Өз ойларын еркін айтып, 
бір-бірінің пікірін тыңдау, ұжымдасып бірлесе жұмыс 
істеу дағдыларын жетілдіру;

Мұғалім үшін оқу 
нәтижелері 

Ақын өмірі мен шығармашылығын,  өлеңінің 
мазмұнын меңгеріп, өз пікірлерін дәлелдейді және 
қорытындылайды. Негізгі идеялар бойынша өз ойын 
әсерлі жеткізеді,  талдайды, дәлелдейді, сыни ойлайды.  
Жеке, жұппен, топтаса жұмыс жасатып, бірін-бірі  
бағалай алады.  Алған білімін өмірде қолдана білуге 
үйренеді.

Сабақтың түрі,  әдіс- 
тәсілдері 

Жаңа  білімді меңгерту сабағы әңгімелесу,  баяндау, 
болжау әдісі,  АКТ,  Талқылау кестесі, топтастыру.

Сабақтың көрнекілігі әдістемелік құралдар, бағалау парағы, маркер,  слайд,  
Ж.Нәжімеденовтің портреті, интербелсенді тақта,  
қазақ тілі мен әдебиеті журналы 

Ұйымдастыру кезеңі 
/2мин/

1. Сәлемдесу;                                                                                                          
2. Оқушыларды 3 топқа ҚР-ның Әнұраны арқылы 
топтасады. Оқушылар топбасшысын сайлап, бағалау 
парағын алады. Бағалау парағы арқылы жалпы 
сабақтың өтілу барысын түсіндіріп кетемін.

 Үй жұмысын тексеру   /7 мин/

1. Мұғалімнің іс-әрекеті Оқушының іс-әрекеті

1-слайд   сұрақ –жауап әдісімен  /Топпен 
жұмыс/
1-топ.  Ағыбай мен  Төреқұл  достығы  
қашан,  қалай  басталған?
Төреғұл  Ағыбайларды  қалай  қарсы  
алды?
2-топ. Әңгімедегі  Саяқбай  жылқышы  
қандай  адам?
Саяқбайдың  Қозыкүреңді  аман  алып  
қалу  үшін  жасаған  әрекетін, жануарды  
арулап  көмуін  қалай  түсінуге  болады?
3-топ «Біздің  арамыздағы  достықты  осы  
балалар  жалғастыратын  болсын» деген  
сөзді  қалай  түсінуге  болады?
Достық туралы қандай мақал – мәтелдер 
білесіңдер?
Үй тапсырмасын қорыту:
-Шығарманың негізгі идеясы қандай? 
-Кімдер жайында?Не жайында ?
Бағалау парағына тиісті бағаларының  
қойылуын қадағалаймын.

Оқушылар үлестірмелі қағаз 
арқылы берілген сұрақтарға 
топпен бірлесе жауап береді.  

Оқушыларды топбасшысы  
бағалайды. 

Қызығушылықты ояту /3 мин/

2. Мұғалімнің іс-әрекеті Оқушының іс-әрекеті

Болжау әдісі:    
- Балалар, біз қалай топтастық? 
 - Олай болса, жаңа сабағымыз кім туралы 
болуы мүмкін?
2-слайдта Жұмекен Нәжімеденовтің 
портреті, эпиграф  көрсетіледі.     
АСЫЛДЫҢ СЫНЫҒЫ                                          
«Таппаған соң өлеңмен жүрек емін, 
Бір-ақ сілтеп қолымды жүрер едім, 
Туатұғын секілді бүгін-ертең 
Мраморға жазылар бір өлеңім»  -деп еді 
ол. 
Оның өлеңдерінің көбі талай жанның 
жадында жатталып, саналарында сақталып 
қалса, оның ішінде ақынның өзі 
болжағандай мраморға емес, жүректерге 
өшпестей болып 
жазылған бір жыр бар. Бүгінде күллі 
қазақ «Менің Қазақстаным» деп жүрекпен 
жырлайтын болды. Жүректерге жазылған 
жырдың иесі – Жұмекен Нәжімеденов. 

Оқушылар ҚР- ның Әнұранының 
мәтіні арқылы топтарға 
топтасқанын, өз ойлары бойынша 
болжам жасап, сабақтың 
тақырыбын,  мақсатын анықтайды.
Оқушылар дәптерлеріне ай, күнді 
жазып, тақырыпты қояды. 

Мағынаны тану / 20 мин/ 

3. Мұғалімнің іс-әрекеті              Оқушының іс-әрекеті

Әңгімелесу әдісі 
- Ақын Жұмекен Нәжімеденовтің өмірі, 
шығармашылығы туралы кімдер зерттеу 
жұмысын жазып  келді?
3-слайдта ақынның туған жылы, 
шығармашылығы қысқаша көрсетіліп 
тұрады.

1. Жас ізденушілер мен жас 
тілшілеріміз алға шығып, диалогқа 
түсіп, ақын өмірі, шығармашылығы 
туралы өз ізденістерін 
рөлдік ойын арқылы көрсетеді. 
Жас ізденушілерге жас тілші сұрақ 
қояды, зерттеушілер  баяндайды.

  

- Олай болса, Ж.Нәжімеденовтің  
«Сен ақылды болсаң екен...» 
өлеңімен танысамыз.
 Оқулықпен жұмыс. 
1. Сөздікпен жұмыс. 
Түңілу - күдер үзу, безу
Жамандар- жаман адамдар
Үңіл- барлап қарау, үңілу
Емеурін -  Ыңғай, ниет,  бағыт                                                                                                   
2. «Сен ақылды болсаң екен» 
өлеңін оқушылар  іштей оқиды. 
Өзім мәнерлеп оқимын. Өлеңнің 
мазмұнын сұрап, бірге талдаймыз.   
- Өлең кімдер туралы?   
- Ақын тілегін қалай жеткізген?                                                                                                                                       
- Жақсы адам болу қиын ба? 
Сергіту сәті. 
4-слайд. 3. Жұппен жұмыс     
 №1 -  Өлеңнің бірінші шумағынан 
антонимдерді тауып, мағынасын 
ашып, сол сөздерге мақал- мәтел  
келтіріңдер.  
 №2   - Өлеңнің екінші  шумағының 
мағынасын түсіндіріп көріңдер.
 №3 -  Өлеңнің бірінші шумағын 
өлең құрылысына талдаңдар. /
Тақтада жұмыс/
№4  - Өлеңнің үшінші шумағында 
қайталанған сөздерді табыңдар.   
Ақын  осы сөздерді неліктен  қайталап 
қолданған деп ойлайсыңдар?
№5  - Ақын өлеңін неліктен осылай 
атаған, сендер қалай тақырып қояр 
едіңдер?
№6   Ақын туралы тағы не 
білесіңдер?
№7  Өлеңнің мазмұнына ұқсайтын 
шығарма бар ма? Кіммен немесе 
кімнің шығармасымен салыстыра 
аласыңдар?

Бағалау парағына тиісті бағаларының  
қойылуын қадағалаймын.

2. Оқушылар жаңа ақпараттарды 
дәптерге түртіп жазып отырады.

3. Әр топтан 1 оқушы шығып, сөздерді 
керекті орнына қойып, мағынасын 
түсіндіріп береді. Қалған оқушылар 
дәптерлеріне жазып отырады.

4. «Сен ақылды болсаң екен...» өлеңін 
оқушылар  іштей оқиды. Өлеңнің 
мазмұнын бірге талдаймыз.   

Сергіту сәтін жасайды.
Жұппен жұмыс     
 №1 -  Өлеңнің бірінші шумағынан 
антонимдерді тауып, мағынасын ашып, 
сол сөздерге мақал- мәтел  келтіреді.  
 №2   - Өлеңнің екінші  шумағының 
мағынасын түсіндіреді.
 №3 -  Өлеңнің бірінші шумағын өлең 
құрылысына талдайды./Тақтада жұмыс/
№4  - Өлеңнің үшінші шумағында 
қайталанған сөздерді табады.   Ақын  осы 
сөздерді неліктен  қайталап қолданғанын 
айтады.
№5  - Ақын өлеңін неліктен осылай 
атағанын және жұппен  қалай тақырып 
қоятындарын айтады. 
№6   Ақын туралы тағы не білетіңдерін 
айтады. 
№7  Өлеңнің мазмұнына ұқсайтын 
шығарма бар ма? Кіммен немесе кімнің 
шығармасымен салыстыра аласыңдар?
Оқушылар үлестірмелі қағаздағы 
сұрақтарға ауызша жұбымен 
дайындалып, сұраққа жауап береді, 
тақтада талдайды.
Оқушылар жұбын бағалап,
топбасшысының бағалау парағына 
қойғызады.   

Ой толғаныс /10 мин./

4. Мұғалімнің іс-әрекеті Оқушының іс-әрекеті

Жеке жұмыс     Талқылау кестесі
Сен ақылды баласың ба?                                                     

иә дәлелде жоқ дәлелде

Топпен жұмыс   /Топтастыру әдісімен/
- Бүгінгі сабақтан қандай білім алдық?  Өмірде қалай 
қолдана аламыз?
Білім дәрежесі түрлі деңгейдегі оқушылар берілген  
тапсырманы орындайды. 
№1 (дарындылар) – өлеңге ой түйін жазады.
№2,3 (жақсылар) – өлеңнің ұнаған бір шумағын 
жаттайды.
№4 (орташа)-  өлеңді дауыстап оқиды.
Бағалау парағына тиісті бағаларының  қойылуын 
қадағалаймын.

Оқушылар  жеке, 
топпен берілген 
сұрақтарға жауап беріп 
ойларын қорытады. 
Талқылау кестесін 
оқиды. 

Оқушылар 
топбасшысы
бағалау парағына 
бағалайды.  

Бағалау  /2 мин./

5. Мұғалімнің іс-әрекеті Оқушының іс-әрекеті

Берілген бағалау парағындағы оқушылардың 
бағаларын қорытамын. 
Рефлексия. /Бас бармақ әдісімен / 

Бағалау парағындағы 
ұпайларды есептеп, 
қорытынды баға 
қояды. Рефлексия.

Үйге тапсырма /1 мин./ 

6. Мұғалімнің іс-әрекеті Оқушының іс-әрекеті

Міндетті деңгей. Жұмекен Нәжімеденовтің «Сен 
ақылды болсаң екен...» өлеңін жаттау.
Мүмкіндік деңгей: «Адамның тізгіні -ақыл» 
тақырыбында эссе жазу.

Күнделікке жазады.

Ф.САПАРОВА, 
Бударин орта жалпы 

білім беретін мектебі.  
Батыс Қазақстан облысы, 

Ақжайық ауданы 

  АБАЙ.
«БОЛЫС БОЛДЫМ,  МІНЕКИ»,

«МӘЗ БОЛАДЫ БОЛЫСЫҢ»

Мақсаты:

Күтілетін нәтиже:

Әдіс-тәсілдер:

Сабақта қолданылатын құрал-
жабдықтар:

Абайдың «Болыс болдым, мінекей», «Мәз 
болады болысың» өлеңдері жайлы пікірлерін 
қалыптастыру, түсініктерін кеңейту, ойлау, 
сөйлеу дағдыларын жетілдіру, сыни ойлауға, 
қазіргі өмірмен байланыстыра, салыстыра 
алу мүмкіндігін қалыптастыру. Адамгершілік 
тәрбие беру, ел үшін қызмет жасауға, 
елжандылыққа баулу.

Жаңа тақырыпты өз бетінше және топпен 
ынтымақтастықта игереді. Алған білімін өмірде 
пайдалана алады. Ой түюге дағдыланады. 

Топпен жұмыс, СТО элементтері АКТ, мәтінмен 
жұмыс.

Интербелсенді тақта, А3 қағазы, түрлі түсті 
маркерлер, жапсырма қағаздар.

Үй тапсырмасын тексеру мақсатында сұрақ-жауап сәті 
жарияланады.

1. Абайдың қазақ поэзиясына қосқан өлеңдерінің ішіндегі 
мазмұны да құрылысы жағынан ерекше туындысы қандай?

- «Сегізаяқ».
2. «Сегізаяқ» өлеңіне ән жазылған ба?
- Абайдың бұл өлеңіне ән жазылған,әр шумағы 8 тармақтан 

тұрады.
3. - Ендеше,осы өлеңді жатқа айтып, өзара бәсекеге түсейік, кім 

ең шебер көркемсөз шебері екен.
Мұғалім: - Қазақ үшін Абай кім? Бірге бәріміз оның данышпан 

даналығына тағы бір мәрте көз жеткізейік, тақтаға назар аударайық.
Теңіз – Абайдың ақылы, білімі  теңіздей терең.

Гүл – ақын сезімі гүлдей нәзік. 
Тау – халық адамы, қайратты.
Жүрек – жүрек жылуын халқына арнаған.
Жұлдыз – қазақ халқының жарық жұлдызы.
Күн – күн сәулесі іспетті, әлем таныған ақын.
Ай – қараңғыда жол көрсететін көшбасшы, данышпан.
«Болыс болдым, мінеки»,  «Мәз болады болысың».   Болыс сөзіне 

түсінік беріпкөрелік. Түсіндірме сөздік пен энциклопедияларда ол 
сөзге мынадай түсінік берген;

І. Болыстық басқарма-Ресей империясының қазақ даласын 
отарлау үшін енгізген жергілікті халықты билеп - төстеуге 
арналған әкімшілік басқару органы. Округтерді сұлтандар 
билесе, бір округта 20 шақты болыс болған. Рулық негізде емес 
тұрғындардың шаруашылық жүргізу дағдыларына, территориялық 
ерекшеліктеріне орай ұйымдастырылған. «Сібір қазақтары туралы 
жарғы» 1822 ж.

Болыстар құрамында түтін (отбасы саны) 1000-нан 2000-ға 
дейін жеткен. Билердің ирархиясын шектеп, сол арқылы отарлау 
саясатын өктемдікпен жүргізіп, тұрғын халықтың өзіне тән табиғи 
еркін шектеп, ұлттық мүдделерін ыхтиярсыз тұншықтырудың 
құралына айналды.

ІІ. Қызметтік лауазым әкімшілік территориялық бөліктің 
басқарушысы ол екі сатылы сайлауда (50 үйден 1 сайлаушы) 
ұсынылып, елбасылардың съезінде 3 жылға сайланған. Оны 
әскери губернатор бекітіп отырған. Болыстық лауазымға ел ішінде 
беделді адамдардан гөрі империялық мүддеге берілген, «шаш ал 
десе бас  алатындай» мансапқор пенделерді өткізуге тырысқан. 
Олар әкімшілік полициялық жарлықтар мен сот үкімдерінің 
орындалуын қадағалаған. Ауылдарға жайылымдық шабындық 
жерлер бөліп беру, жер дауы, жесір дауын шешу, салық салу және 
оны жинау мәселелерін қарады.

Мұғалім: -«Болыс болдым, мінеки» өлеңі 1889 жылы жазылған. 
Көлемі 148 жол. 

«Мәз болады болысың» өлеңі 1889 жылы жазылған, әрқайсысы 
4 тармақтан тұратын өлең. 

Сынып 2 топқа бөлініп, өлеңдерді топ ішінде талқылайды. 
Кейін жалпы сыныпқа түсіндіріп, жобаларын қорғайды.

«Болыс болдым, мінеки» «Мәз болады болысың»

Өлең 1-жақтан баяндалады, өзінің 
кемшілігін ұға тұрып шарасыз күй 
кешеді. 

Өлең 2-жақта баяндалады, сыншы жанның 
уытты тілі айқын.

Күштілері сөз айтса,бас изейді. Шедірейтіп шекпен жапқанға мәз 
болғанын айтады.

Екіжүзді,өзіне де, өзгеге де 
пайдасы шамалы жан.

Оқалы тон тола ма ар-ұятын сатқанға

Оңашада оязға мақтамаймын 
елімді.

Миың болса жолама бос желігіп шапқанға

Сүйегім жасық, буын бос. Бір ғылымнан басқаның кеселі көп 
асқанға.

Түйеде қом, атта жал қалмады елге 
тығындап. Парақор 

Жасық, жаман болмассың, жамандықтан 
қашқанға.

Ұлы Абайдың болыс қызметін атқарғаны белгілі, оның өткен 
жолына шолу жасау.

                                     Флипчартқа 2 топтың біріккен жобасы.
Заңды жөнді білмейді, оны белінен басып, бұзып жүр

Парақорлықпен ел ішін бүлдірген                                      

Науқандық, бір күндікпен                                                Отаршылардың                              
           өмір сүреді                                                                     боданы 

                                                                                 болуға әбден үйренген                      
                                                                                

Құлқынын ғана ойлайтын,
сауатсыз адам

                                                           Нағыз ел қамқоры бола алмады

Сөздерге түсінік беру.
Сыяз  -
Ояз – 
Старшын –
Шар –
Кәтелешке –
Шен –
Оқалы тон –

Болыс
бейнесі

Мұғалім сөзі: - Біз көріп отырғандай, Абайдың ел басшыларына 
көңілі толмайды, өзіне адал қызмет етуіне кедергі болған 
жайлармен күресіп, сол күресте дағдара тарықты, болашақтағы ел 
адамын аңсай армандады.Үміт күтіп, толық адам идеясын өмірге 
әкелді. Ендеше, ұлы ақынның ел басшысы қандай болуы керектігін 
ойланайық, ойтолғайық. 

Еңлік: өнерлі, сауатты, адал.
Нұртөре: шыншыл, парақор емес, ел үшін қызмет ету. 
Ақерке: еңбекқор, әділ,  «жылы жүректі, ыстық қайратты», 

ғылым жолын қуған.
Мәдина: Абай адамзатты сүю, оны құрметтеу керектігін айтқан.
Мұғалім: - Қазіргі зиялы, зайырлы мемлекетіміздің мемлекеттік 

қызметкелерінің осы тарапта Абай аңсаған талаптарға сай 
болуға ұмтылысы зор, жауапкершілігі орасан. Осы орайда біздер 
ғаламтордан олардың ұстанатын заңымен танысайық. Оқушылар 
өздері оқып шыққан соң, мұғалім ұғу деңгейлерін байқайды.

Қазақстан Республикасы мемлекеттік қызметшiлерiнiң ар-
намыс кодексі туралы.

Қазақстан Республикасы Президентінің 2005 жылғы 3 
мамырдағы №1567 Жарлығы.

Мемлекеттік қызметшілер мінез-құлқының жалпы қағидалары
а) адал, әділ, қарапайым болуға, жалпы қабылданған моральдық-

этикалық нормаларды сақтауға, азаматтармен және әріптестерімен 
қарым-қатынаста сыпайылық пен әдептілік танытуға;

ә) мемлекеттік және еңбек тәртібін бұлжытпай сақтауға, 
берілген өкілеттіктерді тиімді иеленуге; өзінің қызметтік 
міндеттерін адал, турашыл және сапалы атқаруға; жұмыс уақытын 
ұтымды пайдалануға;

б) лауазымдық міндеттерін атқару кезінде жеке және заңды 
тұлғаларға артықшылық көрсетпеуге, олардың ықпалынан тәуелсіз 
болуға;

в) кадрларды туыстық, жерлестік және жеке басына берілгендік 
белгілері бойынша іріктеу мен орналастыру жағдайларына жол 

бермеуге;
Мемлекеттік қызметшілердің сыбайлас жемқорлыққа қарсы 

мінез-құлқы
а) Мемлекеттік қызметшілер сыбайлас жемқорлық көріністеріне 

қарсы тұруға, сыбайлас жемқорлық құқық бұзушылықтарға не 
сыбайлас жемқорлықпен жымдасқан немесе сыбайлас жемқорлық 
үшін жағдай туғызатын әрекеттерге жол бермеуі тиіс.

ә) Мемлекеттік қызметшілер басқа мемлекеттік қызметшілер 
тарапынан болатын сыбайлас жемқорлық құқық бұзушылық 
фактілерінің жолын кесуі тиіс.

Ұлылардың ел басқару туралы ойлары
Ел билеу, ел басқару туралы Жүсіп Баласағұни мен Абай 

пікірлерінің тоғысуы жайлы.
Баласағұн.   «Бағынған елді баға біл»
   «Бектік берік – әділ заңның жөнімен,
   Бұра тартсаң – абыройың төгілер»
Абай. «Үш-ақ нәрсе адамның қасиеті: ыстық  қайрат, нұрлы 

ақыл, жылы жүрек». 
    «Пайданы көрсең бас ұрып,
      Мақтаңды іздеп қайғы алма»
      «Ақыл, қайрат, жүректі бірдей ұста,
      Сонда  толық боласың елден бөлек»
Абайдың толық адам идеясы мен 2 топ оқушыларының  «толық 

адам» немесе келешектің мемлекет, ел тізгінін ұстар адамның 
бейнесі туралы ойларын салыстыру.

Абай: өнерлі, еңбекқор, адал, әділ, жылы жүректі, ыстық 
қайратты, ғылым жолына түскен, адамзатты сүйіп, құрметтейтін 
жан.

Оқушылар өз ойларын жапсырма қағаздарға жазып білдіреді. 
Сол арқылы бүгінгі тақырыптың игерілуі бағдарланады. 

Бағалау.
Тапсырма: 2 өлеңнің құрылысына талдау жасау. Өлеңнің өзіне 

ұнаған шумақтарын жатқа айту.

А.ӘБІШЕВА,
Еңбекту  орта  мектебі.  

Ақтөбе  облысы,
Әйтеке  би  ауданы 

     БЕРДІБЕК СОҚПАҚБАЕВТЫҢ 
«МЕНІҢ АТЫМ  ҚОЖА» 

ПОВЕСІНДЕГІ 
 ҚОЖА БЕЙНЕСІ

Мақсаты: білімділік - Б.Соқпақбаевтың өмірі және 
шығармашылығымен таныстыру. Жазушының «Менің атым 
- Қожа»  повесіндегі өзіндік қолтаңбасы мен Қожа бейнесін 
берудегі шеберлігін анықтау; дамытушылық-оқушылардың   
дүниетанымын, өзіндік ойын, сөз саптау ерекшеліктерін дамыту; 
тәрбиелік-тазалыққа, адалдыққа, әділдікке, балалықтың  бал 
дәуренін түсіне білуге, адами тұлғалық ерекшелікті қастерлеуге 
тәрбиелеу. 

Түрі:  аралас сабақ.
Типі: жаңа сабақты бекіту.
Әдісі: баяндау, салыстыру, талқылау, ой қозғау, топтастыру 

стратегиясы.
Көрнекілігі: интербелсенді тақта (суретті топтама, арнайы 

дайынд. мәтіндер), жетондар.
Пәнаралық байланыс: тарих, тіл.
Оқыту технологиясы: сын тұрғысынан ойлау.
Сабақ барысы:
І. Ұйымдастыру бөлімі.
Психологиялық дайындық.
Армысың, көк аспан!
Армысың, алтын күн!
Армысың, Жер-Ана!
Армысың, жан досым!
Міне, менің қолым бос.
Жүрегіңе жылу қос!
ІІ. Үй тапсырмасы.
Б.Соқпақбаев өмірімен толық танысу.
 «Егер мен Қожа  болсам....» деген тақырыпқа  ойтолғау жазып 

келу.

Ассоциация құру.

                                    

                                         Бердібек Соқпақбаев 
ІІІ. Үй тапсырмасын бекіту:
Сәйкестендіру тесті. 
Композициялық құрылым арқылы талдау. 
Повестің басталуы:
Атымды айта бастасам, тілім таңдайыма жабысып қалғандай 

болады . . . 
Дамуы:
Ех, қайран әкем! Егер сен тірі болсаң, мүмкін, мен бұдан гөрі 

басқадай болар ма едім? 
Байланысуы:
Лагерьге жолдама. 
Шиеленісуі:
Майқановаға жолығуы. 
Шарықтау шегі: 
Орыс әдебиетінен Анфиса Михайловна А.Пушкиннің «Қысқы 

кеш» өлеңін жатқа сұрағанда . . . 
Шешімі:  
Өзіне берген уәдесі. 
ІІІ. Жаңа сабақ.
 - Жарайсыңдар, балалар! Шығарманы толық оқыды деп 

сенемін.  Балалар, бүгінгі шығармада сіздерді кімді, нені білеміз 
деген саул толғандыруы мүмкін. Олай болса, бүгінгі сабағымызда 
– «Менің атым–Қожа» шығармасындағы  Қожа бейнесі, Қожаның 
іс-әрекеттері, мінез-құлқы арқылы оның бойындағы қасиеттерді 
жинақтап, «Қожа қандай бала» деген сұрақ төңірегінде ой бөлісіп, 
бір шешімге келмекпіз. 

  (Дәптерімізді ашып, күннің жадын, сабақтың тақырыбын 
жазып қояйық.)

- Олай болса, кинодан үзіндіге кезек берейік. (Кинодан үзінді 
көрсету)

 -Жақсы, балалар, кинодан көрдік, повесттен оқыдық. 
Кино кейіпкерлеріне мінездеме беру. 
1963 жылы бұл шығарма желісімен түсірілген «Менің атым 

Қожа» Абдолла Қарсақбаевтың алғашқы көркем фильмі еді. Бұл 

туынды сол кезде 37 жаста болған режиссерді әлемге танытты. 
1967 жылы Францияның атақты Канн халықаралық фестивалінде 
режиссерлік шеберлігі үшін бас жүлдені жеңіп алды. Бұл қазақ 
киносының сол кездегі үлкен жетістігі болды.

Б.Соқпақбаев. «Менің атым Қожа».
Жанры: комедия, отбасылық.
Шыққан жылы: 1963.
Режиссері: Абдолла Қарсақбаев.
Әңгіме авторы: Бердібек Соқпақбаев.    
Сценарийі: Б.Соқпақбаев, Н.Зелеранский.
Сазгері: Нұрғиса Тілендиев. 
Кейіпкерлерді сомдағандар: Қожа - Н.Сегізбаев,    Сұлтан 

- М.Көкенов,  Жанар - Г.Қурабаева,  Жантас - Е.Құрмашев, 
Миллат (Қожаның шешесі)-Б.Римова, Рахманов - Қ.Қожабеков, 
Майқанова-Р. Мұхамедьярова, Қожаның әжесі - З.Құрманбаева. 

Фильм туралы: Барлық мектепке аты шулы "сотқар" Қожа, 
бар ынтасын салып, жақсы болуға тырысады. Әкесінен жетім 
қалған Қожаберген, үйлеріне келіп жүретін Қаратайдан шешесін 
қызғанады. Досы Сұлтан екеуі неше түрлі қызық оқиғаларды 
бастарынан кешіп, көрермендерді талай рет қуантады. Ауылда 
беделі жоғары болған Қадырдың баласы Қожа әкесінің абыройын 
"шелектеп" төктім деп уайымдайды. Дегенмен, Қожа - ашық 
мінезді, арам пиғылы жоқ, ақкөніл.

 «Қожа қандай бала?» (Оқушылардың жауабы тыңдалады.)
Қожаның іс-әрекетіне өз пікірімізді айтып өттік, ал Қожаның 

бет-бейнесі, түр-тұлғасы қандай екен? Кім айтып береді?(Қожаның 
портретін айтып өтеді)

-Жақсы, балалар! Сотқарлау, бірақ жаны таза кейіпкері туралы 
Бердібек Соқпақбаев былай деген екен:  “Алыстан арбалап 
материал тасымаймын, архивтің шаңын жұтпаймын. Жақыннан, 
басымнан кешкенді, өз айналамды дорбалап жинаймын. Бір сөзбен 
айтсам, өзін жазатын жазушымын. Мінез- құлық жағынан Қожа 
өзге емес, менің өзіме ұқсайды.”

-Ендеше, қалай ойлайсыздар, Қожаның  сотқар болуы мен 
әдепті жолға түсуіне нелер  себепкер болды? 

Қожаның сотқар болуына себепкер нәрселер: әжесінің 
еркелетуі, әкесін сағынуы, зеректігі, өзінің  менмендігі, анасының  
жұмыс бастылығы. 

Қожаның әдепті жолға түсуіне себептер: анасын аяуы, Сәйбек 
қарт, Оспанов ағайдың айтқан естеліктері, Майқанованың 
педкеңестен шығып бара жатып айтқан сөзі. 

Сергіту  сәті: «Үнсіз бейнеле» (Слайдтағы мәтінді оқушылар 
үнсіз бейнелейді)

1. “Төбемнен шатыр етіп жай түскендей болды. Не істерімді 
білмеген қалпымда орнымнан сүйретіліп түрегеле бердім. 
Маңдайымнан бұрқ етіп суық терім шығып кетті. Ох, шіркін-ай!” 

2. “Есікті аша бергенімде, тынысым мүлде бітіп, жүрегімнің 
соғуы тоқтап қалғандай болды. Сол кездегі келбетім көлденең 
көзге тірі аруақ тәрізді қыбырлаған бірдеңеге ұқсар деймін”.

3. Балалар дүр түрегелді, мен оны басқаша қабылдадым. Бір 
секундқа кідіріп, мұрнымды көкке шүйіріп, маңғаздана қалдым да, 
қолымды кеудеме қойып тәжім еттім.

- Шығармадағы Қожаның  жақсы-жаман болып қалыптасуына 
көптеген кейіпкерлердің әсері болды. Шығарма барысында 
кімнің жағымды, кімнің жағымсыз екенін ажыраттық. Сіздерге 
семантикалық  кесте үлестіріледі. Сол  кестеде  тігінен  
кейіпкереліміздің  сөздері, көлденеңінен кейіпкерлердің аттары 
берілген.

Семантикалық кесте.  «Кімнің сөзі?».
р/с  кейіпкерлер сөздері

1. Біз екеуміз таныс 
шығармыз деймін?

+

2. Мен сенің әкеңе 
қарыздар адаммын.

+

3. Қадыров, немене, 
ұйықтап қалғансың ба? 
Тоқта, галстугыңды 
түзе.

+

4. Ал, Қожатай, ақылың 
бар баласың. Бәрін 
түсінуің керек.

+

5. Келесі сабаққа 
қайсысың бақа ұстап 
әкелесіңдер?

+

6. Лагерьге жолдама. Біз 
баратын болдық. Ал 
сен көшедегі иттерді 
тәртіпке салуға ауылда 
қаласың. 

+

7. – Қадыров, сені 
біз мұнда не үшін 
шақырып отырмыз, 
білесің бе?

+

8. Сенің тентектігіңді 
менен басқа ешкім 
көтермейді. 

+

   Осы шығарманы жазуда жазушы түрлі көркем сөздерді қолдана 
білді. Сіздерге шығармада қандай сөздер кездесті?

- Тұрақты сөз тіркестері.
- Мақал.
- Табу сөздер.
- Дисфемизмдер.
  Ережелерін сұрау.
-Жақсы сіздерге мәтін беріледі, сол мәтіннен осы айтылған тіл 

пәніне қатысты сөздерді теріп жазамыз.
Мәтіннен тұрақты сөз тіркестерін тап:
Әуел баста мен бүған шамданып қалатын едім. Бірақ  жүре 

– бара құлағым үйреніп, дағдыланып кеттім. «Әке » деген сөзді 
айтқанда жүрегім қарс айырыла жаздайды – ау! Бір секундқа 
кідіріп, мұрнымды көкке шүйіріп, маңғаздана қарадым. Кешегі 
күні бойы балық аулаудан кейін тұяқ серппей ұйықтап қалыппын. 
Есіме мұғалім айтқанда ғана түсіп, бүйірімнің түп жағы қылп ете 
қалды.

Мәтіннен табу сөздерді тауып оқы.
Өмірде осы тәрізді әділетсіздіктер толып жатыр. Жуырда мен 

газеттен оқыдым, қытайлардың ат қоюы қызық болады екен. Бес-
алты жасқа толғанша, оның тәуелді аты болмайды. «Ортаншым», 
«кежем», «сүйіктім», «жұпарым» деген секілді шартты атаумен 
атап жүреді. Әжем кейде менің атымды атамай  «тәмпіш неме» деп 
жүреді.

Мәтіннен дисфемизм сөздерді тап.
Бірақ дүниеде не қилы ғажайып құбылыстар бола беретіні 

тәрізді, бертін келе Қожабергеннің құйрығы үзіліп түсіп қалыпты. 
Біз лагерьге баратын болдық. Сен көшедегі иттерді тәртіпке салуға 
ауылда қалатын болдың. Осындай әділетсіздікке қаның қалай ғана 
қайнамайды. Ох, сұмпайы Жантас!

Семантикалық кестені тексеру. «Кейіпкерлер келбеті».
- Балалар, кейіпкерлер әлемінде  Қожаға қарсы кейіпкеріміз 

бар. Ол кім? Ендеше Жантас пен Қожаны Венн жүйесі арқылы 

салыстырып көрейік. 
        Қожа   Ортақ қасиеттері         Жантас

Алғыр, пысық, 
ақылды, сотқар, 
тентек, мейірімді, 
әділетті, ақын, 
әзілқой, тапқыр, 
қателіктерін түсіне 
біледі.

Екеуі бір сыныпта оқиды.
Екеуі де Жанарды ұнатады.
Бір-бірімен бақталас.

Өтірікші, қу, зымиян, 
шыдамсыз, тиянақсыз, 
арамза, жағымпаз.

ІІІ. Қорытынды бөлім.
«Адам болу–парыз. Сол жолда жеңіп шығу - ерлік»
1. Бердібек Соқпақбаев кім? Қай өңірде дүниеге келді?
А) Алматы облысы, Нарынқол ауданы.
Б) Солтүстік Қазақстан облысы, Булаев ауданы.
С) Қостанай облысы,Таран ауданы.
2. Майқанова мен Қожаның арасындағы алғаш түсініспеушілік 

қандай оқиғадан кейін басталды? 
А) Күзде, кітап дүкенінде; 
Б) Жайлауда; 
С) Мектепте.
3. Қожа нешінші сынып оқулықтарын сатып алуға дүкенге 

барды?
А) 7-сынып;
Б) 6-сынып;  
С) 5-сынып. 
4. Дүкен  сөресін  жағалап кітап сатып алмақшы болған 

Қожаның басындағы кепканың түсін ата?
А) Қара; 
Б) Сұр; 
С) Көк.
5. Қожаның тұяқ серіппей ұйықтап қалған кезі?
А) Балық аулаудан кейін; 
Б) Сабақтан кейін.  
С) Мал баққаннан кейін
6. Орыс тілінен сабақ беретін мұғалімді ата?
А) Оспанов;  
Б) Сәбира Майқанова;  
С) Анфиса Михайловна.
7. Анфиса  Михайловна А.С.Пушкиннің қандай өлеңін жаттауға 

берді?

А) «Күз»;  
Б) «Қысқы кеш»;   
С) «Қыс»,
8. Қайтсем екен деп біраз ойланып тұрдым да, тәуекел деп, ішке 

кезексіз кірмекші болдым. Өзге болмаса да, әуелі оқулықтарын 
сай болсын. Мен былай деп мақалдаған болар едім: «Қожа қандай 
мақал айтты?»

А) «Оқусыз білім жоқ»;  
Б) «Еңбек етсең, еленерсің»; 
С) «Оқулығы сай бала - көңілі жай бала».
9. Қожа кімнің тәрбиесінде болды?
А) Анасы;  
Б) Әжесі; 
С) Ағасы.
10. «Менің атым Қожа» повесінің алғашқы аты? 
А) «Қожаберген»;                                         
С) «Менің де атым Қожа»;  
Б) «Өзім туралы повесть».                           
Тестті тексеру. 
Жауабы: 1-а, 2-а, 3- с, 4-б, 5- а,6-с, 7- б, 8-с, 9-б.
Жалпы алғанда, әдебиетте адам бейнесі- типтік бейне, реалистік 

бейне немесе шынайы бейне болып бөлінеді. Осының ішінде Қожа-
реалистік бейне. Ол күнде көріп жүрген, етене араласып жүрген 
өз танысымыз. Белгілі бір ортада шынайылықпен суреттелген. 
Қожа бейнесі- кәдімгі өмірде болған, бар және бола беретін, қоғам 
өзгеруіне қарай ылғи жаңарып отыратын тип.

Бүгінгі сабағымызды Абай атамыздың:
«Баланың жақсысы–қызық, жаманы–күйік» деген қанатты 

сөзімен қортындылайық. Жаман бала болудан лайым аулақ 
болып, жақсы бала атанып ата-аналарыңның көз қуанышына 
айналыңыздар.

Сонымен, балалар, «Менің атым Қожа» повесінің негізгі 
тақырыбы – соғыстан кейінгі кеңес оқушыларының өмірі. 

Рефлексия кезеңі. «Білім ағашы».
Оқушылар берілген стикерге сабақтан алған әсерлерін жазып, 

оқып, талға іледі.
Бағалау: Оқушылардың жетондарын санап, бағалау.
Үй тапсырмасы:  «Менің атым – Қожа» шығармасын толық оқу. 

Қожаға хат жазу.

Қазақ әдебиеті: озық тәжірибе, ортақ әдіс

А.НАУРЫЗОВА,
Жәңгір хан атындағы мектеп.

Батыс Қазақстан облысы,
Бөкей ордасы ауданы

          

АБАЙДЫҢ «ЕСКЕНДІР» 
ПОЭМАСЫН ТАЛДАУ 

Мақсаты: поэманың мазмұнын талдай отырып, негізгі 
тақырыбы мен идеясын таныту. Оқушыларды адамгершілікке 
тәрбиелеу, оқушылардың өзіндік көзқарастарын қалыптастыру. 

Көрнекілік: «Абай елі» фото-кітабынан  фото-суреттер, 
«Қалың елім, қазағым» кітабынан поэмалар мәтіні. Биология 
дәрісханасынан алынған «Адамның бас сүйегінің» бейнесі. 
Кестелер. 

Сабақтың өту әдісі: сын тұрғысынан ойлау. 
Сабақтың өту барысы: 
І. Ұйымдастыру бөлімі. 
а) Оқушыларды тексеру 
ә) Сынып бөлмесінің сабаққа даярлығы  
 Үй тапсырмасын сұрау (7 минут).  Абай өлеңдерінің тілі (Әр 

оқушыға семантикалық карта ұсынылады. Жұмыс аяқталған соң 
көршісімен алмастырып, тексеру жұмысын жасайды. Дұрыс жауап 
белсенді тақта арқылы ұсынылады.)

Абай өлеңдерінің тіліне арналған семантикалық карта 
Көркемдік тәсіл 
Үзінді

Эпитет Теңеу Мета- 
фора 

Кейіп - 
теу 

Ирония 

Өз үйінде өзендей,
Күркірейді айтса 
дау  

Сен – жаралы жолбарыс ең, 
Мен – киіктің лағы ем

+ 

Ызалы жүрек, долы қол Сұр 
бұлт, түсі суық, қаптайды 
аспан.

+ 

Қайғың – қыс, жүзің - жаз.
Жүрек теңіз, қызықтың бәрі – алтын 
тас
Сол қызықсыз өмірде жүрек қалмас. 

+ 

Күн жоқта кісімсінер жұлдыз бен 
ай...  

+ 

-Қайтесің, қолы тимепті,
Өлеңші, әнші, есіл ер
Ала жаздай ән салсаң,
Селкілде де, билей бер.  

+ 

Көркемдік тәсіл 
             Үзінді

Мето-
ни-
мия 

Шен-
дес-
тіру 

Риторика- 
лық сұрақ 
арнау

Аллите-
рация 

Психоло 
гиялық 
паралле 
лизм   

Қар-аппақ, бүркіт-қара, 
түлкі-қызыл,
Ұқсайды қаса сұлу 
шомылғанға.  

+

Балалық өтті білдің бе,
Жігіттікке келдің бе?
Жігіттік өтті, білдің бе?
Кәрілікке көндің бе? 

Үйі мәз боп қой сойды, 
Сүйіншіге шапқанға

Көк ала бұлт сөйгіліп,
Күн жауады кей шақта.
Өне бойың егіліп,
Жас ағады аулақта

Самородный сары алтын,
Саудасыз берсең алмайды,
Саудыраған жезіне,
Саудасыз сары қамқаны.

ІІ. Қызығушылығын ояту.
Адамның бас  сүйегі, топырақ, әдемі табиғат суреттері беріледі. 

Сол суреттерді  байланыстыра әңгіме, не ертегі құрастыру.               
( уақыт 5 минут) Сабақтың тақырыбы шығады. Абай «Ескендір» 

поэмасы.  Поэма сюжетімен танысады. (уақыты 7 минут)
ІІ. Мағынаны тани білу. 
Сынып оқушылары алты топқа бөлінеді.
І Баяндаушы топ (Поэманы өз көзқарастарын білдіре отырып 

мазмұндайды)
ІІ топ –Зерттеуші топ. (Поэманың өн бойындағы  кейіпкерлер 

туралы айтады, тарихпен байланыс жасалады,  оларға мінездеме 
береді, венн диаграмасын құрады. 

Ескендір ұқсастығы Аристотель

Дүниеқоңыз
Ашкөз
Жауыздық иесі
Соғысқұмар
Батыр қолбасшы 

Екеуі де бір заманның 
адамдары
Өмірде болған 
жандар 

Рухани бай адам
Адамгершілік иесі
Ізгіліктің нұрын себуші
Бейбітшілікті сүйеді
Ұлы ұстаз

ІІІ топ. Сұрақ құрастырушылар.
-Поэманың өзектілігі неде?
-Поэманың тақырыбы не?
-Идеясы қандай?
-Поэмада қандай кейіпкерлер бар?
- Абайдың ойынша халықты қандай адамдар басқару керек? 
- Осы поэмадан қандай қорытынды шығаруға болады? 
- Бүгінгі күннің  қандай өзекті мәселесімен байланыстыруға 

болады?
ІV топ. Сілтеме берушілер.  (Поэмадағы нақыл сөздерді теріп 

жазып мағынасын ашады. Поэма мазмұнына сәйкес келетін мақал-
мәтелдер жазады.)

Жеміт көз жер жүзіне тоймаса да,
Өлсе тояр, көзіне құм құйылғанда.
Қанша тірі жүрсе де, өлген күні,
Өзге көзбен бірдей-ақ болады екен.
“Бақпен озған патшадан, мимен озған қара артық”.
“Хан ақымақ болса, жұртың ылаң болар” 
Қанағат – қарын тойғызар.
Білімді өлмес – қағазда аты қалар
Білекті бірді жығар, білімді мыңды жығар
V топ – Бейнелеуші топ Поэма желісі бойынша сурет салу
VІ топ – Дәнекерлеуші топ.
«ХХІ ғасырдың Ескендір Зұлқарнайлары бар ма?»  бүгінгі 

өмірмен байланыстырып ойтолғаныстар жазу.
Сабақты бекіту. Сабақ соңын поэманың соңында айтылған 

Абайдың өз сөзімен аяқтау. Үйге тапсырма беру.
Ақылсыз өзін мақтап былжырайды, 
Бойыңа өлшеп сөйлесең, нең құрайды? 
Жақсы болсаң, жарықты кім көрмейді, 
Өз бағаңды өзіңнен кім сұрайды?!

                                              Қ.ӘЛМҰҚАНОВ,
                                                                     №3 ЖОББҚМ.

   Батыс Қазақстан облысы,
                                                                                Жаңақала ауданы

                                                               

АБАЙ ҚҰНАНБАЙҰЛЫ. 
«ҚАНСОНАРДА БҮРКІТШІ 

ШЫҒАДЫ АҢҒА» 

Мақсаты: А.Құнанбайұлының өмірі мен шығармашылығы  және 
«Қансонарда бүркітші шығады аңға» өлеңі туралы үйренеді.

Күтілетін 
нәтиже:

 А) А.Құнанбайұлы шығармашылығымен танысады және 
өлең мазмұнын біледі.
 В) Өлең құрылысына, бөліктеріне және өзара байланысы 
туралы талдайды. 
 С) Аңшы психологиясын өлең тармақтары арқылы 
анықтайды, шағын зерттеу жүргізеді. 

Керекті 
жабдықтар:

оқулық,  нұсқаулық, ресурс парақтары,  жұмыс дәптері, 
топтамалар, маркер.

Сабақ кезеңдері         Мұғалім әрекеті       Оқушы әрекеті

Кіріспе Оқушылармен амандасу. 
Психологиялық дайындық.
«Шынжыр» әдісі арқылы үй 
тапсырмасын тексеру.         3 минут.  
Оқушыларды 3 топқа бөлу.
І топ: «Аңшы».
ІІ топ: «Бүркіт».
ІІІ топ: «Бақылаушы».
Топтағы оқушыларға бағалау 
парақтары беріледі. 
Үй тапсырмасын «Кестені толтыру» 
әдісімен тексеремін. Сұрақтар:
«Тарланым» өлеңінің кейіпкері кім?
Исатай бейнесін берудегі ақын 
шеберлігін қалай дәлелдейсіз? 
(3-5 минут)
«Арыстан еді-ау Исатай», «Арыстан 
одан кім өткен?!» тақырыптарына 
жазылған эсселерін тексеру.              
(5-7 минут). 

Мұғаліммен 
амандасады. 
Топтарға бөлінеді.

 
Топ мүшелері 
сұрақтардың 
жауабын айтады.

Топ мүшелері ең 
үздік эссені таңдап, 
біреуін оқиды және 
пікірлерін білдіреді.

Тұсаукесер «Абай және шығармашылығы» 
интерактивті тақта арқылы ақын өмірі 
мен шығармашылығына арналған 
слайд көрсетіледі. Топтастыру әдісі.
«Қансонарда бүркітші шығады аңға» 
өлеңін мәнерлеп оқиды. Сөздікпен 
жұмыс жүргізіледі. (3-5 минут).

Топтастыру 
әдісін жүргізеді.  
Шығармадағы оқиғаны 
болжап айтады.
«Қансонар» сөзінің 
мағынасын ашады.

Негізгі 
бөлім

Абай өмірі туралы сұрақтар беріледі. 
Оқулықпен, ресурс парақтарымен 
жұмыс.
Өлеңді «Өкіл» әдісі арқылы 
түсіндіреді, талдайды.           15 минут. 
1- топ «1, 2, 3 шумақтары», 2-топ «4, 5, 
6 шумақтары» және 3-топ «7, 8, 9, 10 
шумақтары». 
1-шумақ: аңға шығудың шарты – 
қансонар, қасыңда жақсы жолдас пен 
жүйрік ат болуы керек және үстіңде 
ыңғайлы, ықшам киім болуы керек.
2-шумақ: бүркітші мен қағушы 
әрекеті – аңшылық кезінде бүркітші 
тау басында, қағушылар сай-салада із 
шалып жүреді.
3-шумақ: бүркіттің әрекеті – томағасы 
алынған бүркіттің төмендегі түлкіні 
көзі шалып, «төмен ұшсам түлкі 
өрлеп құтылып кетер» деп қайқаң етіп 
жоғары самғап көтерілуі.
4-шумақ:  түлкінің әрекеті – өзіне тап 
бергелі тұрған бүркітті көріп, қашып 
құтыла алмасын біліп, «ауызын ашып 
қоқақтап» шыбын жан үшін талас 
қылған түлкі.
5-шумақ: түлкі әрекетін қызықтаған 
аңшылар - шыбын жаны үшін шыр-
пыр болған, тісін қайрап, айбат шеккен 
түлкіні «бұл да осал жау емес» деп 
қызықтап тұрған аңшылар әрекеті.
6-шумақ: қан майдан – «жеке 
батырлар»: бүркіт пен түлкінің айқасы 
суреттеледі.

Сұрақтарға жауап береді, 
ізденеді.
 Өлеңді оқып, топта 
талдайды. Бір оқушы 
келесі топқа барып, бір-
біріне түсіндіреді.
Оқушылар өз топтарында 
талдап, пікірлерін ортаға 
салады.

7-шумақ: жанды сурет – табиғатты, түлкі мен бүркітті түгел 
қосып бір бейне етіп, яғни ақ етті сұлудың шомылу әрекетіне 
ұқсатуы.
8, 9-шумақтар: олжалы аңшылар әрекеті – түлкі алып, олжалы 
болып, қанжығасы майланып, өз істеріне сүйсінген аңшылар 
әрекеті.
10-шумақ: әр сөзін бір ойланып салмақтасаң – бір өлеңді үстірт 
қарамай, әрбір сөзге мән беріп оқысаң, көкейіңе, көз алдыңа 
жанды сурет келетіндігін айтады.

1-топқа «Суреттеңіз» (оқиға қай жерде, қай мезгілде болды?); 
2-топқа «Зерттеңіз» (Аңға шығудың жөн-жобасы қандай?); 
3-топқа «Байланыстыр» (Ақынның табиғатты суреттеудегі 
басқа ақындардан ерекшелігі қандай?)      
Өлең құрылысына салыстыра талдау кестесі.

Өлеңнің аты тармағы  бунақ 
саны

буын 
саны

ұйқасы Әдебиет 
теориясы

Дулат. 
«Аягөз, қайда 
барасың?!»

4+11+5+7 2 7 Қара 
өлең, 
шұбырт-
палы

Ассонанс, 
эпитет

Абай. 
«Қансонарда 
бүркітші 
шығады аңға»

4 3 11 Қара 
өлең, 
шалыс 
ұйқас 

Теңеу, 
эпитет, 
метафора

Қоры-
тынды

 «Аңшылық» сөзін топтастыру әдісі арқылы қорғайды.     
Қыран мен түлкінің кезігуін сипаттайтын қандай                
көркем суретті аңғардыңдар?
Шығарма немен аяқталды? 
Сен қалай аяқтар едің?            
5 минут беріледі. 

Оқушы-
лар 
тапсыр-
маны
 жеке 
орын-
дап, 
топта 
талдай- 
ды, 
зерт-
тейді, 
бір оқушы 
қорғауға 
шығады.

Үйге 
тапсырма

1. «Қансонарда бүркітші шығады аңға» өлеңін  
мәнерлеп оқу.
2. Өлең мазмұны бойынша 5 сұрақ әзірлеп әкелу.
3. «Жеті қазынаның бірі...» тақырыбына ой-толғау 
жазу.

Үй 
тапсыр-
масын 
күнде-
лікке 
жазады.
Рефлек-
сия.

                                    Г.ҚУАНҒАЛИЕВА,
№44 мектеп-гимназия.

Батыс Қазақстан облысы,
Орал қаласы

ҚАДЫР МЫРЗА ӘЛІ.
 "КӘРІ ҚЫРАН"

Мақсаты: ақын өмірі мен шығармашылығынан мәлімет алып, 
ақын өлеңінің идеясын, мақсатын ұғыну. 

Күтілетін нәтиже: поэзияға деген қызығушылықтары артып, 
сыни тұрғыдан ойлау қабілеттері дамиды. Сұлулық пен еркіндікті 
танып, адамгершілік пен намысшылдыққа, қайсарлыққа деген 
көзқарастары кеңейеді.

Әдісі: топтық жұмыс, іздену, мәнерлеп оқу.
Сабақтың көрнекілігі: ақын портреті, жинақтарынан көрме, 

сызба, кестелер.
Сабақтың барысы:  
I.Ұйымдастыру бөлімі.
II. Үй тапсырмасын тексеру.
Туған ауыл (қалаңның) табиғатын, адамдар тіршілігін 

байланыстырып эссе жазу.
III. Жаңа сабақ.
Қадыр Мырза Әлі өмірі мен шығармашылығынан презентация 

(оқушы таныстырады).
а) Білу. Түсіну.
Өлеңді мәнерлеп оқыту. 
1-топ. Қыран қандай құс? Баллада туралы мәлімет.
2-топ. Ақын кәрі қыранды қалай суреттейді?
3-топ. Кәрі қыран қандай халге душар болады, неге 

намыстанады?
4-топ. Өлеңдегі түйінді ой не? Қай жолдан көруге болады?
ә) Талдау. 
1-топ. Өлеңнің композициялық құрылысын жазу.
2-топ. Өлеңнің поэтикалық тіліне талдау жасау.
3-топ. Қыран туралы жазылған қандай шығармаларды 

білесіңдер? 

Бұған дейін оқыған шығармаларын еске түсіру, салыстыру.
4-топ. Символ ұғымын түсіндір. Өлеңмен байланыстыр.

(өмірден мысал келтіру)
б) Жинақтау.
1-топ Венн диаграммасы  Кәрі қыран       Жас қыран
2-топ. «Қыран»  топтастыру.
3-топ. Бес жолды өлең.
4-топ. Венн диаграммасы     Қазақ халқы    Қыран
Болмасаң да ұқсап бақ...
-Өзіңді мазалаған, толғандырған жайды өлеңмен жаз.
- Мен мәрттікті қалай түсінемін...(эссе)
-     РАФТ.   Ақынға хат.
Топ спикерлері бағалап, қорытындылайды.
Үйге: «Қадыр – Қыран –Қазақ» тақырыбына ойтолғау жазу.

 А.ЖАЗИЕВА,
 №17 орта мектеп
 Ақмола облысы,
Көкшетау қаласы

С.ДӨНЕНТАЕВТЫҢ «ЗАМАН 
КІМДІКІ?»  ӨЛЕҢІ

Мақсаты:
1.  Сәбит  Дөнентаевтың өмірі мен шығармашылығы  туралы 

мәлімет беру, «Заман кімдікі?» өлеңін мәнерлеп оқу, талдау, 
өлеңнің мазмұнын, тақырыбын, идеясын ашу.

2.   Оқушылардың  өз ой-пікірлерін айта білуге, шығармашылық  
ізденісін арттыруға дағдыландыру, пікірлерін қорғай білуге 
дағдыландыру.

3.  Ізденіп оқуға ынталандыру, бүгінгі заманға сай бәсекеге 
қабілетті жеке тұлға  қалыптастыру.

Сабақтың түрі: аралас сабақ.
Сабақтың көрнекілігі: интерактив тақта, слайдтар: «Сәбит- 

қазақ ақыны», «С.Дөнентаев туындылары», «С.Дөнентаевтың 
өмірдеректерінен фото-суреттер», тест, портет, кітаптар, 
дидактикалық материалдар.

Әдіс-тәсілдері: түсіндіру, салыстыру, талдау, топтау, сыни 
тұрғыдан ойлау стратегиясы. 

Пәнаралық байланыс: тарих.
Сабақтың  барысы:
І. Ұйымдастыру кезеңі: Оқушыларды түгелдеп, сабаққа 

дайындығын тексеру. Сандар арқылы топқа бөлу, оқушылардың 
зейінін сабаққа аудару.

Күтілетін нәтиже: Сәбит Дөнентаевтың өмір тарихына шолу 
жасай отырып, шығармашылығының қазақ әдебиетінде алатын 
орны мен маңызын түсінеді, «Заман кімдікі?» өлеңінің мәнін 
ашады.

«Заман кімдікі?» өлеңін оқи отырып, шығармашылықпен 
жұмыс істейді, ойлау шеберлігі, сөйлеу, жазу мәдениеті дамиды,  
заман талабына, өмірге  көзқарасы қалыптасады, 

- Балалар, бүгін  сендердің көңіл-күйлерің қандай?
ІІ. Үй тапсырмасын сұрау:
Сәбит Дөнентаевтың өмірі мен шығармашылығы туралы оқып 

келу берілген болатын.
1. Тест арқылы қорытындылау.
1. Сәбит Дөнентаев қай жерде дүниеге келген?
а) Торғай облысында;
б) Семей облысында;
в) Петропавлда.
2. Ақын қай ғасырда өмір сүрген?
а) ХІХ;
б) ХХ;
в) ІХ.
3. «Мен-қазақ» өлеңінің авторы кім? 
а) Сәбит Дөнентаев;
б) Мағжан Жұмабаев;



82 83

в) Сұлтанмахмұт Торайғыров.
4. Сәбит Дөнентаев қай жылдары өмір сүрген?
а) 1845-1904
б) 1873-1938
в) 1894- 1933.
5.Сәбит кімнің поэзиясын өзіне үлгі еткен?
а) Абай;
б) Сүйінбай;
в) Мағжан.
6. Сәбит кім болып жұмыс істеді?
а) редактор;
б) мұғалім;
в) болыс.
7. Сәбит Дөнентаев кімнің мысалдарын аударды?
а) Пушкиннің;
б) Горькийдің;
в) Крыловтың.
8. «Бозторғай» өлеңінің авторы кім?
а) Мағжан Жұмабаев;
б) Ахмет Байтұрсынов;
в) Сәбит Дөнентаев.
Тестті оқушыларға екі параққа орындатып,  біріншісін жинап 

аламын,  келесі парақтарындағы тақтадағы дұрыс жауаппен 
тексеріп, бағалау өлшемдері бойынша өзін-өзі бағалайды. 

8 дұрыс жауап –«5»;
7-6 дұрыс жауап – «4»;
5-тен төмен – «3».
Кілт:  1) б                        5) а
           2) а                        6) б
           3) в                        7) в
           4) в                        8) в
2. «Топтастыру» стратегиясы. 
 «Сәбит – сан қырлы талант иесі».

Ақын өміріне, ақындық қасиетке байланысты сөздерді теріп 
алып топтастыру. Ақынның ақындық, тұлғалық бейнесін жасау.

 3. Жаңа сабақ:
1. «Түсіну» стратегиясы.
Коллаж. Заман туралы фотосуреттер. Суретке қарап бүгінгі 

сабақтың тақырыбын анықтайды. (слайдтан сабақтың тақырыбы 
шығады)

Сабақтың мақсатын шығарады. (слайдтан сабақтың мақсаты 
шығады)

Тақырыпты меңгерту.
Сәбит Дөнентаевтың «Заман кімдікі?» өлеңі.
2. Өлеңді мәнерлеп оқу.
3. «Түртіп алу» стратегиясы бойынша түсініксіз сөздерді түртіп 

алу.
Сөздік жұмысы:
Азулы, тырнақты, тістінікі–қолы ұзын, билікте мықты, сөзі 

өтімді;
тыпырлап- еңбек еткендер;
жуас қой-қарапайым халық;
құл - жалшы;
даулы мал-қарапайым халықтан жинап алынған;
пыш-пышқа- өсекке;
хақ- рас;
саспанікі-өзіне сенімді жемқордікі;
жансыздық-әрекетсіздік;
өңешін құр салғандікі- істе жоқ, құр сөйлеу.
4. Өлеңнің мазмұнын түсіну. 
Үш топқа өлеңді бөліп беру, әр топ өз бөлімінің мазмұнын 

түсіндіреді.
5. Топтық жұмыс. «Талдау» стратегиясы. 
Теориядан тереңбіз.
Өлеңге сатылай кешенді талдау жасау.
І топ.



84 85

Өлеңнің тақырыбы мен идеясын ашады.
Тақырыбы: қазақ даласындағы билік,  саяси-әлеуметтік 

тақырып, әр түрлі топтағы адамдарды бейнелеген.
Идеясы:  ақын өз заманындағы әр топ өкілдерінің бейнесін 

ашып көрсете отырып, әлділерді сынап, әлсіздерге, қарапайым 
халық өкілдеріне қолдау көрсету.

ІІ топ.
Шумақ, тармақ, бунақ,буын, ұйқасын табады.
Шумақ: 6 шумақты.
Тармақ: 24 тармақты.
Бунақ: 3 бунақты.
Буын: 11буынды.
Ұйқасы:   а, а, б, а-қара өлең ұйқасы.
ІІІ топ. Сөз айшықтарын табу.
Бұл шығарма иронияға құрылған. Мысқылдау бар. Астарлы 

кемсіту, заманның сорақылығын көрсету, синекдоха арқылы 
берілген.

Ирония-сырттай жақсы баға берсе де, астарлап келекелеу.
Синекдоха-жинақтау, екінші ұғымға меңзеу, азулынікі, 

тырнақтынікі, тістінікі, істінікі.
Эпитеттер:  жуас қой, даулы мал, қара басым, жиған малым.
Эпитет- заттың, құбылыстың өзгеше белгілерін көрсету.
6. Сергіту сәті:  «Көңілді күн».
7. Өзекті сауалдар:
Сәбиттің заманы кімдікі болды? Бүгінгі заман кімдікі? Қалай 

ойлайсыңдар?
Ой-пікірлеріңді ортағаға салайық. 
І топ:
8. «Мағынаны тану» стратегиясы.
Біліміңді сарала.
Сәбит заманы мен бүгінгі заман бейнесін салыстыру.
Венн диаграммасы бойынша салыстыру.
ІІ топ:  «Кім жылдам?»  

Сәйкесін өлең ішінен тауып, анықтаңдар.
1) Заман                                           а)ебін тапқан шешендікі
2) абырой, кісілік                            ә) озғандікі
3) құр тілек                                      б) Құдай ұрғандікі 
4) бәйге                                            в) жалқау қара басқырдікі
5) қырсық шалу                              г) қасқырдікі
6) жуас қой                                      ғ)тырнақты мен тістінікі
7) даулы мал                                    д) ақшанікі
ІІІ топ:  «Заман» тақырыбына 5 жолды өлең шығару.
1. Зат есім        1.    Заман
2. Сын есім      2.   дамыған, жақсы.
3. Етістік          3.   сүреді, өтеді, дамыған.
4. Сөйлем құрау.
Бүгінгі заман жақсы дамыған.
Синонимдерін табу. Заман, дәуір, кезең.
9. Шығармашылық жұмыс
Білімді бекіту:
І топ.
Эссе жазу, тақырыбы: «Бүгінгі заман талабы».
ІІ топ.
Мақал-мәтелдерді құрастырып желімде, мағынасын аш.
«Заман сені билемесін, сен заманды биле»-
деп Абай айтқандай, жаңа заманауи дамудың көшінен қалып  

қалмайық.
Заманың қалай болса, бөркіңді солай ки.
Заманың түлкі болса, тазы боп қу.
ІІІ топ:  Поэзия сәті.
Өлең шығару.
10. Білімдерін бағалау:  Оқушылардың жауаптарына,  сабаққа 

белсене қатысып отырғандарына қарай білімдері бағаланады.
11. Үйге тапсырма: Сәбит Дөнентаевтың «Заман кімдікі?» 

өлеңін 5-сыныпта өткен Махамбет Өтемісұлының «Қызғыш құс» 
өлеңімен салыстыру, ұқсастықтарын табу және жазу.

12. Кері байланыс.

Р.АНУАРБЕКОВА,
«Дарынды балаларға арналған 
облыстық мамандандырылған 

мектеп-лицей-интернаты» КММ.
Шығыс Қазақстан облысы, 

Өскемен қаласы

БЕРДІБЕК СОҚПАҚБАЕВТЫҢ
«МЕНІҢ АТЫМ ҚОЖА»  

ПОВЕСІНДЕГІ КЕЙІПКЕРЛЕР 
ӘЛЕМІ

Сілтеме: Оқу бағдарламасы, ҚР Білім беру стандарты, күнтізбелік жоспар,
6-сыныптың қазақ әдебиеті оқулығы мен қазақ әдебиетін оқыту 
әдістемесі, ғаламтор материалдары.

Оқытудың
негізгі 
мақсаты: 

Хикаят бойынша оқушылардың алған білімдерін қорытындылап 
бекіту, кейіпкерлер бейнесін жан-жақты аша түсу. Кейіпкер іс-
әрекетіне баға беруге, ойын жүйелі баяндай білуге дағдыландыру, 
өмірге деген  өзіндік көзқарасының қалыптасуына ықпал ету

Оқытудың әдіс-
тәсілдері мен 
формалары.
Сыныптағы 
әріптестік

Ой қозғау, баяндау, талдау, проблемалық 
сұрақ, іздену, «Бестармақ», зерттеушілік 
әңгіме, шығармашылық жұмыс, 
жинақтау, бекіту, АКТ, СТО, «Дөңгелек 
үстел» стратегиясы. 

Дербес, жұптық, топтық 
жұмыстар.

Түпкі нәтиже Сабаққа деген қызығушылығы мен ынтасы артады, бір-бірімен 
әңгімелесу, пікірлесу арқылы топтық жұмыс жасауға дағдыланады, 
шығармашылық қабілеттері дамиды, тілдік қорлары толығады

Ресурстар мен 
техникалық 
құралдар

Интерактивті тақта, слайд, бағалау парақтары, түрлі түсті бояулар, 
конверттер, қоңырау, кино үзіндісі.

Сабақ кезеңдері, 
уақыты

Уақыты Мұғалімнің 
іс-әрекеті

Оқушының
 іс-әрекеті

Ұйымдастыру 
кезеңі 

Жағымды 
психологиялық 
ахуал 
қалыптастыратын 
ойсергекті 
орындату.
«Сәлемдесу» 

2 мин. Оқушылармен сәлемдесу, 
бүгінгі сабаққа сәттілік, 
белсенділік тілеу. 

Топ ішінде оқушылар бір-
бірімен 4 тілде (қазақ, 
орыс, ағылшын, қытай) 
тілдерінде амандасады. 

Топқа кейіпкерлер бойынша 
бөлу. Топ ережесімен 
таныстыру. 

Кейіпкерлерді таңдау 
бойынша 4 топқа 
бөлінеді. 
1-топ: «Жантас».
2-топ: «Жанар».
3-топ: «Сұлтан».
4-топ: «Хикаяттағы 
ұстаздар».
Топ басшыларын 
анықтайды. 
Қатысушылар топ 
ережесін іштей оқып 
шығады.

Қызығу-
шылықты 
ояту кезеңі.
«Блиц 
сұрақтар» 
Өткен 
материалды
 еске түсіру. 

5 мин. Өткен материалдарды еске түсіру. 
Шарты: Гиперсілтемемен көрсетілген әр 
ұяшықтағы сандарды таңдау арқылы топ 
мүшелері сұрақтарға жауап береді. 

Оқушылар 
оқып келген 
материал 
бойынша 
жауап беруі 
қажет. 

Топ басшысы 
бағалайды.

«Мағынаны 
тану» кезеңі

27 мин. Сабақтың тақырыбы мен мақсатын айтып өту. 

- Балалар, Бердібек Соқпақбаевтың «Менің 
атым Қожа» хикаятының мазмұнымен бірінші 
сағатымызда толықтай таныстыңыздар. Кинодан 
да көріп жүрсіздер. Бүгінгі сабақта білімдеріңіз 
бен ізденістеріңіз серік болады деп сенемін. Енді 
бүгін сол хикаяттағы кейіпкерлер әлеміне саяхат 
жасаймыз. Соған орай топтық тапсырмалар 
орындайсыздар. 
1-тапсырма. 
1-топ: «Жантас». 
Шарты, қойылатын талап: 
Жантас бейнесіне ассоциация құру.
2-топ: «Жанар».
Шарты, қойылатын талап:
«Бестармақ» тәсілі арқылы Жанар бейнесіне 
тоқталу.
Ол бес жолдан тұрады (11 ғана сөзден тұру 
керек). 
Құрамы: 
1. Бірінші тармақ 1 зат есімнен тұрады.
2. Екінші тармақ 2 сын есімнен тұруы керек (бұл 
сөздер бірінші жолдағы негізгі сөзді (зат есімді) 
анықтауы керек, соған сын-сипат береді.
3. Үшінші тармақта 3 қана етістіктің болуы шарт.
4. Төртінші тармақ негізгі сөзді бағалайтын кез 
келген сөз таптарынан тұратын 4 сөзден құралған 
1 сөйлем болу керек.
5. Бесінші тармақ қорытынды 1 ғана сөзден 
тұрады. 
Жанардың бейнесі ашылатындай болуы керек.
3-топ: «Сұлтан»
Шарты, қойылатын талап:
Белгілі әуенге сүйене отырып Сұлтан образын 
ашу.
4-топ: «Хикаяттағы ұстаздар».
Шарты, қойылатын талап: 
«Зерттеушілік әңгіме» жүргізу арқылы хикаяттағы 
ұстаздар образына тоқталу. Қазіргі кездегі 
мұғалімдермен байланыстыра айтуға болады.
Оқушылар топта бірге ойланады. Оқушылар 
зерттеушілік әңгімеге тартылғанда, өз ойларын 
дауыстап айтады; болжамдар ұсынып, 
талқылайды. Талқылау кезінде олар «мүмкін», 
«егер», «бәлкім» деген сияқты сөздерді қолданып, 
өз идеясын дәлелдеу үшін «сондықтан» деген 
сөзді пайдаланып, топ тарапынан қолдау қажет 
болғанда «Солай емес пе?» деген сұраққа 
сүйенеді.

Мұғалімнің 
мадақтауы

Сергіту сәті. 
«Біз Отанның 
ұланымыз» 
(«Менің 
атым Қожа» 
фильміндегі 
айтылатын ән)

1 мин. Тақтада ән мәтіні көрсетіледі. 
Минусовка қосылады.

Оқушылар әнді 
орындайды.

Қорытындылау.
Ой-толғаныс 
кезеңі.
СТО
«Кіші дөңгелек 
үстел» 
стратегиясы.

5 мин. -Балалар, тақтаға назар аударыңыздар.  
2-тапсырма:
Интербелсенді тақтадан 1967 жылы 
Франциядағы Канн фестивалiнiң 
арнайы жүлдесiне ие болған Абдолла 
Қарсақбаевтың «Менің атым Қожа» 
фильмінен үзінді көрсету (Қожа бейнесін 
ашатын тұстары бойынша). Басты 
кейіпкер Қожа бейнесін аша отырып, 
сабағымызды қорытындылайық. 
1-топ: «Тапқыр Қожа». 
2-топ: «Тентек Қожа».
3-топ: «Ақылды Қожа». 
4-топ: «Түбінде адам болатын Қожа». 
Әр топ өз Қожаларын қалай қорғайды 
екен? 

Оқушылар 
көргендерін топта 
талқылайды, 
ой түйеді, ой 
толғайды, өз 
пікірлерін айтып 
ой жинақтайды. 
Басты кейіпкер 
Қожа образын 
ашады.

Мұғалімнің 
қорытынды сөзі

1 мин. Бердібек Соқпақбаев «Менің атым Қожа» 
туралы «Шығарманы жазардағы ең басты 
мақсатым: жақсылыққа тәрбиелеу. Қожа – 
есер емес, есті тентек. Бір көрген адамға 
«жаман бала», «қиын бала» болып, кейін 
мүлде өзгеріп, жақсылардың қатарына 
қосылып кететін балалар аз емес қой...» 
деген екен. 
Өмірде сендер де адаспай өз жолдарыңды 
таба білулеріңе тілектеспін! 

Айтылғаннан ой 
түйеді.

Бағалау 2 мин. Мұғалім жиынтық баға қояды. Топ басшысы 
оқушыларды 
бағалау 
өлшемдері 
бойынша 
бағалайды.

Үй тапсырмасы 1 мин «Менің қиялымдағы Қожа..» тақырыбына 
эсссе жазып келу.

Күнделіктеріне 
жазады.

Рефлексия 
(кері байланыс)

1 мин. «Сұрақ конверті» әдісі.

Мұғалім конверт сыртына бір сұрақ 
жазады, мысалы: «Бүгінгі сабақта 
білгеніңнің ең маңыздысы неде?» немесе 
«Тақырыптың қай тұсы саған түсініксіз 
болып қалды?». Оқушылар конверті 
бір-біріне беріп, әрқайсысы жеке өз 
жауаптарын парақтарға жазып, конвертке 
салады. Мұғалім сабақтан соң жазуларды 
қарап шығып, қорытынды жасайды.

Рефлексия 
жасайды. 

Топ ішінде 
оқушылар бір-
бірімен 4 тілде 
(қазақ, орыс, 
ағылшын, қытай) 
тілдерінде 
қоштасады.

Қазақ тілі: озық тәжірибе, ортақ әдіс

К.ӘДІЛОВА,
№49 жалпы орта мектебі.

Шымкент қаласы

  ТҰЙЫҚ ЕТІСТІК
Мақсаты: етістіктің ерекше бір түрі тұйық етістіктің мағынасы 

мен тұлғасын түсіндіру, оқушылардың етістік жайлы білімдерін 
кеңейту. Типі: білімді меңгерту. Әдісі: баяндау, сұрақ-жауап.

Міндеттері: білімділігі-оқушыларға тұйық етістіктің 
түрленуінің ерекшеліктерін ұғындыру, білім-білік дағдыларын 
қалыптастыру; дамытушылығы-ауызша және жазбаша жаттығулар, 
үлестірмелі карточкалар, сабақта пайдаланатын мәтіндер 
арқылы тұйық етістікті тапқызу, жан-жақты талдау, оқушы ойын 
дамыту; тәрбиелілігі-сабақта пайдаланылған мәтіндер, мысалдар 
арқылы адамгершілік және эстетикалық тәрбие беру. Көрнекілігі:  
плакаттар, үлестірмелі карточкалар, қазақ тілін оқыту әдістемесі, 
көркем әдебиеттерден алынған мәтіндер, домбыра, оқулық, тақта, 
бор, суреттер, магнитті тақта. Пәнаралық байланыс:  әдебиет, саз, 
орыс тілі.

Сабақтың барысы: Ұйымдастыру.
Етістіктің ерекшеліктерін, түрлерін еске түсіру.
Сабақтың мақсатымен таныстыру.
Жаңа сабақ. Тұйық етістік. Тұйық етістік туралы түсінік беру.
Тұйық етістік – етістіктің ерекше түрі. Ол етістіктің өзге 

түрлері сияқты емес. Етістіктің шақ және рай категориялары 
жақпен, шақпен байланысты болғанын көрдіңдер. Ал тұйық 
етістік шақпен де, жақпен де байланысты болмайды. Тұйық етістік 
етістіктің атауы ретінде ғана қолданылады. Мәселен, бару, жүру, 
тұру етістіктері бару, жүру, тұру қимылдарының атын білдіріп тұр.

Жаңа сабақтың маңызды белгілерін ажырату.
Тақтадағы плакатқа қараңыздар, маңызды белгілері бар 

екен, байқап көрелік. (Плакаттағы жазылған етістіктің септелу, 
тәуелденулерін түсіндіру) Ал осыдан нені байқап отырсыңдар, 
тұйық етістік қалай жасалады екен және қалай түрленеді екен? ...

Көру диктанты. Мына сөйлемдердегі көп нүктенің орнына 

тұйық етістікті қойып жаз.
Тапсырманы уақытында ... керек. Мектепте және үйде тәртіпті ... 

керек. Үлкендерді ... керек. Ұйым жұмысына ... керек. Мәдениетті 
... керек. Сабаққа белсенді ... керек.

Сыныпты 3 топқа бөлу. «Кім тапқыр?» ойынын ұйымдастыру.
Ойын шартымен таныстыру.

1-топ. Мұқағали өлеңдерінен өлең шумақтарын оқу.
2-топ. Абай өлеңдерінен өлең шумақтарын оқу.
3-топ. Мақал-мәтел, жұмбақтар. Оқыту, тұйық етістікке қарай 

талдау.
 Домбыраның сүйемелдеуімен ән айтып,сол ән шумақтарынан 

тұйық етістікті тапқызу. Ән авторларына тоқталу. Мысалы, 
«Кешікпей келем деп ең». М.Шаханов. Әні: Шәмші Қалдаяқов).

 Тақтаға ілінген суреттермен жұмыс жүргізу, тұйық етістікке 
талдау, дәптерлеріне жаздыру.

 Жаңа сабақты байқау мақсатында үлестірмелі карточкалар 
және 210-жаттығумен жұмыс.

  1-карточка. Тұйық етістік ойлап тап. Оған морфологиялық 
кешенді талдау жаса.

  2-карточка. Мына сөйлемді сөйлем мүшесіне қарай талда.
  Сол сәтте жолаушылар үлкен жолмен зымырап сырғып келеді.
  3-карточка. Төмендегі сөйлемді сөйлем мүшесіне қарай талда.
  Күзде ағаштың жапырақтары сарғая бастайды.
 4-карточка. Сөйлемдердегі сөздерді түбір мен қосымшаға 

ажырат.
  Балалар ойнап жүр. Бізге сабақ болды.
  5-карточка.  Шегелеу деген сөзге фонетикалық кешенді талдау 

жаса.
  6-карточка. Көру сөзіне математикалық кешенді талдау жаса.
 Жаңа сабақты қорытындылау мақсатында мынадай сұрақтар 

беріледі.
1. Тұйық етістік дегеніміз не?
2. Ол қалай жасалады?
3. Бір мысал ойла, септе.
4. Бір тұйық етістікті тәуелде.
Оқушы білімін бағалау.
Үйге тапсырма. Тұйық етістікті оқу. Көркем әдебиеттерден 

тұйық етістігі бар сөйлемдер жазу.
                                                   

Г.ҚАРҚЫНБАЕВА, 
Жиделі орта мектеп.

Алматы облысы,
 Балқаш ауданы

 

   ЕЛІКТЕУІШ СӨЗДЕР 
Мақсат: Еліктеуіш сөздер мен бейнелеуіш сөздердің 

қолданылатын орындары мен мақсатын анықтайды. 
Күтілетін  нәтиже: Еліктеу сөздердің жасалу жолын біледі.
Сабақтың түрі: аралас сабақ.
Кезең Уақыт Мұғалімнің 

іс-әрекеті
Оқушылардың іс-әрекеті

1 Психоло-
гиялық
ахуал.

1 мин. Ертегі 
кейіпкерлері  
жазылған 
стикерлерді  
таратып, 
оқушыларды 
топқа бөледі.

Тақтада көрсетілген сергіту сәтін 
орындайды. Ертегі кейіпкерлерінің 
аты жазылған стикер түрлеріне қарай 
топқа бөлінеді. Топтың атын қояды.

2 Үй 
тапсыр-
масы.

4 мин. Ішкі және 
сыртқы 
шеңбер 
құрғызып, үй 
тапсырмасын 
қадағалайды

Орындарынан тұрып, ішкі шеңберде 
тұрған оқушыларға сыртқы шеңберде 
тұрған оқушылар үйге берілген 
тапсырманы оқып, талдағандары 
бойынша бір-бірлеріне ақпарат 
береді.

3 Білу. 5 мин. Топта «Еліктеуіш сөздер» тақырыбын 
талқылайды, жіктейді, сипаттайды, 
түсіндіреді,  мысалдар келтіреді,  тест 
сұрақтарын дайындайды.
Өз сөзімен баяндайды, қысқаша 
түсіндіреді. Топтар бір-бірінің 
жұмыстарын «Екі жұлдыз, бір тілек» 
әдісі арқылы бағалайды.

4 Түсіну 10 Жаңа тақырыпты 
оқытып,
«Тұжырымдамалық 
картаға» салғызады.

Түсінгендерін ортаға салып, 
«Тұжырымдамалық картаға 
салады».

5 Қолдану 5 Бақылайды, бағыт-
бағдар береді. 
Тақырыпты ашқан соң, 
топтарға «Екі жұлдыз, 
бір тілек» арқылы 
бағалау әдісін ұсынады.
Тапсырма береді. 
Бақылайды.

Мадақтайды 

Тақырыпты ашқан соң, топтар 
«Екі жұлдыз, бір тілек» 
арқылы бағалайды.
А деңгейіндегі оқушылар: 
Назерке, Тоғжан, 
Нұрай, Бекзат. Табиғат 
жаратылылысында болып 
жатқан құбылыстардағы 
еліктеуіш сөздерді 
«Тұжырымдамалық картаға» 
түсіреді. 
B деңгейіндегі оқушылар 
Димаш, Жаннұр, Нұрайым, 
Анель. Контекстерде 
берілген еліктеуіш сөздердің 
қолданылу мақсатын 
анықтайды. 
С деңгейіндегі оқушылар:
Жандос, Балауса, Мерейлім. 
Берілген сурет бойынша 
еліктеуіш сөздерді 
қатыстырып, сөйлемдер 
құрастырады. 

6 Талдау 5 Оқулықпен жұмыс 
істеуін бақылайды. 

Шығармашылық 
деңгейдегі жұмыс 
береді.

299-жаттығу. Еліктеуіш 
сөздерді тауып, қандай 
сөздермен тіркесіп тұрғанын 
айтады. 
301-жаттығу. Шығармашылық 
деңгей. Еліктеуіш сөздерді 
пайдалана отырып, табиғат 
құбылыстарын суреттеп 
шығарма жазады.  

7 Жинақтау 5 Интербелсенді 
тақтамен оқушылардың 
қалай жұмыс істеп 
жатқандығын 
бақылайды. 

Оқушылар топ болып өздері 
ойлап тапқан жұмбақтарын 
интербелсенді тақтаға жазып, 
келесі топ сол жұмбақтың 
шешуін тауып, еліктеуіш 
сөздердің астын сызады.

8 Бағалау Оқушылар «Басбармақ» арқылы 

өздерінің ұғу деңгейлерін көрсетеді.

Топ спикері топтағы оқушыларды 

алдын ала берілген бағалау парағы 

бойынша бағалайды.

9 Рефлексия 5 Еліктеуіш  

туралы 

5 жол өлең 

қолдану.

Еліктеуіш сөздерге 5 жол өлең 

құрастырады.

1-жол-бір зат есім.

2-жол- екі сөзбен сипаттау, екі сын 

есім.

3-жол-тақырыпқа қатысты үш қимыл 

атауына үш етістік жазу.

4-жол-тақырып мәнін ашатын бір 

синоним сөз болу керек.

5-жолда төрт сөзден тұратын бір 

сөйлем болу керек.

Үйге 

тапсырма 

беру.

Үй 

тапсырмасын 

береді. 

300-жаттығу.

Үйге тапсырма беру.

А. ЕСЖАНОВА,
Қарабау орта мектебі.

Атырау облысы,
Қызылқоға ауданы,

Қарабау ауылы

СӨЙЛЕМНІҢ ТҰРЛАУЛЫ 
МҮШЕЛЕРІ

Сабақ 
негізделген оқу 
мақсаты:
 
 

 Сөйлемнің тұрлаулы мүшелерінің бірі бастауыштың 
атқаратын қызметін білу, сұрақтарын тану және құрылысына 
қарай бөлінісі мен бастауыш болатын сөз таптарын анықтау, 
мысал келтіру, тапсырма барысында қолдану, соның негізінде 
саралай білу, негізгі идеяларды ойлап табу, өзгелерге түсіндіру 
және өткен тақырыптар бойынша терминдерді атап өту, жаңа 
тақырыппен байланыстыру, баға беру.

Сабақ 
мақсаттары:

Барлық оқушылар: 
Сөйлемнің тұрлаулы мүшелерінің бірі бастауыштың атқаратын 
қызметін біледі, сұрақтарын таниды және құрылысына қарай 
бөлінісі мен бастауыш болатын сөз таптарын анықтай алады, 
мысал келтіреді және өткен тақырыптар бойынша терминдерді 
біледі, оны атап өтеді.

Оқушылардың басым бөлігі:
Сөйлемнің тұрлаулы мүшелерінің бірі бастауыштың атқаратын 
қызметін біледі, сұрақтарын таниды және құрылысына қарай 
бөлінісі мен бастауыш болатын сөз таптарын анықтай алады 
және оны өткен материалмен байланыстырады, тапсырма 
барысында қолданып, енгізеді, тақырыпқа баға береді.

Кейбір оқушылар:
Сөйлемнің тұрлаулы мүшелерінің бірі бастауыштың атқаратын 
қызметін біледі, сұрақтарын таниды және құрылысына қарай 
бөлінісі мен бастауыш болатын сөз таптарын анықтай алады 
және ұсынылған тапсырмаларды саралай біледі, негізгі 
идеяларды ойлап табады, сонымен қатар өзгелерге түсіндіреді, 
сабаққа баға береді.

Тілдік 
мақсат 

Оқушылар:
Бастауыштың сөйлемдегі атқаратын қызметін біліп, сұрақ қою 
арқылы сөйлем ішінен таба алады.
Бастауыштың сөйлем ішінде қай сөз табынан болып тұрғанын 
анықтай алады.

Негізгі сөздер мен тіркестер: бастауыш, дара бастауыш, 
күрделі бастауыш, үйірлі бастауыш.

Сыныптағы диалог/жазылым үшін пайдалы тілдік 
бірліктер:

Талқылауға арналған тармақтар: өткен тақырып бойынша 
ашық және жабық сұрақтар, жаңа тақырыпты игерудегі 
диалог.

Жазылым бойынша ұсыныстар: өлең шығару, мәтін 
құрастыру, сөйлем құрастыру.

Алдыңғы оқу Сөйлем мүшелерінің құрамына қарай түрлері, атқаратын 
қызметіне қарай жіктелуі.
Күрделі сөз, тұрақты тіркес, сөз тіркесі.

Ресурстар С.Аманжолов, А.Аманжолов, Г.Қосымова. Қазақ тілі. 
Алматы, 2012
Электронды оқулық, слайдтар

Кезең Блум 
таксоно-
миясы 
(уақыты)

Мұғалімнің іс-әрекеті Оқушының 
іс-әрекеті 

Кіріспе Білу   
(5 минут) 

 Оқушылармен амандасу, сабаққа 
дайындық барысын қадағалау.
Шаттық шеңбері
Оқушыларға сәттілік тілеу.
Үйге берілген 35-жаттығуда 
мәтіндегі қарамен жазылған 
сөздерді тұлғасына қарай талдау 
(күрделі сөз бе, тұрақты тіркес 
пе, сөз тіркесі ме?). Осы бойынша 
қарамен ерекшеленген 8 сөзді 
көк, сары, қызыл түстегі қағаз 
қиындыларына тең бөлу және осы 
түстердегі кейбір қиындыға өткен 
сабақ бойынша ашық, жабық 
сұрақтар жазу. Сұрақтар:
1. Күрделі сөз, тұрақты тіркес, сөз 
тіркесі туралы не айтар едіңіз?
2. Сөйлем мүшелері құрамына 
қарай нешеге бөлінеді? Мысал 
келтіріңіз.
3. Синтаксис саласын тіл 
білімінің өзге қандай саласымен 
байланыстырар едіңіз? 
Байланысын дәлелдеңіз.
Ұсынылған көк, сары, қызыл 
түстер бойынша топқа бөлу.
Оқушылардың алдын ала өздері 
жасаған топ ережесін нақтылау.
Топ ережесі:
* Сабаққа белсенді қатысу
* Мұғалімді мұқият тыңдау
* Тапсырманы тиянақты орындау
* Бір-бірін сыйлау, тыңдау
* Бір-біріне көмек көрсете білу
* Уақытты тиімді пайдалану
Электронды оқулықтан бастауыш 
туралы мәлімет беру.

Мұғаліммен 
амандасады.

Шеңбер бойына 
тұрады.

Шеңбер бойында 
тұрып, әркім өзі 
қалаған түстің 
біреуін алады. 
Кейбір оқушылар 
қиындыларда 
жазылған 
тапсырмаларға, 
сұрақтарға жауап 
береді.

Топтарға бөлінеді.

Топ ережесін назарда 
ұстауға келіседі.

Мұқият тыңдайды.

Түсіну 
(5 минут)

«Тақырыптық диалог» әдісі 
Алдымен оқушыларды 1, 
2-ге санап, екі топқа бөлу. 
Алдыңғы топтық бөлініске 
қайта оралатындарын ескерту. 
«Бастауыш» тақырыбын 
меңгеруде оның құрылысына 
қарай бөлінісі мен бастауыш 
болатын сөз таптары бойынша 
мәлімет жазылған кесте 
ұсынылады.
І топқа: «Бастауыштың 
құрылысына қарай бөлінісі» 
кестесі.
ІІ топқа: «Бастауыш болатын сөз 
таптары» кестесі.

2 топқа бөлінеді. 
Тақырыпты топта 
талқылап, әр 
топтан екі оқушы 
диалог жүргізеді. 
Қалған оқушылар 
түсінгендерін 
«Бағдаршам» 
әдісімен бағалайды.

Негізгі 
бөлім

Қолдану 
(10 минут)

«Бес минуттық үнсіздік» әдісі.
Өлең шығару, мәтін мен сөйлем 
құрастыру.
Бағалау критерийлері:
1. Туынды оқу, білім туралы 
болуы керек.
2. Туындыға дара, күрделі, үйірлі 
бастауыш қатысуы керек.
3. Дара бастауыштың қай сөз 
табынан екенін нақты айту.
4. Туынды 4 сөйлемнен     
(4 тармақтан) тұруы керек немесе 
4 сөйлем құрастыру.

Әр оқушы берілген 
туындылардың 
біреуін таңдап, өз 
бетімен жұмыс 
жүргізеді. 
5 минуттан кейін 
туындының түрлері 
бойынша топтасып, 
жұмыстарын 
талқылайды. Әр топ 
үздік деп таныған 
бір туындыны 
ғана жариялайды. 
Жарияланған 
туындыларды 
ұсынылған 
критерийлер 
бойынша І топ ІІ 
топты, ІІ топ ІІІ 
топты, ІІІ топ І 
топты бағалайды.

Талдау 
(7 минут)

Алдыңғы көк, сары, қызыл 
түстерге топтастыру.
«Үшіншісі артық» әдісі 
І топқа: 
1) Жастық көкке,
Кәрілік жерге қаратады.
2) Мал баққанға бітеді.
3) Есек мінген ат сұрамайды,
Балық жеген ет сұрамайды.
ІІ топқа: 
1) Тірліктің күші бірлікте.
2) Бақыт кілті еңбекте.
3) Жігіт жолдасымен белгілі. 
1) Шебер қол шет қалмайды.
2) Қолы білген құм үстінен кеме 
жүргізер.
3) Уайымы көптер тез қартаяр.
36-жаттығу. Мына сөздерді 
бастауыш етіп, сөйлемдерді 
аяқтаңдар. (ауызша орындау)

Алдыңғы түстер 
бойынша бөлінген 
топқа оралады.
Берілген мақал-
мәтелдерден 
бастауыштарды 
тауып, сол 
бастауыш болған 
сөздер мен сөз 
тіркестерінің ішінен 
артық бөлігін 
табады. Таңдаған 
бөліктеріне 
дәлел келтіреді 
және тұлғасын  
анықтайды.

Кез келген оқушы өз 
ұйғарымдары бойынша 
сөйлемді ауызша 
аяқтайды.

Жинақтау
(8 минут)

І топ: «Синквеин» 
әдісі бойынша 
«Бастауыш» 
сөзіне бес жолды 
өлең (бестармақ) 
құрастыру.
ІІ топ: Венн 
диаграммасы 
бойынша күрделі 
бастауыш пен 
үйірлі бастауышты 
салыстыру.
ІІІ топ: «Бес түйінді 
ой» әдісі бойынша 
бастауыш болатын 
сөз таптары негізінде 
ойларын түйіндеу.
(Кейбір оқушыларға 
(сабаққа жеткілікті 
араласпай отырған) 
постер қорғау 
мүмкіндігін беру)

Әр топ тапсырманы 
флипчартта орындайды. 
Кейбір оқушылар 
(сабаққа жеткілікті 
араласпай отырған) 
постерді қорғайды.

Қорытынды Бағалау 
(8 минут)

Кері 
байланыс
(1 минут)

«Төрт сөйлем» әдісі
1. Пікір. 
2. Дәлел
3. Мысал
4. Қорытынды

Сабақтың табыс 
критерийлерін жасау.

«Білім ағашы» әдісі
Алма пішінді стикер 
ұсынып, өткізілген 
сабақ және ондағы 
іс-әрекеті туралы 
оқушылардың 
пікірлерін білу.

Әр топ тақырыпқа 
пікір, оған дәлел мен 
мысал, сондай-ақ 
қорытындылай отырып, 
баға береді.

Қабілетті оқушылар 
сабақтың табыс 
критерийлерін жасайды. 

Стикерге өткізілген 
сабақ пен ондағы 
өздерінің іс-әрекеттері 
бойынша пікірлерін 
жазып, ағашқа бекітеді. 

Үйге 
тапсырма

1 минут 37-жаттығу. Берілген тапсырманы 
жазып алады.

Қосымша ақпарат

Саралау. 
- Сіз қосымша көмек көрсетуді қалай 
жоспарлайсыз?
- Сіз қабілеті жоғары оқушыларға 
тапсырманы күрделендіруді қалай 
жоспарлайсыз? 

Бағалау. 
Оқушылардың 
үйренгенін тексеруді 
қалай жоспарлайсыз?

Пәнаралық 
байланыс.
Қауіпсіздік және 
қорғау ережелері.
АКТ-мен байланыс
Құндылықтардағы 
байланыс.

Сабақта өз пікірін жеткізе алмай 
отырған немесе тақырыпты жеткілікті 
түсінбей отырған оқушыны қабілетті 
оқушымен жұптастырып, топтық 
тапсырмаларды қорғау мүмкіндігін 
беремін.
Қабілеті жоғары оқушыларға өткізіліп 
отырған сабақтың табыс өлшемдерін 
жасауды тапсырамын.

«Бағдаршам» әдісі, 
бағалау критерийлері, 
сабақтың табыс 
критерийлері, «Білім 
ағашы» әдісі (жазбаша 
кері байланыс)

Әдебиет
Топ ережесі
Электронды 
оқулық, 
слайдтар.

Г.ЖҰМАҒАЗИНА,
Дөң орта мектебі.

Ақтөбе облысы,
Хромтау ауданы,

ФОНЕТИКАДАН ӨТКЕНДІ 
ҚАЙТАЛАУ

Модульдер СТО
Диалогтық оқыту. Дарынды және талантты балаларды оқыту. Оқыту 
үшін бағалау және оқуды бағалау. Көшбасшы.

Сабақтың мақсаты Фонетикадан өткен тілдік теориялық материалды қайталау, ауызша, 
жазбаша талдау жұмысын жүргізе отырып білімдерін бекіту. 
фонетикалық талдау дағдыларын тұрақтандыру, ойлау, сөйлеу, тілін 
жетілдіру.

Күтілетін нәтиже Фонетика саласын меңгереді,дыбыстарды ажырата алады,практика 
кезінде теориялық білімдерін қолдана алады.

Ресурстар Плакат, маркер, түрлі түсіт стикерлер, оқулық, 

Түйінді идея Қайталау-оқу анасы.

Уақыт Мұғалім әрекеті Оқушы әрекеті Ресурстар

3 мин Психологиялық ахуал
Сабаққа қатысымын 
тексеру
Топқа бөлу. 

Оқушылар кім 
жоқ екендігін 
хабарлайды.
Топқа бөлініп 
отырады 

Топқа бөлу 
түрлі түсті 
фигуралар

5 мин 
І
Қызығушылықты
ояту

 Миға шабуыл
1. Тілдің дыбыстық жағын 
зерттейтін сала.
2. Тіл дыбыстары қалай 
жасалады? 
3. Сөйлеу мүшелеріне не 
жатады?
4. Үннен ғана тұратын 
дыбыстар? (дауысты)
5. «Әліпби» қай тілден 
енген? (араб)
6. Қай жылдан орыс 
әліпбиіне көшті? (1940)
7. Дауысты дыбыстар саны?
8. Тілдің қатысына қарай 
дауысты дыбыстың түрі
9. Тіл алды қандай дыбыс?

 

10. Дауыссыз д/с д/не?
11. Д/з дыбыстың түрлері?
12. Қатаң д/з дыбыс нешеу? (12)
13. Буынның неше түрі бар?
14. Дауыстыдан басталып д/зға аяқталса 
қандай буын болады?
15. Тасымал не үшін керек?
16. Тасымал мен буын айырмашылығы 
бар ма?
17. Үндестік заңы туралы не білдік?
18. Буын үндестігі қандай дыбысқа 
байланысты? (Д/Ы)
19. Буын үндестігіне бағынбайтын 
қосымшаларды ата
20. Дыбыс үндестігі нешеге бөлінеді?
Формативті бағалау.

5 мин
ІІ
Мағынаны 
ашу 

Ой қозғау. Сабағымыздың мақсаты
Фонетика тарауы бойынша өткенді 
жинақтау.
Қазір әр топқа тапсырма беріледі,сендер 
өткен материалды жинақтап постерге 
саласыңдар?
Формативті бағалау.

Сұрақтарға жауап 
береді
Топтан бір оқушы 
тақырып алады
І топ   ІІ топ   ІІІ топ    
ІV топ

15мин Кім көп есте сақтады?

Шығармашылық,
интеллектуалдық
қабілеттерін тексеру.
Формативті бағалау.

А3
маркер

Сергіту сәті Әріптерді анықтау. 1, 22, 33, 20, 15 

13 мин. Тапсырмалар орындау.
Көптік жалғауларды атаңдар.
328-жаттығу
324-тек тұйық буыннан құралған сөздер 
жазу.

 Көптік жалғауын 
жалғап жаз. 

дәптер 
оқулық

3мин Не қиын болды? Не оңай болды? Рефлексия. Білім 
ағашын стикермен 
толтыру. 

стикер

2 мин. Қорытынды. .Ү/ Т 352-жаттығу.
Бағалау. 

Білім ағашын 
стикермен толтыру

Тренинг

А.ЗЕЙНЕКӘРІМҚЫЗЫ,
«Оспанқұл Меңаяқұлы атындағы жалпы 

білім беретін орта мектеп» КММ.
Шығыс Қазақстан облысы,

 Аягөз ауданы, 
Баршатас ауылы

КОУЧИНГ - ҰСТАЗДАРДЫҢ 
КӘСІБИ ӘЛЕУЕТІН 

АРТТЫРУШЫ ҮДЕРІС 
Коучинг мұғалімдердің  кәсіби әлеуетін арттыру мақсатында 

оларды шығармашылықпен еңбек етуге жетелейді. Коучингтің  
(ағылш. соaching) сөзбе-сөз аудармасы - тәлім ету, дайындау, 
жаттықтыру.  Бұл – әріптестердің құпия, белсенді және жасампаз  
өзара әрекеттестік үдерісі.  Коучинг  дамудың белгілі бір 
бағыттарын қарауға, нақты мәселелерді шешуге бағытталған. 
Оның барысында қолданыстағы оқыту тәжірибелерін бірлесіп 
ойластыру, идеялармен алмасу арқылы басқа мұғалімдер өздерінің 
кәсіби білімін, игерген дағдылары мен тәжірибесін жетілдіреді.  
Төменде «Оқушы ойын неліктен жинақтай алмайды?» деген 
тақырыпта коучинг сабағымның жоспарын ұсынып отырмын. 

Тақырыбы Оқушы ойын неліктен жинақтай алмайды?

Мақсаты Проблеманы өздері топпен ақылдаса отырып,  шешуге 
дағдыланады. Зерттеушілік әңгіменің тиімділігін түсінеді. 
Диалогтік оқыту модулі туралы мәлімет алады.

Табыс 
критериі 

Оқушылар ойын неліктен  жинақтай алмайтындығының себебі мен 
шешу жолдарын анықтай отырып, диалогтік оқыту модулі туралы 
түсінік қалыптастырады. Зерттеушілік әңгіменің тиімділігін 
түсінеді.

Негізгі 
идея

Жоғары деңгейдегі ойлау қабілеттері өрістеп, зияткерлік қырлары 
дамиды.

Ресурстар А-3, А-4 парақтары, стикер, слайд, маркер, нұсқаулық, ғаламтор 
материалдары.

Сілтеме Мұғалімге арналған нұсқаулық. Бейнеролик. Презентация.

Кезеңдері   Уақыты   Коучтің 
іс-әрекеті

Мұғалім-
дердің 
іс-әрекеті

 Табыс
өлшемі

Бағалау 

Ұйымдастыру
«Әсем әдемі» 
сергіту сәті.
Тренингтің 
мақсаты: 
психологиялық 
жағымды ахуал 
қалыптастыру. 
Топқа бөлу 
(пікір, келісім)
Топтың 
ережесін еске 
түсіру.

5 мин. Әрбір 
қатысушы 
өз есімін 
сипаттайтын 
зат есімді 
айтуы тиіс. 
Бірін-бірі 
қайталамайды.

Топқа 
бөлінеді.

Психоло-
гиялық 
жағымды 
ахуал 
қалып-
тасады.

Формативті. 
«Өте 
жақсы» 
сөзі
арқылы 
мұғалім-
дерді 
ынталан-
дыру.

Мақсат: 
мұғалім-
дердің 
өзіне
деген 
сенімді-
лігін 
арттыру,
көңіл-
күйлерін 
көтеру.

Ой шақыру. 
Бейнеролик 
көрсету. 
(Штирлиц)
Мақсат: 
сабақтың 
тақырыбын 
айқындау.

7 мин. Бұл 
бейнероликті 
көре отырып, 
қандай ой 
түйдік?
Бұл 
бейнероликтен 
біз нені көріп 
отырмыз?
Қалай сөйлесіп 
отыр? 
Бүгінгі біздің 
коучингіміз 
не жайында 
болмақ?
Біздің бүгінгі 
коучингіміздің 
тақырыбы...

Сұрақ-
тарға
жауап 
береді. 

Сыни 
ойлау
арқылы 
коучинг-
тің  
тақырыбын 
айқын-
дайды. 

Формативті. 
«Тамаша» 
сөзі 
арқылы 
мұғалім-
дерді
 ынталан-
дыру.

Мақсат: 
мұғалім-
дердің өзіне
деген 
сенімділігін 
арттыру, 
көңіл-
күйлерін 
көтеру.

1-тапсырма 
ситуациялық 
көрініс.
Мақсат: оқушы 
ойын неліктен 
жинақтай 
алмайды және 
қалай жинақтау 
керектігін 
ситуациялық 
көрініс арқылы 
әр топ  өздері 
көрсетеді.

«Келісім» 
тобына:
Неліктен оқушы 
ойын жинақтай 
алмайды? 
«Идея» 
топтарына:
Оқушы  
ойын қалай 
жинақтайды? 

10 мин. Әр топқа 
тапсырманы 
ситуация 
көрсету 
арқылы 
орындау 
керектігін 
түсіндіреді.

Ситуа-
циялық 
көрініс 
арқылы 
мәселе-
нің 
шешімін 
табады.

Ситуа-
циялық 
көрініс 
арқылы
пробле-
маның 
шешімін
табады.

Формативті. 
Өзін-өзі 
бағалау
Мақсат: 
мұғалімнің 
өзін-өзі
бағалай 
отырып, ары 
қарай 
өсуіне, 
дамуына 
мүмкіндік 
беру.

Әр топтан 1-1-ден 
бақылаушы сайлап 
қоямын. Тапсырма 
аяқталған соң, бақылаушы 
өз тобын бағалайды. 
Мақсат: өзара бағалай 
отырып мұғалімдер бірін-
бірі ынталандырады.
Мысалы:

Құнды 
пікір 
айтқан

Белсенділік 
көрсеткен

Айнұр Әлібек

Оқытудың 7 
модулінің бірі 
«Диалогтік 
оқыту» модулі 
туралы
тұсаукесер 
көрсету. 
Әңгіменің үш 
түрі, сұрақ қою 
туралы түсінік 
қалыптастыру.

Мақсат: 
«Диалогтік 
оқыту» модулі,  
әңгіменің үш түрі 
(зерттеушілік 
әңгіме, сұрақ қою 
туралы түсінік 
қалыптастыру.
(МАН-ның 
идеясын беру)

5м Тұсау-
кесер 
көрсету 
арқылы 
түсінді-
ремін.

Мұқият 
тыңдап, 
сұрақ 
қояды. 

Диалог-
тік 
оқыту 
модулі  
туралы 
түсінік 
қалып-
тасады. 

2-тапсырма: 
екі топқа
ортақ «Он бес 
жас құйын 
қуған желменен 
тең» атты 
бейнероликті 
көрсетемін де, 
сұрақ қоямын:
 «15 лақ, 
25 серке, 
35 орақ, 
45 қылыш, 
55 егеу, 
65 орақ,  
75 шідер 
жоғалттым» 
деген  қырғыз 
қарттың 
сұрағына 
сіздер не деп 
жауап қайтарар 
едіңіздер?

15 Тапсыр-
маны 
түсін-
діреді. 
Әр топ
 өзінің 
ортақ 
шешімін 
шығарғанда, 
коуч 
жетекші 
сұрақтар 
қою арқылы 
зерттеушілік 
әңгіменің 
тиімділігін 
көрсетеді. 
Мысалы:
1-топқа: 
(жауап 
бергеннен 
соң жетекші  
сұрақтар 
қоямын)

Әркім 
топта 
өзі 
ойла-
нады, 
жұп-
тасып 
ойла-
нады, 
одан 
кейін 
топта 
талқы-
лап, 
ортақ 
келі-
сімге 
келеді. 

Зерттеу-
шілік 
әңгіме-
нің 
тиімді-
лігін 
түсінеді.

Формативті. Өзін-өзі 
бағалау.
Мақсат: мұғалімнің өзін-
өзі бағалай отырып, ары 
қарай өсуіне, дамуына 
мүмкіндік беру.

Мақсат: 
«Диалогтік 
оқыту» 
модуліндегі 
«Ойлан-
жұптас-
бөліс» 
стратегиясы  
арқылы 
зерттеушілік 
әңгіменің 
тиімділігін 
көрсету.

Кері 
байланыс. 
«Интервью» 
әдісі
Мақсат: 
«Интервью» 
әдісі арқылы 
коучингтен 
алған әсері 
туралы өз 
ойларын 
білдіреді.

1. Неліктен 
зерттеушілік 
әңгіме тиімді деп 
ойлайсыз?
 2. Тиімділігі неде?

2-топқа: (жауап 
бергеннен 
соң төмендегі 
сұрақтарды 
қоямын)

1. Зерттеушілік 
әңгімені сабақтың 
қай бөлімінде 
қолданар едіңіз?
2. Зерттеушілік 
әңгімені 
сабақта  қандай 
мақсаттар үшін 
пайдаланасыз?
 3. Зерттеушілік 
әңгіменің 
тиімділігін көрсету 
мақсатында 
қандай әрекет 
ойлап табар 
едіңіз?

Мұғалімдерге 
рөлдік ойындарды 
бөліп береді: 
сұхбат алушы 
тележурналист, 
оператор, сұхбатқа 
қатысушы- 
мұғалімдер.
Мысалға 
мынадай сұрақтар 
қойылады: 
- Бүгінгі сабақ 
несімен ұнады?
- Бүгінгі сабақтан 
не ой түйдіңіздер?
- Бүгінгі сабақта 
сіз үшін не қиын 
болды?
- Сіз үшін неге 
қиын болды?
Бұл 
қиындықтарды 
ненің көмегімен 
еңсердіңіз немесе 
еңсере аласыз?
- Сіз үшін 
бүгінгі сабақтың 
тиімділігі неде?
- Бүгінгі сабақтың 
соңында қандай 
сезімде отырсыз?
- Бүгінгі 
сабаққа айтар 
ұсынысыңыз!

Ауызша 
жауап 
береді.

Коучинг 
туралы 
ой 
түйеді.

Жұмыс 
түрі

Білім алуд.

мықты әлсіз

Талдаудың 
алдында

Талдау 
барысында

Талдаудан 
кейін

Формативті бағалау. 
Өзара бағалау. 
«Басбармақ» әдісі. 
Мақсат: одан әрі 
алға ұмтылуға деген 
жауапкершіліктері артады.

Коучинг  нәтижесінде: 

- әріптестерім бірлескен топтық жұмыс дағдысын меңгерді;

- мәселелерді шешу жолдарын үйренді; 

- жоғары дәрежелі сұрақ арқылы зерттеушілік әңгіменің 

тиімділігін талдау орын алды; 

- мұғалімдер ситуациялық тапсырманы жақсы орындап шықты;

- тапсырмадан соң  жетекші сұрақтар арқылы зерттеушілік 

әңгіменің тиімділігін сұрағанда теорияны тәжірибемен  

ұштастырып, қарапайым мысалдармен дәлелдеді.

- өздерінің кәсіби әлеуетін арттырды.

Болашаққа қадам:

- мұғалімдерге берілетін тапсырмаларды күрделендіру;

- мұғалімдердің  логикалық жағынан  сыни ойлануына жоғары 

дәрежелі сұрақтарды көбірек қолдану;

- егер де топ мүшесі қате жауап беріп тұрса,  басқаға бағыттау 

сұрағын қолдану; себебі сол арқылы қалайда әріптестерім дұрыс 

жауап бергенше жетекші сұрақтар қойып, сұрақтың дұрыс жауабын 

айтқанша шыдамдылық танытып күту;  

- коучингке  қатысқан мұғалімдердің  сабағына қатысу арқылы  

стратегияларды сабақтарында қаншалықты дұрыс қолданып 

жатқанын бақылау. 

Жамбыл Жабаев-170 

Ж.АБДУАЛИЕВА, 
ТарМПИ.

ҚАЗАҚ ТІЛДІ МЕКТЕПТЕРДЕ 
ЖАМБЫЛ ЖАБАЕВТЫҢ 

ШЫҒАРМАЛАРЫНЫҢ ЖАҢАША 
ТҰРҒЫДА ОҚЫТЫЛУ ЖАЙЫ

Қазіргі кезде білім берудің  басты талабы-оқытудың жаңа 
технологияларын оқыту үдерісіне енгізу болып отыр.  Білім 
беру технологиялары – бұл оқытудың жоспарланған нәтижесіне 
жету, оқу үрдісін жүзеге асырудың мазмұнды техникасы, өнер, 
шеберлік, біліктілік, ғылымда оқытудың тиімді жолдарын 
зерттеуші және оқытуда пайдаланатын әдістердің жүйесі. Оқыту 
технологиясы әрекет ету, соның нәтижесінде алынған білім, 
дағды, іскерлікті бекіту,  оқушылардың  ойлау, әрекет ету қабілетін 
жетілдіру, өз әрекетін жоспарлау, өз бетімен білім алу жолдарын 
таңдай білу, оқыту технологиялары түрлерін, олардың құрылымын 
игерту және оны өз тәжірибесінде пайдалана білу іскерлігін 
қалыптастыру міндеттерін көздейді. Оқыту технологиясы – 
өзінің мәні жағынан тұтас дидактикалық жүйе. Ол оқу үдерісін 
ұйымдастыруды, оқытудың мақсаты мен мазмұнын, басқару 
жүйесін, материалдық, психологиялық жағдайын, оқытудың 
тиімділігі мен нәтижесін бағалау межелерін өзгертуді талап 
етеді. Оқыту технологиясының құрылымын: оқытудың мақсаты, 
оқытудың мазмұны, оқытудың әдістері мен тәсілдері, оқытудың 
нәтижесі айқындайды. Педагог-ғалым Ахмет Байтұрсынұлы: 
«Мектепке бірінші керегі – мұғалім, екінші – оқыту ісіне керек 
құралдар, үшінші – бағдарлама және оқулықтар керек», – деп, 

тауып айтқан. Өйткені оқыту ісінің сапасы осы – үш қажеттілікке 
байланысты. Әсіресе мұғалім бағдарламаны, оқыту құралдарын, 
оқулықтарды, әдіс-тәсілдерді пайдаланып, оқушыларды  біліммен 
қаруландырады. Ғылымы мен білімі дамыған ХХІ ғасырда білім 
берудің нақты жолы – сабақтың сапасын арттырып, тәрбиелік 
жақтарын жетілдіру болса, қазіргі таңда қойылатын талаптар: 
оқытуда жаңа ақпараттық технологияны тиімді пайдалану, білім 
мазмұнын жаңарту, белсенді әдістерді қолдану болып табылады. 
Қоғамымыздың қазіргі даму кезінде білім беру жүйесінің оқыту 
үрдісінде оқытудың әр түрлі технологиялары жасалып, білім беру 
мекемелерінің тәжірибесіне енуде. Жаңа технологияны меңгеру 
оқытушының интеллектуалдық, кәсіптік, адамгершілік, рухани, 
азаматтық және де басқа көптеген адами келбетінің қалыптасуына 
игі әсерін тигізеді. Өзін-өзі дамытып, оқу-тәрбие үрдісін тиімді 
ұйымдастыруына көмектеседі. Жаңа технологиялар теориялық 
тұрғыдан дәлелденіп, тәжірибеде жақсы нәтиже беруде. Соның 
нәтижесі ретінде, мен өз тәжірибемдегі  Жамбыл шығармаларын 
оқыту тәсілдерін талдамақшымын. Ең алдымен әдебиет туралы 
қысқаша тоқталып өтсек.

Сабақ – әдебиетті оқытудың негізгі формасы болып табылады. 
Десек те, әдебиет сабағын қазақ тілі немесе математика, алгебра, 
физика пәні сабақтарынан өзге етіп құру керек. Әдебиет сабағы, 
негізінен, көркем шығарманы оқу мен талдауға арналады. Көркем 
мәтінді талдау оны оқусыз жүзеге аспайды. Оқу мен талдау 
бірліктегі мәселе. Бұл – оңай үдеріс емес. Ол – оқушының өзінің 
жан қалауымен, жүрек сезімімен, рухани әрекетімен жүзеге асатын 
дүние. Қандай жақсы көркем шығарма болмасын оқушы қабылдау 
үшін әрекет жасамаса, автордың жан күйзелісін, шалқар шабытын 
бойынан өткізіп, көркем суретті көз алдына елестетіп, келтіре 
алмаса, бәрі  - бос сөз. Оқушыдағы осы сезімді ояту – мұғалімнің 
қолында, яғни, оқушыға әдеби білім беру, әдеби, эстетикалық, 

адамгершілік қасиеттерін дамыту үшін мұғалім әдебиетті оқыту 
барысында әдіс-тәсілдерді орнымен қолдануы қажет.

Оқу әр оқушының өз еңбегіне, оны түсіне білуіне, әр баланың 
қабілеті, дарыны, ой-өрісіне байланысты жүреді.  Оқушы  оқыған 
шығармасын қалай қабылдады, қандай пікірде болды, қандай 
ләззат алды, соны айтқызу, өзгелер пікірімен салыстыра білу, 
қорытындылау – сабақтың жеткен межесі. Жалпы әдебиетті 
оқыту әдісінің жемісі – оқушының көркем туындыны оқуға 
деген ынтасын, қызығуын тәрбиелеуге қатысты. Ол үшін әр 
оқушының мәтінді міндетті түрде оқуын қадағалау, үнемі 
пікірін, ойын тыңдау, онымен есептесіп отыру, әңгімелесу, 
сұраққа жауап алу – негізгі жұмыстар.  Оқушыларға  екі ғасыр 
куәсі-Жамбыл Жабаевтың  өмір жолы мен өскен ортасы, оның 
шығармашылығы туралы таныстырылып талдаулар жүргізіледі. 
Оның ақындығы,айтыскерлігі әр тақырыптарда жазған өлеңдері,  
дастандары, айтыстары  жайлы айтылып   сызба-кестелер беріледі. 
Әрбір өлеңдеріне талдаулар жүргізіледі. Сонымен қатар жаңа 
технология құралдарының көмегімен компьютер, (бейне таспалар) 
DVD, CD дисктерден слайд арқылы суреттер, ақынның жазған 
өлеңдері мен  айтыстары сабақ үстінде тыңдалып, баяндалады. 
Жамбыл  шығармаларын қазіргі жаңа технологияға икемдеп 
қолдану өте қолайлы. Осы орайда РАФТ, INSERT, екі түрлі түсінік 
күнделігі, еркін жазу, дөңгелек үстел,үш қадамдық сұхбат, бес 
жолды өлең, эссе, түртіп алу сияқты стратегиялардың тиімді де, 
ұтымды жақтары көп.

Осы аталған стратегиялардың бірнешеуі менің әр сабағымда  
қолданыс табады. Мысалы: «Эссе» стратегиясы бойынша «Егер 
мен Жамбыл болсам.....» тақырыбында  өз ойын  еркін жазады. 
«Эссе» жазу арқылы өз ойынан әр түрлі пікірлер құрастырып,оны 
дәлелдеуге үйренеді. Мазмұны өте күрделі шығармалардың мәнін 
жете түсінуде,еске сақтауда сыни тұрғыдан ойлау стратегиялары 

оқушыларға көп көмегін тигізеді.Тақырыпты толық ашып түсінуде  
көмектесетін оқыту стратегиясы «INSERT» болып табылады. 
Жамбылдың «Өтеген батыр» дастаны бойынша оқушыға оқу, 
тақырыппен танысу барысында «V»- білемін;  «-»- білмеймін;  
«+»- мен үшін жаңа ақпарат;  «?»- мені таң қалдырады белгілерін 
қойып отырып оқу тапсырылады. Әр оқушы дастан бойынша  
білетінін, білмейтінін белгілеп береді. Оқушылардың  ерекше 
қызыға орындайтын  тапсырмалардың  бірі «Екі түрлі түсініктеме 
күнделігін толтыру». Осы орайда Жамбылдың жазғы жайлау суреті 
«Жаз» жырын алуға болады. Балаларға дәптердің бетін ортасынан 
вертикаль сызықпен бөліп,  өлеңді  оқи отырып, бөліктің оң жағына 
мәтіндегі қатты әсер еткен тұстар, үзінділер жазады. Сол жағына 
сол әсер еткен үзінділер жайлы пікір жазады (нені еске түсірді, 
себеп салдары қандай, қандай сұрақ бар, т.б.). 

Мысалы: 
...Шағаласы шаңқылдап,
Қаз үйрегі қаңқалдап,
Көгарой шалғын, орман, көл,- деген үзіндіні алуға болады. Әр 

оқушы  өлеңмен танысып, дәптерлеріне жазбаша тапсырманы 
толтырып біткен соң бірінші жұппен, одан кейін топпен талқылау  
ұйымдастырылады. Топ ішінен өз жұмыстарын бір-бірден шығып 
қорғайды. Сонымен қатар, әдебиет сабақтарында оқушылардың 
еркін ойлау мүмкіндіктерінің ашылуына себеп болатын  стратегия 
– ой толғаныс  сатысы.  Сабақтың  ой толғаныс кезеңінде «Еркін  
жазу» стратегиясын қолдану өте тиімді.Оқушыларға Жамбылдың 
«Сұраншы батыр» дастанындағы  негізгі оқиғалар жайлы, одан 
алған әсерін, не үйренгенін, нені әлі де біле түсу керек екенін 
тағы басқа өз пікірлерін қағаз бетіне түсіруді тапсырдым. Жазуға 
уақыт бердім. Уақыт аяқталған кезде оқушылар өз жазғандарын 
топта талқылап,ең жақсы деп танылған шығарманы ортаға 
шығып оқыды. Өлеңдегі негізгі идеяларды талқылауда қолданған 

әдістердің бірі -«Ыстық  орындық». Әр топтан бір оқушы алға 
шығып пікірін айтып және тақырып бойынша сұрақтарға жауап 
береді. Кейбір оқушылар рөлге кіріп, кейіпкерді сипаттап та 
береді. «Ыстық орындық» кезінде оқушылар сыни тұрғыдан 
ойланатын сұрақтарды өте ұтымды қойып отырды.Жамбылдың 
«Патша әмірі тарылды» өлеңін оқытуда «Балық қаңқасы» 
әдісін пайдалануға болады. Балықтың бас жағына проблемалық 
сұрақ қойылады. Сол тұстағы ел билеушілердің ақ патшаның 
заңына құлдық ұрып, бұқара халықтың ыза-кегін туғызғанын не 
себепті жасыра алмады? Екі қанатына себептері мен дәлелдері, 
ал балықтың соңына қорытындысын жазып, айтып шығады.                                                                                                                                 
Жамбыл шығармаларын оқытуда «ДЖИГСО» әдісін де 
пайдалануға  болады. Сыныпты   үш  топқа  бөліп, әр  топқа  «Зілді 
бұйрық» өлеңін беремін.  Әр  топтан  бір–біріне   «тыңшы»  барады.  
Ол  тыңшылардың  қызметі білмегенін  сұрап,  білгенін  үйрету.  
Берілген  тапсырмаларды  орындап  болғаннан  кейін  болған  топ  
дәптерлерін  көтереді. Мұнан кейін  оқушыларға  жеке  жұмысқа  
деңгейлік тапсырмалар  беріледі. Жамбыл шығармаларын оқытуда 
«Болжау» стратегиясы да тиімді. Мысалы: «Шағым» өлеңі 
бойынша оқушыларға сұрақтар қойылады.

Сұрақтар интерактивті тақтаға жазылады.
Сұрақтар Оқушылардың жауабы.
Қалай ойлайсыңдар, осы өлеңнің авторы кім? 
Қай заманда өмір сүрген ақын? 
Автор қандай адам? 
Оқулықтарын ашқызып, өлеңді мәнерлеп оқу. Бұл өлеңдегі 

мысқыл сарында жазылған сөздерді тауып, өлеңнің көркемдік 
болмыс- бітіміне тоқтала  отырып, оқиды.Бұл тұрғыда оқушының 
шығармашылығы дамиды. 

Шығармашылық әдістер - әдебиетті оқыту барысында 
шығармашылық тапсырмаларды орындата отырып, оқушылардың 

креативтік қабілеттерін дамытуға арналған әдіс түрлері. 
Шығармашылық тапсырмаларды жүйелілікпен, жеке тұлғаны 
қалыптастыру бағытында бірізділікті қолдану арқылы мұғалім 
оқушылардың танымдық, саналылық, жасампаздық, қайта 
жаңғыртушылық қабілеттерін дамытуды кешенді түрде жүзеге 
асыруға мүмкіндік алады. Әдеби шығармаларды оқыту барысында 
мұғалім шығармашылық әдістердің мынадай түрлерін қолдануына 
болады.

«Бейнелі суреттеме» әдісі. Бұл әдісті қолдану арқылы мұғалім 
оқушыға сөздің суреттеу құдіретін танытуға үлкен мүмкіндік 
алады. Мысалы, Жамбылдың «Шын жүректен» өлеңінен үзінді 
келтірейік.

Көзіңді салшы далама,
Түкті кілем түріндей!
Тауыма  сұлу қарашы,
Қыздың жиған жүгіндей.
Ауылыма қарашы,
Қырдың қызыл гүліндей.
Осы  өлең жолдарының мағынасын түсініп, оқушыларға сурет 

салу тапсырылады.  Бұл – оқушылардың тұйықтан сәтті шығу жолын 
іздеп табуына дағдыландыратын шығармашылық амал. Оқушылар 
белгіленген сөздердің ауыспалы мағынада қолданылғанын түсініп, 
бірақ сурет етіп салғанда тура мағынасында сала берсе, онда, 
олардың тұйықтан шығу амал-тәсілдерін тапқаны болып саналады. 

«Гиперболизациялау» әдісі. Мұғалім көркем шығармадан бір  
азат жолды  немесе кейіпкерді оқушылармен біріге отырып таңдап 
алады да, оның қасиеттерін, сын-сипатын алдымен тым үлкейтуді, 
сосын өте кішірейтуді тапсырады. Осы жерде Жамбылдың 
«Ленинградтық өренім» өлеңін талдау үлгісін келтірейік.

Ленинградтық өренім,
Мақтанышым сен едің!

Нева өзенін сүйкімді,
Бұлағымдай көремін.
Жасағам жоқ өмірді,
Жау сойқанын көргелі.
Нева алыбын қорыңдар,
Ленинградтың ерлері!
Ұрпаққа үлгі болыңдар,
Заманымның өрнегі!
Тапсырма. Асты сызылған сөздерді біресе мағынасын 

кішірейтіп, біресе зорайтып көрсететін сөздерді қолданып, өлең 
мәтініне эксперимент жасаңыз. Өлең мазмұнының өзгерісі туралы 
айтып беріңіз.

Тапсырманың орындалу барысын төмендегідей көрсетеміз.
1.Мағынаны солғындататын сөздермен алмастыру.
Ленинградтық  жастарым,
Мархабатым сен едің!
Нева өзенін сүйкімді,
Тұнығымдай көремін.
Жасағам жоқ өмірді,
Ұрыстарын көргелі.
Нева алыбын қорыңдар,
Ленинградтық  сарбаздары!
 Келешеккеүлгі болыңдар,
Кезеңімнің өрнегі!
2. Мағынаны күшейтетін сөздермен алмастыру.
Ленинградтық  ұланым,
Даңғойлығым сен едің!
Нева өзенін сүйкімді,
Бастауымдай көремін.
Жасағам жоқ өмірді,
Шабуылды көргелі.

Нева алыбын қорыңдар,
Ленинградтық батырлары!
Болашаққа үлгі болыңдар,
Дәуірімнің өрнегі!
Гиперболизациялау әдісі –  оқушыларға «лингивстикалық 

эксперимент» әдісін қолдануға мүмкіндік береді. Осы әдіс арқылы 
мұғалім оқушылардың «тілдік сезімін» ұштап, тіл бірліктерін 
салыстыра отырып, ой мен мағынаның өзгере бастайтынына 
лабораториялық жағдайда көздерін жеткізеді. Гиперболизациялау 
әдісін прозалық, драмалық шығармаларды талдау барысында да 
қолдануға болады.

Қорыта айтқанда, оқыту процесінің нәтижелі болуы 
оқытушының сабақ беру шеберлігіне, сабағын қызғылықты 
жүргізіп, зейін қойдыра білуіне, оқушылардың өздігінен білім алуға 
үйренуіне байланысты. Қандай да болмасын жаңа әдіс-тәсілдер 
әрбір оқушының өз бетімен оқып үйренуіне сенімін ұялатып, 
шығармашылықпен жұмыс істеуіне, қорытынды жасай алуына, 
сөйлеу мәдениетінің өсуіне ықпал етеді, білім сапасын арттырады. 
Оқыту технологияларын сабақта қолдану оқушылардың білім 
сапасын арттырып қана қоймайды, олардың жеке тұлға ретінде 
қалыптасуына әсерін тигізеді. Жаңа әдіс-тәсілдерді мән-
мағыналарына, ерекшеліктеріне қарай таңдап қолдана білсек, 
балаға білім беруде ұтарымыз анық.Сондықтан мұғалім сабақтың 
жүргізілу жүйесін жетілдіріп, оқу – тәрбие жұмыстарын жүйелеп, 
сапасы мен тиімділігін арттырып, өзгерістер енгізуге барлық күш 
– жігерін жұмсауы тиіс.

Әдебиеттер
1 Садуова Ж.Н. Жаңа педагогикалық технологиялар арқылы 

болашақ мұғалімдердің кәсіби бағыттылығын қалыптастыру.
2 «Қазақ тілі мен әдебиеті» журналы. 2012.
3 Бұзаубақова К.Ж. «Жаңа педагогикалық технологиялар» 

Тараз. 2003.
4 Орта білім берудің мазмұны: Дәстүрлер мен өзгерістері 

халықаралық ғылыми-тәжірибелік конференция мақалаларының 
жинағы. Астана. 2012.

5 Жамбыл Жабаев. Екі томдық шығармалар жинағы. «Жазушы» 
баспасы. 1982. 190-191-б.

6 Жыр алыбы. «Жазушы» баспасы, 1971.

Әдеби кеш
А.РЫСҚАЛИЕВА, 

№19 жалпы орта
білім беретін мектеп.

Орал қаласы

ФАРИЗА- ТЫНЫҚ ЖЫРДЫҢ 
ТҰМАРЫ

 
Мақсаты: Фариза Оңғарсынова жайлы сыр ашып, ой толғау. 

Фариза Оңғарсынованың өмірі мен шығармашылығын насихаттау, 
оны жас ұрпаққа кеңінен таныту. Ақын қаламынан туған өлең-
жырлары арқылы оқушыларды адами қасиеттерге баулу, автор 
көтерген тағылымдар арқылы ақынның азаматтық бейнесін аша 
отырып, оқушылардың адамгершілік қасиеттерін арттыру, үлгі-
өнеге алуға шақыру. Фариза Оңғарсынова сөзіне жазылған әндерді 
көпшілік назарына ұсыну. Альбом, газет шығару, слайд жасау 
арқылы ізденімпаздық қасиеттерін қалыптастыру. Өнерді, өлеңді, 
сезімді бағалауға  тәрбиелеу.

Көрнекілігі: 1. Фариза Оңғарсынова портреті.
                      2. Кітаптар көрмесі.
                      3. Слайдтар. 
«Фариза апамыз поэзияға қанат қағып алғаш қосылған кезден 

бастап, бүгінгі қазақ поэзиясының падишасына айналып, бүкіл 
өмірін шығармашылыққа арнады».

                                                                                 Н.Ә.Назарбаев.
«Фариза-өз жырын жүрегімен сезінген, адам табиғатынан 

байқағанын сыршылдықпен сыйдырып, адамның алуан сезімдері 
мен сәттерін, өмір құбылыстарын өз жүрегінің дүрсілімен бере 
білетін ақын».                                                                                        
                 М.Хакімжанова.

«Фаризаның шығармашылығын түсінуге ерекше бір талғам 
керек».                                                                       А. Бақтыгереева.

«Фариза – аспанға алау атып, шоқ шашыратып 
жатқан рух жанартауы. Өшпейтін де сөнбейтін өжеттік 
қайнары».       
                                                                                           Ә.Кекілбаев.

5. Гүлдер.
6. Шарлар. «Көңіл толқыны» күйі ойналады.
Мұғалім:  - Қайғыдан күңірентіп ғасыр жүзі,
  Шаттықты қасіреттің жасырды ізі.
  Дариға-ай,Фариза да өтті өмірден,
  Қазақтың қайта тумас асыл қызы.
  Ұқсайтын Махамбетке өткірлігі,
  Жасқанған, жабырқаған жоқ бір күні.
  Туғанда таңдайына өлең тамған,
  Қонған жан көкірегіне Хақтың нұры!
  Айтқаны – елдің мұңы, елдің жыры,
  Заты қыз демесеңіз-Ердің бірі!
  Танылып тұратұғын тұрпатынан,
  Қырғидай қағып түсер алғырлығы.
  Бұйрыққа бой ұсынып Хақтан келген,
  Ол кетті бабалары кеткен жолмен.
  Мәңгілік мекендеуге орын алып,
  Қаһарман ер Қабанбай жатқан жерден.
  Түбінде бір ажал бар тірі жанға,
  Өлім жоқ алайдағы ұлыларға!
  Сүрінбес шапқан аты жыры барда,
  Сөнбейді жаққан оты ұлы барда!
  Қазақтың аяулысы, перизаты,
  Өшпейді ешқашан да Фариза аты!
Халқының жүрегінде жүрер мәңгі,
Өлеңмен жазып кеткен шариғаты!...
- Кеш жарық, құрметті қонақтар мен оқушылар! Фариза-

жүректерді жан жылуымен ерітіп, поэзия әлемінің биік шыңдарын 
өз еркіне бағындырып, қиялға қанат сермеген Атыраудың ару 
ақыны. Фариза ақын өлеңдерінің ажары-ағынан жарылған азамат 
жанның сүйгеніне деген ақ махаббаты, ыстық жүрегі, туған елге 
деген сүйіспеншілігі, бауырларға деген ақ көңілі, ата-анаға шексіз 
махаббаты.

1-жүргізуші: 
- Иә, үлкен тума талантты дамыта білуінің арқасында Фариза 

Оңғарсынова шығармашылық-ізденіс жолында талай адам қолы 

жетпес шыңдарды өзіне бағындыра білді. Өлеңдерін оқыған сайын 
ақиқат бейнелі рух, сезім мен сананың бірлігі көңілге ұялайды. 
Поэзия падишасы болған Фариза апа! (Жарық сөніп, бір оқушы 
сахна сыртынан «Менде бір толғаныс бар» өлеңін мәнерлеп 
оқиды.)

2-жүргізуші: 
- Фариза апа! Бүгінгі кеш өзіңіз жайлы сыр ашып, ой толғайтын, 

жамандықтан арашалайтын, ұраныңызды бар халыққа паш ететін, 
поэзияңызды серік ететін өрендерді ортаға шақырамыз. Осы 
өрендермен бірге «Фариза-тынық жырдың тұмары» атты әдеби 
кеш өтеді. Кеш бес бөлімнен тұрады.

1. Мен өмірге құштармын.
2. «...Қасиетіңнен, қара өлең, айналайын». Ф.Оңғарсынова 

шығармаларын жатқа оқу.
3. «Ән шырқағым келеді бар ғаламға, 
Шаттығымды сездірер үнімменен».  
Ф.Оңғарсынова сөзіне жазылған әндер орындалады. 
4.  «Жыр-менің жалғыз тарланым,
     Аялап өтер ардағым...» 
(жас дарындар ақынға арнаған өз шығармаларын орындайды) 
5. «Мен ескерткіш қоямын басыңызға, Фариза апа!»
І бөлім. Мен өмірге құштармын....
1-жүргізуші:- Фариза Оңғарсынованың ақындық тұлғасы 

мен өзіне тән мінезі, өзгеше тағдыры басқалармен салыстыруға 
келмейді, ерекше, оқшау тұрады. Меніңше, ешкіммен аса 
араластығы да жоқ, құз арасынан өзіне ойып ұя жасап алған, жалғыз 
самғап, кең даланы құшағына сыйдыра алмай құзар биікте қалқып 
бара жатып, жердегі қыбыр-жыбырды мүлт жібермейтін қыран 
сияқты. Сондықтан да болар ешкімнің көңілін аулап көлгірсуге 
зауқы да жоқ. Оның жаратылысына да, мінезіне де өзі таңдаған 
тағдыры жарасып тұр. Иә, ол өз тағдырын таңдай білгендерден. 
Тағдырын өлеңге өргізіп, тіршіліктің басқа қызығынан саналы 
түрде бас тартқан хас сұлулардан. Сұлулық–келбетпен, жылтырақ 
әшекеймен, серілікпен шектелмесе керек-ті. Фариза – жан 
сұлулығын қалаған қыз. Қазақ поэзиясында өлеңмен драма жазған 
ақын. 

2-жүргізуші: - Фариза Оңғарсынова - қазақ ақыны, халық 
жазушысы, журналист, Қазақстан Республикасы Парламенті 
Мәжілісінің I және II шақыруларының депутаты. 

1939 жылдың 5 желтоқсанында Гурьев (қазіргі Атырау) облысы, 
Новобогат ауданына қарасты Манаш ауылында туған. 1961 жылы 
Гурьев мемлекеттік педагогикалық институтының тіл-әдебиет 
факультетін бітіріп, Балықшы ауданының Еркінқала, Октябрьдің 
40 жылдығы атындағы қазақ мектептерінде ұстаздық еткен. 

1-жүргізуші: -1966-1968жж. Гурьев облыстық "Коммунистік 
еңбек" газетінің партия тұрмысы бөлімінде әдеби қызметкер 
болып істеген. 1968-1970 жж. республикалық "Лениншіл жас" 
газетінің Ақтөбе, Гурьев, Орал облыстары бойынша меншікті 
тілші қызметін атқарған. 

1970-1978жж. республикалық "Қазақстан пионері" газетінің 
бас редакторы, 1978 жылғы желтоқсаннан "Пионер" журналының 
бас редакторы болып істеген. 1978-1996 жж. - республикалық 
«Пионер» (қазіргі «Ақ желкен») журналының бас редакторы. 

2-жүргізуші: - Алғашқы өлеңдері баспасөз беттерінде 
1958 жылдан бастап шыққан. Әр жылдары 20-дан астам өлең 
жинақтары, очерктері, таңдамалы шығармалары, "Біздің Камшат" 
повесі, аудармалары "Жазушы", "Жалын", "Молодая гвардия" 
баспаларынан жарық көрді. 

Орыс, туысқан республикалар ақындарының, Чили ақыны 
П.Неруданың жырларын, кейбір драмалық шығармаларды қазақ 
тіліне аударған. 

Есімі алты алашқа белгілі Фариза апайымыз қазақ поэзиясына 
тән ерекшелікпен халық үшін қызмет атқарып жүрген жан еді. 
Оның әділ де батыл өлеңдері халқымыздың құрметіне бөленіп 
жүр. 

1-жүргізуші: -Ақындық шығармашылыққа тән басты қасиет 
– шындыққа бас ию. Оның бұл қасиеті кез келген туындысынан 
да айқын көрініп тұрады. Оның өлендерінде жасандылық жоқ, 
азаматтық лирикасы сыншылдығымен, қоғамдағы, адам мінезіндегі 
келеңсіз тұстарды дәл нысанаға алуымен ерекшеленеді. Қазір 
барлығымыз экрандағы бейнебаянға назар аударып, бір сәт ақын 
апамызды тыңдасақ. (Экраннан Ф.Оңғарсыновамен болған сұхбат 

беріледі).
1-бөлім. «...Қасиетіңнен, қара өлең, айналайын» Ф.Оңғарсынова 

шығармаларын жатқа оқу.
1-жүргізуші: -Жүрек жазбай жұптасқан ғұмырласым,
  Жыр-әуезім суарған мұңым, жасым.
  Ойсыздықтан өрекпіп, тойғандардың
  Құлағына қайғы боп ызыңдасын.
“...Біреудің пасықтығынан, біреудің жасып мұңынан, 
     Жүрегім сыздаған кезде, жаным мұздаған кезде, 
     Мен сені аялаймын, Өлең”, – 
дейді. Ол өлеңді дәл өзі айтқандай пана, қамқор, дос тұтты. 

Фариза өлеңнің бал-шырынына тамсанды. Соның ләззатына да, 
азабына да мойынсұнды. Ол екі өмір таңдамады. Өмірді – өнер 
деп, поэзия деп қана таныды. 

2-жүргізуші: -Әркімнің туған жері, туған өлкесі бар. Туған 
жерге, туған елге деген махаббат әр адамның жүрегінен орын 
алады. Оған ақындар өлең жазса, сазгерлер ән арнаған. Сол сияқты 
Фариза да өзінің туған жерге деген ыстық ықыласын өз өлеңдері 
арқылы бере білді. 

«Ауыл десе, жайлайды жанымды үміт,
Сонда ғана атардай таңым күліп.
Жасыл шардың бетінде жалғыз ноқат
Мені мәңгі тартатын сағындырып»-
деп туған ауылына деген махаббатын өз өлең жолдарында 

білдіреді. «Сені қалай сүю керектігін мен ешқандай кітаптан 
оқымадым", –  

деп, туған жерге деген өзінің сағынышын, ерекше сезімін жыр 
қылып шынайы суреттейді. («Туған жер» тақырыбындағы екі 
өлеңі оқылады)

1-жүргізуші: -Поэзия- әйелдей жұмбақ әлем,
                       Сиқыр сырын түсінер тұлға да кем:
  Жаны- тұнған тұңғиық тереңдік те,
  Қимылы-ырғақ, әуен.
  Поэзия дегенің- халық қаны,
  Қасіреті, мұрасы, жарық таңы;
  Ол- сезімнің оралмас мөлдірлігі,

  Уақыт шаңын бойына дарытпады.
Фариза өлеңдері-оқырмандардың жан азығына айналған 

қымбат дүние. Фариза жырлары кейінгі ұрпақты ар-намысқа, 
ерлікке, нәзіктікке, ананы, әкені, туған жерді, адамзатты сүюге 
бастап апаратын ақ жол іспетті.

Фаризаның досы, сенері, мұңдасы, сырласы, атар оғы, берер 
дәрі-дауасы поэзиясы болғанын көреміз. Фариза ақынның 
оқырман жүрегінен орын алған жырларына тағы да кезек береміз. 
(«Бауырларға», «Поэзия», «Өмір», «Көңіл» атты өлеңдері 
оқылады).

2-жүргізуші: - Жыр-менің планетам:
  Бәрі осында жиғаным, тергенім де,
  Сезінгенім, сүйгенім, сенгенім де.
  Міне, менің берерім бал ғұмырда,
  Жыр жаттаған қыздарға, барлық ұлға.
  Менің барым, байлығым-осы, басқа
  Түгім де жоқ жасырған сандығымда.
Ақын әйелдер жанының құпиясын, арманын, махаббатын көп 

жазады. Ол сезім күйлерін шертуге, тағдыры мен трагедиясына 
бірнеше жырлар арнады. Ақын жырында әйелдер бейнесінің көңіл 
күйі дауылды сезім болып жырланады, тек жай жырлау емес, 
қазіргі замана талабының биік өрісіне лайықтап жырлау – Фариза 
туындыларының бір қыры. 

1-жүргізуші: - Әйел – Ана тақырыбы, әйелдер жан дүниесіне 
барлау жасауда ақын жетістігі мол. Оны өзі де ашып айтады: 
"Адам деген күрделі жаратылыс қой. Соның ішінде әйел халқының 
жан дүниесі өз алдына бір әлем. Менің өз жырларымды сол әйел 
жанының сан күйін мүмкіндігім жеткенше жеткізгім келеді. Менің 
бұл тақырыптағы лирикалық кейіпкерім – әйелдер. Олардың 
тағдыры, жан дүниесі, күлкісі мен көз жасы өлеңдерімнің арқауы",-
дейді. (ана, әйел адам тақырыбындағы өлеңдері оқылады)

3-бөлім. «Ән шырқағым келеді бар ғаламға, 
                Шаттығымды сездірер үнімменен» 
Ф.Оңғарсынова сөзіне жазылған әндер орындалады. 
1-жүргізуші: -Қарсы алмаса,
            Құрысын, қарсы алмағын

            Ән салып бер,
            Әніңмен жан салмаған!
            Жаңғыртып жасыл тау жөнелсін бір,
            Жатсын ұйып, жапанда дел-сал далам. 
             Ән сал, жаным!
             Әніңмен тербет мені!
             Бір сәтке тынсын тірлік жер-көктегі
             Дала ұйысын,
             Таулар жатсын мәңгілік жөргектегі- 
деп ақиық ақын Мұқағали жырлап өткен еді.
2-жүргізуші: 
            -Сендер барда жырым бар, қаным да бар,
            Желбірейтін туым бар, тағым да бар.
            Жүдеп жүрсем, жігер бер, жалынға мал!
            Арқа тірер жалғанда сендер барда
            Өзім кетсем, мұңдылау әнім қалар.
Фариза апамыздың өлеңдері әр тыңдаушының жүрегіне 

терең ой салып шабыттандырады. Қаншама жанды қара өлеңмен 
жұбатып, халықтың сүйіспеншілігіне бөленіп жүрген сондай 
қайталанбас тұлға, поэзия падишасы ақын Фариза Оңғарсынова 
адалдық, намысқойлық, жаны да, ары да таза ерлерге лайық 
биіктерде ғана көрінген ақын. 

(«Қыз махаббаты», «Жақсы көру», «Жайықтың толқындары», 
«Білмеймін», «Сағыныш», т.б. әндері орындалады.)

4. «Жыр-менің жалғыз тарланым,
     Аялап өтер ардағым...» 
(жас дарындар ақынға арнаған өз шығармаларын орындайды)
1-жүргізуші:
               -Жазылар естеліктер мен туралы
               Біреулер жан еді дер әр тұлғалы.
              Біреулер тұлпар еді деуі мүмкін
              Бүтінделмей кеткен бір ер-тұрманы -
деп ақиық ақын Мұқағали сыр шерткен еді. 
2-жүргізуші: 
       -Анау-аспан, анау- Күн күлімдеген,

        Көңілім-құс, көзде-нұр, діріл-денем.
       Ән шырқағым келеді бар ғаламға
       Шаттығымды сездірер үнімменен.
 Фариза ақын өлеңімен рухани азық, күш жинап, қажетіне 

қарай халқына бақыт сыйлаған ақын. 
«Жыр-менің жалғыз тарланым, 
 Аялап өтер ардағым...» бөлімінде ізбасар ұрпақтар, жас 

дарындар өз шығармаларын орындайды (өлеңдер, әндер, күйлер)
V. Мен ескерткіш қоямын басыңызға, Фариза апа!
1-жүргізуші: - Жастар – жара түспеген жанына әлі 
  Түсінгендей жанымды табынады.
  Менің асқақ әм мұңды жырларымды
  Іздеуі хақ солардың, сағынары...
  Мен кешпеген дүние жоқ екенін
                      Сезеді олар. Сезеді бәрі-бәрі, – 
деп те сыр толғаған еді ақын апа.
2-жүргізуші: - Өлеңімен рухани азық, күш жинап, қажетіне 

қарай халқына бақыт сыйлаған еді. Ақынның еңбегіне арнап 
ізбасар ұрпақтары «Мен ескерткіш қоямын басыңызға, асыл апа!» 
атты бөлімде сынып оқушылары өз ескерткіштерін көпшілік 
алдында тарту етпек. Әр сынып өздері жасаған альбом, буклет, 
слайд, т.б. түсіндіреді.

Музыкалық сәлемдеме.  «Фариза» әні.
Мұғалім: - Фариза апамыздың соңында уақыттың тозаңы 

қонбас ғажайып мол мұрасы қалды. Ол-мәңгілік! Ғасырдан 
ғасырға өткен сайын жаңа қырымен жарқырай түсер, егемен 
еліміздің жас ұрпағының жаттап өсер жасампаз жырына айналар. 
Фариза біздің заманның, адамзаттың биік үлгідегі ақыны болып 
қалды. Қазақтың өр мінезді, асқақ рухты ақын қызы Фариза 
Оңғарсынованың жарқын бейнесі халқымыздың жүрегінде мәңгі 
сақталады. Мәңгілік ғұмырын бастаған ақын даңқына бәріміз бас 
иеміз.

Қатысқан оқушыларға алғыс жариялап, «Фариза  әнін үздік 
орындаушы», «Мәнерлеп оқу шебері», «Үздік еңбек» атақтарын 
жекелеген оқушыларға беріп, мақтау қағазымен марапаттау.

А.САБЫРЖАНОВА,
М.Әуезов атындағы №5  

жалпы орта мектеп.
Қостанай облысы, 

Арқалық қаласы 

 ҮНДЕСКЕН СЕМСЕР ЖЫРЛАР 

Мақсаты: жас жеткіншектердің тілге, поэзияға деген 
қызығушылығын,  талабын өсіру. 

Мұғалім:  -Құрметті ұстаздар, оқушылар! Тіл күніне  
байланысты М.Мақатаев пен Ф.Оңғарсынова жайында поэзиялық 
кешіміз мектеп ішінде өткелі отыр. 

Көрнекі құралдар: слайд,  интерактивті тақта,  кітаптар мен  
бумалар, суреттер және әуендер. «Үндескен семсер жырлар». 

(М.Мақатаев пен Ф.Оңғарсынова жайында) поэзиялық кеші.
Сәуле: - Қайырлы кеш! Қадірменді «Көкірегіңнің көзі ашық, 

көңілі ояу» жыр сүйер қауым!
Жәнібек:
- Сырым да осы, 
Жырым да осы,
Алдыңда.
Байқашы бір
Бықсыдым ба, жандым ба?
Махаңдар жоқ,
Махаңдардың  сарқыты
Мұқағали жырларын да бір тыңда!
Сәуле: - Семсер жырдың қанатынан  ұстаған Фариза да осында.
Жәнібек:  - Құрметті жиналған қауым!
Сәуле: -Оқушылар!
Жәнібек: -Қонақтар!
Хормен: -«Үндескен семсер жырлар» атты поэзиялық кешімізді 

тамашалауға  шақырамыз!
Фариза анкетасы.
Слайд. Ақындардың портреті және қысқаша  өмірінен мәлімет.
Жәнібек: -Туған жерің?

Сәуле: -Аққуымын Каспий Батыс Манаш атты ауылдың.
Жәнібек: - Туған жылың?
Сәуле: - Сұрағың не? Білесің ғой бәрін өзің, бауырым.
Жәнібек: -Ұлтың қандай?
Сәуле: -Ұрпағымын  қайсар қазақ  қауымның.
Жәнібек: - Білімің ше?
Сәуле: - Болар, бәлкім, жоғары деп жазуым.
Жәнібек: -Мамандығың?
Сәуле: - Белгілі ғой, ұстаздықты қаладым.
Жәнібек:  - Қоғамдағы міндетің?
Сәуле: - Табиғаттың берген сыйын жоғалтпай, ақындыққа 

жарадым.
Мұқағали анкетасы.
Сәуле: - Ал, сенің туған жерің?
Жәнібек: - Ұланымын Қарасаз деп аталатын ауылдың.
Сәуле: - Туған жылың?
Жәнібек: -Құрдасымын Шәмілдің.
Сәуле: - Жынысың кім?
Жәнібек: - Еркекпін ғой, еркекпін және дағы тәуірмін.
Сәуле: - Білімің ше?
Жәнібек: - Орташа ғой, алайда өзім жоғарыға балаймын.
Сәуле: - Қайда істедің?
Жәнібек: - Мынау «Еңбек кітапшамнан» танып ал. Оқымаған , 

дипломсыз демесең, бір басымнан бар мамандық  табылар.
Сәуле: - Қоғамдағы міндетің?
Жәнібек: -Жерде жүрген ақын деген пендемін.
                 Қағаз, қалам, уақыт бер  тек аздаған
                 Мен өмірді жырлау үшін келгенмін.
Ән: «Туған жерге». Орындайтын: Беркінбай Әли
Слайд.   «Туған жердей жер болмас». (Теңіз суреті, Хантәңірі 

суреті. Туған жер туралы өлеңдер тізімі)
Жәнібек:   - Пай! Пай! Пай!
  Киелі неткен жер. 
  Батырлар дүрілдеп өткен жер,
  Тұлпарлар дүбірлеп төккен тер.
  Бас иіп, иіскеп  топырағын
  Тағзым жасамай өтпеңдер!

Сәуле: - Фариза мен  Мұқағалидың туған жер туралы үндескен 
семсер жырларын тыңдауға шақырамыз!!

М.М. «Хантәңірі».  Ниязбек Ә.
Ф.О. «О, Туған жер».  Алмат Е.                               
Ф.О. «Қазақстан». Қайырғали Б.
М.М. «Отан».  Сәрсенғалиева С.
Ән: Саржайлау. Орындайтын: Сағыдат Г., Айса С.                        
Слайд:  «Махаббат жырлары»
(Аққу суреті, табиғат)
 «Махаббат диалогы»
Сәуле:  - Құс боп ұшып жоғалсам, не етер едің?
Жәнібек: - Сені іздеумен мәңгілік өтер едім
Сәуле:  - Отқа түсіп өртенсем, не етер едің?
Жәнібек: - Күл боп бірге соңыннан  кетер едім.
Сәуле:  - Бұлдырасам, сағымдай не етер едің?
Жәнібек: - Жел боп қуып, ақыры жетер едім.
Сәуле:  - Қайғы әкелсем басыңа не етер едің?
Жәнібек: - Қойшы,  сәулем, бәрін де көтеремін.
«Бақыт деген». Орындайтын: Сағыдат Гүлім.
Жәнібек: - «Махаббат менімен егіз бе едің?!» тақырыбындағы 

жырларға кезек береміз.
Мұқағали Мақатаев. «Мен тағы ғашықпын».  Ниязбек Ә.
Мұқағали Мақатаев. «Сен әлі  тірі ме едің?» Абдірасыл А.
Мұқағали Мақатаев. «Махаббат па?»  Төлеухан А.
Мұқағали Мақатаев. «Соңғы махаббат»  Ниязбек Ә
Ән: «Арулар». Орындайтын: Төлеухан А.
Слайд. «Әке-асқар тау, ана-қайнар бұлақ».
(ақ жаулықты әжелер мен аталардың суреті)
Жәнібек: - Әке, сенің тастап кеткен мұраңды
Төрт немерең көрген шақта қуанды.
Терің сіңген  тақиясына жармасып,
Алма-кезек  бірінен соң бірі алды.
Сәуле:-Ақындарымыздың ата - ана тақырыбына қалам сілтеген 

жырларына құлақ  түрелік!
Мұқағали Мақатаев. «Әке».  Жармұхамбет.
Мұқағали Мақатаев. «Шеше, сен бақыттысың» Кәдір.

Мұқағали Мақатаев. «Ақ кимешек көрінсе» Әлішер.
Фариза Оңғарсынова. «Әке туралы ой»   Абдірасыл.
Фариза Оңғарсынова. «Ақ мамам».   Әміржанова.
Слайд:  «Поэзия, менімен егіз бе едің?!»
(Ақындар қолтаңбалары, портреті, кітаптар жинағы)
Сәуле:   -Поэзия! 
              Менімен егіз бе едің?
              Сен мені сезесің бе, неге іздедім?
              Алауыртқан таңдардан сені іздедім
              Қарауытқан  таулардан сені іздедім.
Жәнібек:  -Сая болып жаныңда, емен терек.
                  Жетер енді жатқаның  көлеңкелеп.
                  Өгейсінбей сөзі боп  қалу үшін,
                  Өнер керек ұрпаққа, өлең керек!
Сәуле:  - Саф алтындай поэзиясын бір елдің  мұрасындай 

етіп қалдыра білген ақынның өлеңдері өзі айтқандай талай  
болашақтарға көшеді. Ендеше, сол  бір  мәңгілік көштің  сырлы 
әуеніне, жадымызда жаңғырған жыр  жолдарына құлақ  салайық.
Аталмыш тақырыпқа байланысты жырларға  кезек берейік!  
Фариза Оңғарсынованың «Өлең», Мұқағали Мақатаевтың «Қара 
өлең», «Поэзия» атты өлеңдері оқылады.  Ән:   «Сенің көзің». 
Орындайтын: Нұрсұлтан. 

Қорытынды сөз: 
Жәнібек: - Көп адам дүниеге бой  алдырған
                  Бой алдырып, аяғын көп шалдырған.
                  Өлді деуге бола ма, ойлаңдаршы,
                  Өлмейтұғын артына сөз қалдырған!
Сәуле:  - Қашан да ақиқаттың ақ туын көтеріп, әділет пен 

адалдықты тең ұстаған ғажайып сырлы өлеңдерімен кең байтақ 
қызық даласының әр түкпірінен  өзінің оқырмандарын тапқан 
Фариза мен Мұқағали өлеңдері ешқашан өлмейді.

Жәнібек: - Түйін сөзді мектебіміздің директоры: Сейдалина 
Ұлтуған Байжігітқызына берелік. 

Сәуле:-Бүгінгі «Үндескен  семсер жырлар» атты Фариза 
мен Мұқағалиға  арналған  кешіміз аяқталды. Назарларыңызға 
рахмет!!!

Тәрбие сағаты

Ә.ҚОЛДАШЕВА,
Тоқаш Бердияров атындағы

№127 жалпы орта мектебі.
Оңтүстік Қазақстан облысы,

Сарыағаш ауданы,
Ұшқын ауылы

ТОҚАШ-ҰМЫТЫЛМАС ТҰЛҒА 
Мақсаты:   Тоқаш   Бердияровтың  өмір жолы,  шығармашылығымен 

оқушыларды таныстыру. Отанды, туған жерді сүюге тәрбиелеу, 
ақын жырларынан үлгі алу.    Оқушылардың сөйлеу мәдениетін 
дамыту,  эстетикалық талғамы бар оқушы дайындау.

Көрнекілігі: ақынның суреті, шығармашылығы, ақын туралы 
естеліктер, нақыл сөздер, бүктеме.

Сабақтың барысы:
1-жүргізуші:- Армысың, шұғылалы Алтын күнім!
                        Армысың, еңселі елім менің!
                        Армысың, бақ дәулетті жерім менің!
                        Армысың, ардақты ата, асыл әже!
                        Армысың, қамқор әке, қамқор ана!
                        Армысың, ұстаздарым, достарым!
2-жүргізуші:-Қайырлы күн, қадірменді жыр сүйер қауым!
Әнұран орындау.
1-жүргізуші: -Қыркүйек  айы сыншыл ақын Тоқаш 

Бердияровтың дүниеге келген айы. Тума талант бұл күнде өмірден 
өтсе де, барша қазақтың жүрегінде берік орналасқан.

2-жүргізуші: - Жүрегінің түбінен қайнап шыққан асыл 
жырларымен қалың жұртшылықтың махаббатына бөленген Тоқаш 
Бердияровтың шығармашылығына арналған «Тоқаш-ұмытылмас 
тұлға» атты әдеби-сазды кешімізді бастауға рұқсат етіңіздер.

1-жүргізуші:-Тоқаш-ақын, 
  Тоқаш тағы асқарда
  Тоқаш жырды шашады,
  Нұр аспанға.
2-жүргізуші:-Тоқаш деген
  Тасып жатқан дария.

  Әр тамшысы
                      Айналатын дастанға.
1-жүргізуші: -Бар өмірін өнер жолына сарп етіп, қысқа 

ғұмырында қарапайымдылығымен, қара қылды қақ жарар 
шыншылдығымен  елге танылған.

2-жүргізуші: -Тоқаш «мен» деп ешқашан көкірек қақпаған. 
Тоқаш-ғажайып, сыршыл ақын.

1-оқушы: -Тоқаш Бердияров 1925 жылдың 19 қыркүйегінде 
Оңтүстік Қазақстан облысы, Сарыағаш ауданы, Келес өңіріне 
қарасты «Ұшқын» атты шағын ауылда, жай қарапайым шаруа 
отбасында дүниеге келген. 1930 жылы үй тұрмысының 
ауыртпалығына орай Ташкенттегі № 6 балалар тәрбиелейтін 
мектеп-интернатқа қабылданды. Одан кейін № 23 қазақ балалар 
үйінде оқуын жалғастырып, 1938  жылы өзінің туған ауылына 
келіп, «Коммуна» жеті жылдық мектебін аяқтап үлгермей тұрмыс 
таукыметімен қолхоз шаруашылығына орналасып, табельші 
болып мақта плантациясында, қырманда жұмыс істейді. Кейіннен 
«Бесқұбыр» ауылдық  кеңесінің хатшысы қызметін атқарады. 

2-оқушы «Ауыл» өлеңін оқиды.
   Ауыл бардым шалдармен көріскелі,
   Ауыл маған жақсылық көп істеді.
   Шырылдаған бозторғай ауылым ғой,
   Ауылым ғой қалың мал өрістегі.

   Әкем досы қайда екен мұтты шалым?
   Ауыл барсам, ашады жұрт құшағын.
   Ауыл, десе елестеп қымыз, шұбат,
   Еріксіз бүлк етеді жұтқыншағың.

3-оқушы: -Тоқаш Бердияров 17 жасқа толмаған шағында 8 
қыркүйекте Ұлы Отан соғысына аттанған. Украин майданында 
неміс баскыншыларымен бірнеше дүркін шайқасқа қатысқан.

4-оқушы: -Ұлы Отан соғысы Совет халкының естен шықпас 
тарихи жеңісімен  аяқталған соң, Алматыға келіп, суретшілер 
училищесінде оқыған «Лениншіл жас», «Қазақ әдебиеті» 
газеттерінде қызмет істеген.

«Райхан гүл».
Жақсы көрем райхан гүл хош иісін,
Иісінде бар қанша сыр!
Ашылмайды ол бүрмеленіп, қызара
Шөп тәріздес жап-жасыл.

Жақсы көрем райхан гүл хош иісін,
Қызғалдақты ұнатса да ел біткен.
Райхан гүл  қураса да өз иісін

     Жоғалтпайды неліктен?!
5-оқушы: -Тоқаш Бердияров қазақ поэзиясының алтын қорын 

сан алуан тақырыптағы көркемдік дәрежесі жоғары туындылары 
арқылы байытқан. Ақынның 1950 жылдардан бастап жариялана 
бастаған өлең-поэмалары әдебиет жұртшылығының назарына 
ілініп, қызу піҡір талқысына түсе бастаған еді.

«Елге бардым»
Елге бардым,
Түстім міне, көліктен. 
Бейтаныс жұрт айналам 
Қайда, қайда құрдастарым, достарым,
Маған төрін сыйлаған?
Көріп тұрмын, сезіп тұрмын, қайтейін 
Кімдер үлкен, кімдер кіші. 
Шалбар киген әне бір қыз мен білсем,
Құрдасымның тұңғышы.

6-оқушы:-Тоқаш Бердияровтың алғашқы «Мен өмір сүремін» 
атты поэмасы баспасөз бетінде жарияланған бойда оны Мұхтар 
Әуезов: қазақ әдебиетіндегі «тың табыс» деп жоғары бағалап, 
үлкен қолдау көрсеткені белгілі.

Өкінбеймін өмірге келгеніме,
Рахмет Адамға, Жерге, Күнге.
Топырақ боп, Адам үшін дән өсірем
Жатсам да жер ананаң жөргегінде.

7-оқушы:-Т.Бердияровтың оннан астам поэмаларының дені 
Ұлы Отан соғысына арналған. Бұған ақынның майданды көзімен 
көріп, зұлымдыққа куә болуы да себеп болса керек. Ақынның «Оқ 
және гүл», «Есіктің алды көк терек», «Мен өмір сүремін» атты 
поэмалары бүкіл әлемді бейбіт өмір сүруге шақырады. 

Сендерге дос,
Тілектес азамат бар.
Шетелдік жас құрдасым,
Отандасым!
Жол берме!
Соғыс оты тұтанбасын!
Сәбидің жадыраған түсі өзгеріп,
Кірпігі аналардың суланбасын.

Кел, халық!
Азаматтар.
Түсірмейік. 
Үйлердің төбесіне жау бомбасын!

8-оқушы: -Т.Бердияров Келестің ыстық топырағында аунап 
өскен, қарулас досы Ұлы Отан соғысының ардагері Ерназар 
Смайыловқа арнап «Келестің ыстық топырағын-ай» деген жыр 
жазды.

Қызғалдағын теріп сонау белестің,
Оңтүстіктің шаңына аунап мен өстім,
Алып кеттім аттанарда әскерге,
Жалғыз уыс топырағын Келестің.

Сол топырақ бойтұмар боп байланды,
Өз көзіммен көрдім қырғын майданды.
Сол топырақ қызыл қанға малынып,
Балшыққа да мың сан рет айналды.
Кейде мұзға айналды да ол қатты,
Мен жібіттім ішіне сап қолғаптың.
Еділ мен Эльба өзені арасын,
Өлшеді ол адымымен солдаттың.

9-оқушы:
             - Намыс-ұждан, қайрат-жігер, білек боп,

Ақ топырақ жүрді маған тірек боп,
Өз жүрегім мызғып кеткен шақта бір,
Сол топырақ дүрсілдеді жүрек боп!
Бұл күндері күнім жоқ күрсінбеген,
Жүрегім алып-ұшып дүрсілдеген.
Жүзімді ашытады дымқыл жастық
Анамды көремін түсімде мен.

10-оқушы:
«О, туған жер».
Жүріп келем...
Кең даламен тілдесем,
Неткен ұзақ жол деген!
О,туған жер!
Сені сүйе білмесем,
Білмес едім сағынуды онда мен.

11-оқушы: - Т.Бердияров Алматыда тұрып, қызмет үстінде 
жүріп, ақиық ақын Мұқағали Мақатаевпен достасып, жақсы 

сыйластықта болған, Тоқаштың досы М.Мақатаевқа арнауы бар.
Сен жоқсың!
Жан табылмас енді сендей,
Мен жүрмін бірде сеніп, бірде сенбей.
Таусылған ішіндегі сыбағасы,
Жатырсың төңкеріліп дәу кісідей.

12-оқушы: «Ыстық нан».
Сонадайдан туған жерді танисың,
Сағындым ғой бұрқыраған шаң иісін.
Ақ тандырдан қып-қызыл боп төгілген,
Әсіресе жақсы көрем нан иісін.
Қиын кезең сөз бередіме той-дұға.
Қозы бақтым, дорба асып мойныма.
Дөп-дөңгелек, өзі ып-ыстық күлшені,
Апатайым тығушы еді мойныма.

13-оқушы: От ауызды, орақ тілді, бір айтқанын екінші 
кайталамайтын Тоқаш Бердияров ағамыздың жалпы саны 
жиырмаға жақын кітабы шыққан. Атап айтсақ: «Шалқы теңіз», 
«Мен өмір сүремін», «Бейбітшілік көшесі», «Фарида», «Сумкада 
не бар?» т.б.

Өлеңіммен өмірді кестеледім
Ақылдықты, еңбекті қастерледім.
Соң қалған қызыл гүлдей сол күндерді,
Келмейді жұлып алғым әсте менің.

14-оқушы: -Тоқаш Бердияров Алматы қаласы, Гоголь көшесі, 
15-үй, 69-пәтерде мекендеген. Ақын араға жыл салмай елге жиі 
келіп тұратын болған.

Ей, ағайын, сен анықтап көріп ал,
Бұл өмірдің ылдиы бар, өрі бар.
Дүниеге адам болып келген соң,
Босағада нең бар сенің...төрін ал!

15-оқушы «Адыраспан» өлеңін оқиды.
Мекен жайың - адырында Келестің,
Адыраспан, елемейді-ау сені ешкім.
Болсаң-дағы тым аласа селеуден,
Түз даланың сұлтанысың сен деген!
Әжем сені қоржын қапқа теңдейтін,
Дімкәстарды үптеп-сүптеп емдейтін.
Асыл шөптің сыр-сипаты мың қатпар,
Адыраспан түтінінде бір гап бар.

Бала кезде-ақ мұрныма иісі «дыз» еткен,
«Мүңкірлерден» бесігімді күзеткен.
Елестеткен мырза, жомарт даламды,
Жөргегіме иісі сіңіп қалған-ды.
Балғын тәнім боз түтіннен нәр алған,
Соның иісі өн бойыма таралған.
Қанымда да адыраспан иісі бар,
Бойтұмарым, мүмкін, менің сол шығар?!

16-оқушы:
Оңтүстіктің айлы, түні-ай, ақ тамақ,
Сүт аңқиды адырданда,ойдан да
Жапырақтар әсте қыбыр етпейді,
Бөлеп оны қойған ба?!
Төңкерілген Айым-ай,
Төкші, төкші ақ сүтіңді тағы да.
Қандай салқын, қандай атырап,
Қалмапты ғой күндізгі аптап табы да.
Жымыңдайды, жымыңдайды жұлдыздар,
Ұйықтамайды түнімен.
Төңірекке төгіледі хош иіс,
Жиде ағаштың гүлінен.

17-оқушы  «Тістелген нан» өлеңін оқиды.
 Бір кезде жар қолымен істелген нан,
Тұр, әне, төрде ілулі тістелген нан.
Сол нанға қарайды кеп қара кемпір,
Есіне аяулы бір түскенде адам.
Ол кезде келіншек боп түскен еді,
Нан-дағы қып-қызыл боп піскен еді.
Майданға аттанарда, ырым қылып,
Қосағы нан шетінен тістеп еді.
Мауқын басып,  көңілін жібітпеген,
Осылай қоштасқанды жігітпенен.
Отыз бір жыл өтіпті содан бері,
Қартаймайды екен-ау үміт деген!
Шөп басып, қасқа жол да қартайыпты,   
Ыстық нан күрең тартып қатайыпты.
Бір кездегі сұп-сұлу келіншектің,
Өңінен қызыл алау қан тайыпты.
Құдайы жеткізбепті тілегіне,
Тағдырдың қаталдығын біледі де!...

Күміс көк білезіктер сылдырлайды,
Кемпірдің еті қашқан білегінде.
Кемпір отыр самаурыннан шай құйып,
Сарғайып сағынышпен сан айырған.
Қарайды кәрі көзін сығырайтып,
Әлде не қылаң етсе сонау қырдан...
Кейде өлгендер көңілде өлмейді екен,
Өлді деуге жүрек те көнбейді екен.
Үюлі кері ішінде жалғыз шоқтай,
Үміт-дағы әсте бір сөнбейді екен.

1-жүргізуші:
Тоқаш-өлең, Тоқаш әуен аспанда,
Тоқаш орны, Тоқаш тағы асқарда
Тоқаш жыры толқыны боп Келестің.
Зәм-зәм сыйлап өтер мәңгі жастарға.
2-жүргізуші: -Ақын Жарасқан Әбдіраш өзінің «Дәуір данасы» 

өлеңінде Тоқаш жайлы былай деген:
Таң қаламын өміріңе.
Алса да аямастан сан қырына,
Жасына Пайғамбардың жетіп едің...
Артыңда өлмей-өшпей қалды мұраң!
1-жүргізуші: -Тоқаш Бердияров 1988 жылы  тамыз айында 

денсаулығы нашарлап 63 жасында дүниеден өтті.
2-жүргізуші:
Ақын:  Уақыт тұрмас тоқырап,
Өмір, өмір құйынсың
Жалғыз уыс топырақ,
Туған жерден бұйырсын - деп жырлаған еді.
Тоқашты ауыл - елі, аудан басшылары болып туған жері «Келес» 

шаруашылығының «Ұшқын» ауылына жерлеген.
1-жүргізуші: 
Елі үшін туған, жері үшін туған,
Сыршыл ақын жолын қуған.
Оңтүстікті жырлаған бабам,
Тоқаш аға, мәңгі өшпес тұлғаң.
2-жүргізуші: -Осымен Ұлы Отан соғысының ардагері, 

Қазақстан Жазушылар одағының мүшесі халқына өлеңдерімен 
рухани азық, бақыт сыйлаған сыршыл ақын Т.Бердияровтың 
туғанына 91 жыл толу мерекесіне байланысты дайындаған тәрбие 
сағатымызды аяқтаймыз.

Сыныптан тыс шара

А.АЙМАХАНОВА,
 «№ 1орта мектеп-

гимназиясы» КММ.
                                            Көкшетау қаласы

                                                            

       ТІЛ БІРГІРЛЕРІ  
                        (Тілдер мерекесіне орай жүргізілген іс-шара)      
           

Мақсаты: оқушылардың шығармашылық қабілетін дамыту. Өз 
ана тілін біліп, өзге тілдерді құрметтеуге шақыру.                                                                                       

Сабақтың түрі: сайыс. 
Көрнекілігі: тіл туралы қанатты сөздер, слайд, 

бейнеролик.                                                       
Жүргізуші: -  Қазақ қазақ болғалы,
  Тіл үшін күрес көргені.
  Көргені көп тілімнің,
  Мүмкін емес өлмегі-
дегендей бүгінгі сайысымыз толғауы тоқсан қызыл тілге 

арналады. Сайысымызға әділ баға беретін әділқазларды ортаға 
шақырамыз. 

Сайысымыз 6 кезеңнен тұрады.
1-кезең-«Сәлем-сөздін анасы».
2-кезең-«Бәйге». Сұрақтарға жауап беру.
3-кезең-«Жүйрік болсаң шауып көр!». Жұмбақ шешу.
4-кезең-«Ойлан, тап!». Үй тапсырмасы, мақал-мәтелдерден 

ребус құрастыру.
5-кезең-«Асыл сөз». Шешендік сөздер (көрініс).
6-кезең-«Ой қорыту». Шығармашылық жұмыс.
Жүргізуші: - Сайысқа қатысатын оқушыларды шаттық 

шеңберіне шақырамын. Шаттық шеңберінде оқушылар бір-біріне 
сәттілік тілейді.

Жүргізуші: Ұрпағы мен боламын бабалардың,
            Биікке өнеріммен бара аламын.
                    Кәнекей,тыңдайықшы барша қауым,
                    Сайыскерлер таныстырсын өз атауын.

1-кезең-«Сәлем-сөздің анасы».
Мақсаты: Әр топ өз атауын, ұранын таныстырады.
2-кезең-«Бәйге». 
Мақсаты:  әр пән бойынша сұрақтарға жылдам жауап беру. 
1. «Зоологиялық секіру» сергіту сәті.
Шарты: аң, құс, жануар, жәндіктердің жүрісі мен дыбысын 

бейнелеп беру.
Мысалы: қарға, қоян, аю, жылан, әтеш, мысық, ит, ат.
3-кезең - «Жүйрік болсаң, шауып көр!».
Мақсаты:  жұмбақ жасыру. Әр топ 3 жұмбақтан жасырады. 

Қарсы топ шешуін тауып, жауабын үш тілде  айтады. (қазақ, орыс, 
ағылшын). 

4-кезең - «Ойлан, тап!». Үй тапсырмасы. Мақсаты:  плакатта 
екі мақалға ребус құрастырылған. Қарсы топ  ребустағы мақалды 
табады.

Ән:  «Ананың тілі».
5-кезең - «Асыл сөз». Шешендік сөздер (көрініс).
Мақсаты: Тілге байланысты шешендік сөздермен көрініс 

көрсету.
Жүргізуші:  - Көрермендермен  сергіту сәті. «Ақ жүрек». 

Тақтада ілулі тұрған үлкен ақ жүректе өмір жоқ, бұл-өмірден 
түңілген, басына қиыншылық түскен жүрек. Сіздер бұл жүрекке 
ақыл-кеңестеріңізді беріп, өмір сыйлауларыңыз керек. Жүрек 
тірілді ме? Қандай жағдайда тіріледі екен? Көзіміз жетті.

6-кезең-«Ой қорыту». Шығармашылық жұмыс.
Мақсаты:  Әр топқа плакат, қалам, қарындаш беріледі. 
                  Тіл болашағы...
                  Тілдің өміршеңдігі...  
Топтар сурет салады, өз жанынан өлең шығарады, оны 

қорғайды.
Бейнеролик «Тіл-қадірлеп ұстайтын байлығымыз».
«Әр нәрсенің шегі бар» демекші, марапаттау үшін сөз кезегін 

әділқазыларымызға береміз.
Ән:  «Жаса, Қазақстан».
Жүргізуші: Қорытынды сөз. 
Тіл ата-баба аманаты, ғасырдан-ғасырға ұрпақтан-ұрпаққа 

ұласқан, бабадан жалғасқан ұлы мұралардың  ұлысы-ұлттың 
тілі. Ендеше, ата-баба мұрасын жалғастыру әр қазақ  баласының 
міндеті, парызы».                                                          Н.Назарбаев.

                                                              Б.ҚҰЛМАҒАНБЕТОВА,                                          
№248  орта мектебі.
Қызылорда  облысы,
           Арал  ауданы,

Тоқабай аулы
 

АНА  ТІЛІ  АРУЫ
Мақсаты: оқушылардың өз ана тіліне деген құрмет сезімін  

арттыру, тіл мәртебесін көтеру, шешен  сөйлеуге  үйрету, өз  ұлтына, 
еліне деген сүйіспеншілігін ояту. Ана тіліміздің тұғырының  
мықты болуына негіз қалаған бабаларымыздың өсиетін ұран ету, 
қазақ тілінің мәртебесін көтеру.

Әдісі: сайыс.
Көрнекілігі: интербелсенді   тақта, плакаттар, безендірілген  

сахна.
Барысы.
І. Ұйымдастыру     кезеңі.
- Қайырлы  күн! Ана  тілін   ардақ  тұтар  тіл  жанашырлары! 
Армысыздар, өрлі де асқақ рухты тәуелсіз елдің жас ұландары!
Қазақстан  Респуликасы  халықтарының  Тілдер  мерекесіне  

арналған «Ана  тілі  аруы»   байқауын  ашық  деп  жариялаймыз.
               Жылаған  алғашқы   іңгә  үннен  тілім,
               Жөргөкте  былдыр  қағып  күлген  тілім.
               Жағымды  ана  әлдиі, ақ  сүтімен
               Жүрегіме, қаныма   сіңген  тілім.

Жанымды  жадыратқан  бала  тілім,
Жыр, ертек  жаттаттырған  сана  тілім.
Жаралып  жермен  бірге, күн көзімен
Жасасқан  қазақ  тілі – ана  тілім! – 

деп  бүгінгі «Ана тілі аруы» байқауына қатысатын  
аруларымызды  қарсы  алайық.

      Қазылар  орнықтырар  әділдікті,
      Кімдердің  жауаптары  кәміл шықты.
      Білім мен тапқырлықтың  сайысында
      Жеңіске  жетер  дейміз  нағыз  мықты.

Бүгінгі байқауға баға беретін әділ қазы алқаларымен  

таныстырып  өтейін:
Бүгінгі  бағдарламада
1. «Сәлем-сөздің анасы». (Сәлемдесу)
2. «Өлең – сөздің  патшасы...» (мәнерлеп  оқу  сайысы)
3. «Шаршы  топта  сөз  сөйлесем...» (шешендік  өнер)
4. «Тіл – өнер»  (мақал-мәтелдің  жалғасын,тұрақты тіркестің 

мағынасын  табу)
5. «Сен  білесің  бе?» (сұрақ-жауап  сәті)
6. «Маржан  сөздің  арулары» (арулардың  дауысын ажырату )
7. «Мен де  болжам  жасайын...» (тілі байдың-ойы  бай) 
Әрқашанда білім көптік етпеген,
Талапсыз жан мұратына жетпеген.
Сәлем  беріп аруларымыз талапкер
Дос көңілден, адал аппақ ниетпен.
Түскен  кезде білімнің сайысына
Жеңсеңдер қол соғамыз табысыңа.
Арулардың  талабы  таудай болар,
Аямас тиіп  кетсең намысына, – 
деп  алғашқы  кезекте  аруларымыздың  сәлемдесуіне  береміз.
Ана  тілде  шырқалады  әнім де,
Ана  тілсіз  болмайды ешбір сәнім де.
Ана  тілсіз  танып алмай елімді,
Ана  тілсіз  жырламаймын  жерімді.
2-кезең-«Өлең-сөздің  патшасы...»  (мәнерлеп  оқу сайысы)
«Шаршы  топта  сөз  сөйлесем...»
Көш  бастау  қиын  емес,
Қонатын  жерде  су  бар.
Қол  бастау  қиын  емес,
Шабатын  жерде  жау  бар.
Шаршы  топта  сөз  бастау қиын,
Шешімін адам  таппас  дау  бар, - деген  екен  Бұқар  жырау.
- Шаршы  топта сөйлейтін  жанға керегі – сөз  байлығы, жүйелі  

білім  мен ақыл. Ендеше, аруларымыздың шешендік өнерін 
тамашалайық. Тақырыпты  аруларымыз  өздері  таңдап  алады. 
«Жеті  жұрттың  тілін  біл, жеті  түрлі  білім  біл»  деген  тақырыпта  
«Ал мен пікір айтайын...»   деп  ой  толғап, сөз  бастап, шешен  
сөйлеп көріңдер.

Мектепте  «Ұлттық  киім  үлгілері»  атты сән үлгісі жөніндегі  

шара өткізіледі. Енді  осы  шараның  басында  сөйленетін  сөзді 
даярлау  керек.

«Кітапта  жатыр  мол  білім»  тақырыбында  бастауыш  сынып  
оқушыларына  арнап  сөйлейтін  сөз  дайында.

Жаңа  ғасыр  ұланы, арулары! Теледидарды  тамашалап, 
ғаламтордан ғаламшардың тынысын тыңдап, әлеммен  хабарласып 
отырған сенің ой-өрең өз заманыңа сай ерекше.Теледидардан, 
ғаламтордан өзіңе  таныс дауыс естілсе қандай  сезімде  боласың? 
Ендеше, келесі  кезекті  «Маржан  сөздің  арулары»  бөліміне  
берейік.

Теледидардан, радиодан естіліп жүрген  қазақтың  әдемі  
өрнегімен, сөз  байлығымен  сөйлейтін  аруларымыздың   дауысын  
тыңдап, кім  екенін  табу.

1. Жанар   Айжанова.
2. Ләйла  Сұлтанова.
3. Ирина  Тен.
4. Тамара  Асар.
5. Дана  Нұржігіт.
6. Айзада  Жақсыбекова.
7. Мая  Веронская.
8. Гүлмира  Дайрабай.
9. Лидия   Каденова.
10. Қымбат  Досжан.
«Мен де  болжам жасайын...»  ( зерделеу )
«Құнды  сөз  құнарлы  ойдан  шығады»  дейді  халық  мақалы.

Мен арулардың  шаршы  топта тәнті  етер  шеберлікті  игеретініне  
күмәнім  жоқ. «Дауды  шешен  бітірмейді, шебер бітіреді»  дейді  
халық  даналығы. Ойлы  дүние  айтуға  ұмтыл, өйткені  сенің  
айтарың – мына  өмірдің  күткен  жаңалығы. Сөзіңді  ойланып, 
сабырмен  айт. Ойың  көпке  ой  салатын салмақты  болсын. «Ақыл 
жастан...»  дейді  ғой, бір  бұлақтың  көзі  ашылсын  сенде  жатқан...

«Бірде  Әзірет  Әлі  шешенге  он жөйіт  келіп: «бір  сұрақ  
берейік, егер  шын саңлақ  болсаң, он  түрлі  жауап  тауып  сөйле», 
- дейді. Сонымен  жаңағылар  Әзірет Әлі  шешенге:

- Ғылым артық  па, әлде  мал артық  па? – деп  оқыстан  сұрақ 
қойыпты.

Тапсырма. Сонда  Әзірет  Әлі  шешен  не  деп  жауап  берді  
екен? Арулар  қандай  жауап  табар  екен? Тыңдап  көрейік.

Сол мезетте шешен:-Біріншіден, ғылым  артық. Өйткені  ғылым-
әулие-әнбиелердің, даналардың  мирасы; ал  мал – перғауын мен 
Қарынбайдың  мирасы.

Екіншіден, ғылым  сені  сақтайды, ал  малды  сен  сақтайсың.
Үшіншіден, ғылымның  досы  көп, малдың  дұшпаны көп.
Төртіншіден, ғылымды жұмсасаң арта береді, малды жұмсасаң, 

азая  береді.
Бесіншіден, ғылым  саған құрметті  атақ  береді, ал мал  сараң  

деген атақ береді.
Алтыншыдан, ғылым  өзін-өзі  сақтайды, ал  малды үнемі  бағу, 

күту керек.
Жетіншіден, ғылым  қиямет  күні иесіне  шапағатын қылғызады, 

ал мал иесіне қисапсыз  жауап  бергізеді.
Сегізіншіден, ғылым тозбайды, жоғалмайды. Мал болса қолдың 

кірі: өледі, жоғалады.
Тоғызыншыдан, ғылым  көңілді нұрландырады, адамға ақыл-

ой қосады, ал мал масаттандырады,болған үстіне бола түссе екен 
деп дүниеқоңыз  етеді.

Оныншыдан, ғылым  құдайға  зәһәт, таупиық, ғибадат  қылады, 
ал  мал  иесінің  көңіліне  тәкаппарлық  салады, - деп  тапқырлық  
танытты.

«Сен  білесің  бе?»  (сұрақ-жауап  сәті)
Мәңгі  бақи  есте  қалар
Ғажайып  бір  сайыс  болсын.
Білімді  ару  озар
Қиынырақ  сұрақ  болсын, - 
деп  келесі «Сен  білесің бе?»  кезеңіне береміз.
1. Қазақ  жазуы  қандай жазу  түрлерін  қолданды?
2. Қазақстан  Республикасының «Тілдер туралы»  заңында 

неше тарау бар?
3. ҚР  «Тілдер  туралы» заңы қай жылдары қабылданды, кімнің 

жарлығымен бекітілді?
4. Тіл  туыстығына қарай қазақ  тілі қай топқа жатады?
5. Х-ХV ғ.ғ. түркі халықтарының жазбаша тілі ерекше дамыды. 

Осы  кезеңде дүниеге келген шығармаларды ата.
6. Түркі  халықтарының жазба тілі V-VІІІ  ғасырларда дүниеге  

келген. Тіл ғылымында бұл жазба ескерткіштер қалай  аталады  

немесе қандай жазулар деп аталады?
Тілім, саған  әрқашан  да  бас  иемін,
Бар  ғой  сенің  бойыңда  қасиетің.
Тіліміз деп әрқашан  мақтан  тұтқан
Ұмытпайық  бабалардың  өсиетін, - дей  келе  «Тіл-өнер»   

кезеңіне  келіп жеттік.
Мақал-мәтелдің  жалғасын, тұрақты сөз тіркесінің  мағынасын 

табу  керек.
Мақал-мәтелдер:                                             
Бал  тамған  тілден (у да тамар).                   
Саусақ  бірікпей  (ине ілікпейді).                
Піл  көтермегенді (тіл көтереді).                 
Сүңгі  жарасы бітер (тіл жарасы бітпес).      
Досы  көпті  жау  алмайды (ақылы көпті дау алмайды).      
Күш-білімде, (білім-кітапта).                      
Тауды, тасты жел бұзар, (адамзатты сөз бұзар).
Ана сүті бой өсіреді, (ана  тілі  ой өсіреді).        
Мақтаншақ  бар ақылын (мақтанумен  тауысады).  
Бітер істің  басына (жақсы келер қасына).        
Тұрақты  сөз  тіркестері:
аузын  айға  біледі - батылданды;
арқасы  мұздап қоя берді – сескенді; 
жүзіктің көзінен өткендей – сұлу; 
асығы  алшысынан түсу – жолы  болды;
ат ойнатты - басынды;
арқаны кеңге салу - асықпау;
табанын  жалтырату - жоқ  болу;
пейілі  тар - сараң;
тепсе темір үзеді – мықты;
сіркесі су көтермеу – жақтырмау.
Қорытынды.
-Барлығың да жарайсыңдар, өренім,
Асып-тасып тұр ғой сенің кемелің.
Риза болсын қатынасқан көрермен
Сайыстағы бар қызықты көргендер.
Сөз кезегін әділ қазы алқаларына береміз.
Марапаттау.

 Г.ДАЙЫРБЕКОВА,
№7 колледж.

Оңтүстік Қазақстан облысы, 
Кентау қаласы

МҰҚАҒАЛИ-СЫРЛАСЫМ 
Мені өз өлеңдерімнен бөліп қарамауларыңызды өтінем.
Естеріңізде болсын, менің өлеңім жеке тұрғанда түк те 

емес. Біріктіріп қарағанда ол поэма іспетті. Басы мен аяғы 
бар. Ол кейде күлімдеген, кейде түңілген жанымның құдды 
дауысындай...

                                                                       Мұқағали Мақатаев.

Мақсаты: жыр дүлдүлі, ақиық ақын-Мұқағали 
Мақатаев өлеңдерінің мазмұнын терең ұғындыру, ақын 
шығармалары арқылы елін, туған жерін, Отанын сүйе 
білуге, адамгершілікке, мейірімділікке, отансүйгіштікке, 
тіл, сөз өнерін қадірлеп қастерлей білуге, ақынжандылыққа 
тәрбиелеу; поэзияға деген сүйіспеншілігін арттыру, сөйлеу 
мәдениетін қалыптастыру, ақын өлеңдерін сүйе білуге 
үйрету.

1-жүргізуші: -Қайырлы күн, құрметті көрермендер!
2-жүргізуші: -Армысыздар, ұлағатты ұстаздар мен 

оқушылар!
1-жүргізуші: -Жыр дүлділі, ақиық ақын, ғасыр ақыны 

атанған Мұқағали Мақатаевтың 85 жылдығына арналған 
«Мұқағали сырласым» атты поэзия кешіне хош келдіңіздер!

2-жүргізуші: -М.Мақатаев-поэзия әлеміне шетсіз-шексіз 
кеңістік пен көз сүрінген биіктік әкелген, «күпі киген 
қазақтың қара өлеңін шекпен жауып өзіне қайтарған» ақын. 
Кәусар сезім мен  тояттамас көңіл, шалқыған шаттық пен 
мұңға тұнған махаббат, буырқанған шабыт пен сабырға 
көнбес сағыныш сыйлаған ақын. 

Енді бір сәт Мұқағалидың жанды дауысын тыңдап 
көрелік.

Мұқағалидың өз даусымен айтқан өлеңдері бейнетаспадан 
студенттерге көрсетіледі.

1-жүргізуші: -Мұқағали әлемі-адам болмысы, әлем 
тыныштығы, ғажайып өмір кеңістігі және қасиеті. 

Туған халқым қатемді кешір менің!
Кешіре гөр!
Кеш қылмай несібе бер!
Ақыңды ая!
Өмірге ақын бергін!
Көрікті болсын десең көшің егер..
Ал мені ... Кешіре гөр!
Кешіре гөр! – деп халқынан кешірім сұрап өмір кешкен 

ұлы ақынның мерейтойына арналған би шашуды қабыл 
алыңыздар.

Би.  «Қыздар-ай» тобы.
2-жүргізуші: -Өзі тебіреніп жырлап өткен Қарасаз 

өңірінде, құнарлы топырақта, қасиетті мекенде 1931 жылдың 
ақ қыраулы ақпан айында Мұқаметқали дүниеге келген екен.

1-жүргізуші: -Сол кезде аупарткомда өзінің білімімен, 
адамгершілігімен көпке үлгі болып жүрген Мұқаметқали 
есімді жігіт болыпты. Сол жігіттей елеулі азамат  болсын деп 
бұл есімді нағашысы қойған. Бірақ «пайғамбар атын алып 
жүру жас балаға ауырлық етеді» деп есептеген ата-анасы 
оны кішкентайынан «Мұқағали» деп еркелете атап кеткен. 
Ақынның өзі де есейген шағында «Бұл есімнің қадір-
қасиетін түсініп алып жүре аламын ба?! Одан да Мұқағали 
болып қалғаным дұрыс шығар» деп құжатқа да осылай 
жаздырып алған дейді.

Ән.   «Аңса жаным».
2-жүргізуші: -Мұқағали Тиын әжесінің бауырында өсті. 

Әжесі мейірімді, кісілігі мол, адуынды да бола білетін адам 
еді. Әкесі Сүлеймен соғыстан оралмады. Үйде әжесі, туған 
анасы, екі інісі бар еді.

1-жүргізуші: -Мұқағали Алматыдағы  Шет тілдер 
институында неміс тілі факультетінде оқып жүріп, артындағы 
үй ішінің тұрмысы ауыр болғандықтан, оқуды еріксіз тастап 
ауылға қайтыпты. Өзінің зеректігінен, Мұқағали неміс тілін 
едәуір білетін.

Мәнерлеп оқу.  «Досыма», «Әке», «Поэзия».
2-жүргізуші: - Ақиық ақын өлеңдерін үлкен де, кіші де 

сүйсіне оқиды, тамсана оқиды, таңырқай оқиды. Ақын 

өлеңдерінің өміршеңдігін олардың мағынасы терең, 
мазмұны толағай теңіз. Ендеше, құрметті тыңдарман, ақын 
өлеңдеріне жазылған әндерге кезек берейік.

Ән: «Жарығым-ай». 
1-жүргізуші: -Мұқағали поэзиясы ана мен бала махабатын 

жырлайды. Осы ретте зайыбы Лашын әңгімесінде Мұқағали 
жайлы былай дейді: «Мен Мұқағалиды данышпан, көреген, 
әулие еді» дер едім. Ол тек өлеңде емес, өмірде де айтқан 
болжамы келіп отырады. Оған кішкентай дәлел, Мұқағали 
соңғы жылдары «Мен елу жылдығымды тойлауға қатыса 
алмаймын, бірақ өзім бұл өмірден кеткенше қысылмай 
жететін жырлар жазып кеттім. Ол сендерді де асырайды, 
туған жерім Қарасаздың атын әлемге жаяды, сол өлеңдерді 
шашау шығарма, соларды күт, балаларға бас ие бол, мықты 
едің ғой, одан да мықты бол» деп отыратын».

2-жүргізуші: -Лай су шалмайтын арым бар,
                        Дауылдан қорықпайтын жаным бар,-
деп жырлап өткен Мұқағали ақын 1976 жылы  27 наурызда 

көз жұмды. Өзі дүниеден өткенмен артына өшпес мол мұра 
қалдырды.

Мәнерлеп оқу:   «Шеше, сен бақыттысың», «Үш 
бақытым».

1-жүргізуші: -Ақын жүрегі сезімтал ғой. Ол замандастары 
мен кейінгі ұрпағының өзін өлеңдерімен бірге есіне алып 
жүрерін алдын ала сезді ме?

2-жүргізуші: -Осы орайда сазгер Нұрғиса Тілендиевтің 
мына сөздері еске түседі: «Мұқағали дүниеден өткен соң 
қатты күйзелдім.  Жүрегім әлсіреп, екі ай емханада жаттым. 
Арада екі ай өткен соң жұмысқа кеттім. Бешпентімнің 
қалтасынан хат шықты. Мұқағалидың жазуы: «Аға, мен 
ғой. Дертім қозып барады. Не боларын білмеймін. Мынаған 
назар аударып көріңіз» депті. Бұл «Есіңе мені алғайсың» 
өлеңі еді».

Ән: «Есіңе мені алғайсың».  
1-жүргізуші: - Ақындықпен айналысқан отыз жылдың 

ішінде ол көзімен көргендерін, ақындық санамен 
түйсінгендерін қазақтың қара өлең үлгісімен төгілтіп 
жырлай берді, жырлай берді.

2-жүргізуші: -Жалғасы бар, жырымның жалғасы бар,

                        Жырларым, жылдарыммен жалғасыңдар.
                        Сел-жырым ақтарылса арнасынан,
                        Селкілдеп тау мен тасың зорға шыдар-
деп тебіренген ақын жырының жалғасындай болып, 

біздің  колледжде Мұқағали жырынан үлгі алып, өз 
сезімдерін жырмен өрнектеп жүрген шәкірттеріміз бар. 
Ендігі кезекті қауырсын жырларымен шашу шашсын деген 
ниетте шәкірттерімізге береміз.

«Мұқағалиға арнау», «Ақиық ақын біздің жүрегімізде» 
өлеңдері оқылады.

1-жүргізуші:    -Білемін керемет бір күн келеді,
                           Жайнайды, жасыл бағым гүлденеді.
                           Көремін, керемет бір күн кешемін,
                           Болашағым, сенімен бірге өсемін.
2-жүргізуші:  -Өз заманымен ғана емес, болашақпен бірге 

өмір сүретінін ақын білді, ол жырларының болашағына 
сенді.

Ән:  «Сенің көзің».
1-жүргізуші: -Иә, өмір ешқашан ұлыларды, дарындарды 

тірі кезінде еркелетпеген. Олардың даңқы қайтыс болғаннан 
кейін ғана шығады. Содан кейін ғана аялай алмағанымызға 
өкінеміз. Тек соңғы уақытта біз бір кездегі пенделікпен 
кеткен қателерімізді жөндеген сияқтымыз. Мұқағали 
Мақатаевтың өлеңдеріне Ш.Қалдаяқов, Н.Тілендиев, Ілия 
Жақанов, Алтынбек Қоразбаев, Әбирбек Тінәлиев, Төлеген 
Мұхаметжанов, Бейбіт Оралұлы, т.б. сазгерлер өлең жазды 
және бұл үрдіс жалғасуда. 

Ән: «Фариза».
2-жүргізуші: -Мұқағали Мақатаев өмірден өткен соң 

1991 жылы «Ғасыр ақыны» атанды, 2000 жылы Мемлекеттік 
сыйлық берілді, 2004 ж. Мақатаев және желтоқсан көшесінің 
қиылысындағы  гүлзарға ақынға арналған ескерткіш 
қойылды. Мұқағали Мақатаев халықты қалай сүйсе, халық 
та оны солай сүйді. Ал, халық сүйген ақын мәңгі жасай 
бермек!

1-жүргізуші:  -Осымен М.Мақатаевтың 80 жылдығына 
арналған кешіміз осымен аяқталды. Тамашалағандарыңызға 
көп рахмет.

Бір өлең - бір әлем

Ә.БИМЫРЗАЕВА,
№17 Ататүрік атындағы 

мектеп-гимназиясы.
Түркістан қаласы

«ҚАЗАҚ» ДЕГЕН ҚАНЫ ТАЗА 
ЖҰРНАҒЫМ!

Айтам саған ағымнан қуанып шын,
Нар қазақпын жасырмайтын қуанышын.
Тарих саған жүгін артты, себебі,
Тәуелсіз таңнан жаралған ұланысың.

Өз ғасырың өзіңнің иініңде,
Өзгелерден өзгеше күйің мүлде.
Іздегенің білім, ғылым, өнер болса,
Тәңірден «сана бер» деп сыйын күнде.

Бұл жастарда асыл арман таусылған ба?!
Орындалмай қалса да жасыған ба?!
Еңбек ет те, терің төк ер еліңе
Өмір сүрсін мәңгілік жасыл маңда!

Мен сені құттықтаймын азат өрен,
Мендегі «ғасыр рухты» саған берем.
Үкідейін «жеңіл» болса ақ үмітім
Соншалықты мағынасы маған терең.
                                                                                                    
Осы күні өз-өзімді баса алмадым,                                         
Жо...жоқ өксік емес қақалғаным.                                                                        
Кешегінің күңіренген қабағы жоқ,
Бұл менің қуаныштан жас алғаным.

Құтты болсын ертеңім, келешегім
Болашақтың саған көп берешегі.
«Мәңгілік Ел» деп сенім артып өзіңе
«Нұрлы жолда» Елбасының көп есебі.

Дархан елді «жасыл» етіп құрмағым,
Сен үшін бауырым, туыс, ұрпағым!
Шексіз бол, тамырды тереңге жай,
«Қазақ» деген қаны таза жұрнағым!

